
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

በአዲስ አበባ ... ወደ ገጽ 4 ዞሯልየአሸባሪው ትህነግ ... ወደ ገጽ 4 ዞሯል

“የጸጥታው ምክር ቤት ... ወደ ገጽ 4 ዞሯል

“እያንሰራራ የመጣውን ... ወደ ገጽ 4 ዞሯል

ዘላለም ግዛው
 
አዲስ አበባ:- የተባበሩት መንግስታት ድርጅት 

የጸጥታው ምክር ቤት በኢትዮጵያ ጉዳይ በተደጋጋሚ 
እያሳየ ያለው አቋም እና አዝማሚያ የድርጅቱን 
ተአማኒነት የሸረሸረ፣ የጥቂት ኃይሎች ተላላኪ መሆኑን 
ያስመስከረ መሆኑን አምባሳደር ተፈራ ሻውል ገለጹ፡፡   

አምባሳደር ተፈራ ለኢትዮጵያ ፕሬስ ድርጅት 
እንደገለጹት፤ አንድ አገር በራሱ ግዛት ክልል ውስጥ 
የዘራፊን፣ የሌባን ወይንም የሽፍታን ጉዳይ በራሱ የፀጥታ 
ኃይሎች በሚከታተልበት ጊዜ የተባበሩት መንግስታት 
የጸጥታው ምክር ቤት ጣልቃ መግባት  አይገባውም፡፡

የሀገሩ ሕጋዊ መንግስት ለተባበሩት መንግስታት 
ድርጅት ራሱ ጽፎ ኑልኝ ካላለ በስተቀር እንዲህ 
አይነት ነገር ውስጥ አይገባም ያሉት አምባሳደር ተፈራ፤ 
በኢትዮጵያ ላይ የሚያሳዩት ተግባር ግን ከዚህ የተለየ 

“የጸጥታው ምክር ቤት በኢትዮጵያ 
ጉዳይ ያሳየው አቋም የድርጅቱን 

ተአማኒነት የሚሸረሽር ነው”
- አምባሳደር ተፈራ ሻውል

ሳሙኤል ወንደሰን 

አዲስ አበባ፦ የአሸባሪው ትህነግ ዋና ዓላማ በረጅም 
አመታት የገነባናቸውን ባህሎችና እሴቶችን ማጥፋት 
መሆኑን  የብሔራዊ መረጃና ደህንነት አገልግሎት ምክትል 
ዋና ዳሬክተር አቶ እንዳሻው ጣሰው ተናገሩ። 

የኢትዮጵያ ፕሬስ ድርጅት በባህር ዳር ከተማ 
ባዘጋጀው 10ኛው “ስለ ኢትዮጵያ” መድረክ ላይ 
የብሔራዊ መረጃና ደህንነት አገልግሎት ምክትል 
ዋና ዳሬክተር አቶ እንዳሻው ጣሰው እንደተናገሩት፣ 
አሸባሪው ትህነግ ስልጣን ላይ ከነበረበት ጊዜ ጀምሮ 
ኢትዮጵያውያንን በብሄር እየከፋፈለ የሥልጣን ጊዜውን 
ሲያራዝም ቆይቷል። በዚህ ወቅትም አንዱ ብሄር ከሌላው 
ብሄር ጋር የነበረውን የአንድነትና የመተሳሰብ ስሜት 
እንዲጠፋ ሲጥር ነበር።

አሸባሪው ቡድን በአሁኑ ወቅትም በተደጋጋሚ 
በሚከፍታቸው ጦርነቶች ላይ  በህጻናትና በንጹሃን ላይ 
ያደረሰው መከራና ስቃይ ቡድኑ የህብረተሰቡን መልካም 
እሴቶች ለማጥፋት ከሚያደርገው ጥፋት ባሻገር ዜጎችንም 
ሙሉ ለሙሉ ለማጥፋት እየሰራ መሆኑን  ማሳያ ነው 
ያሉት አቶ እንዳሻው፤ በየትኛውም ደረጃ ላጠፋው ጥፋት 
በሀገሪቱ ባሉ ህጎች ይጠየቃል ብለዋል።  

ከዚህ በፊት ብሔራዊ የመረጃና ደህንነት ተቋሙ 
ከመከላከያ፣ ከፖሊስና ሌሎች የጸጥታ ተቋማት ጋር 
አይገናኝም ነበር ያሉት አቶ እንዳሻው፣ ከሪፎርሙ 
በኋላ ግን እነዚህ መስሪያ ቤቶች የነበረባቸውን ግርዶሽ 
አንስተው  በጋራ እየተገናኙ ሀገሪቷን እየመሩ ነው 
ብለዋል። እንዲህ ባይሆን ኖሮ አሸባሪውን ቡድን በዚህ 
ደረጃ መቆጣጠር ባልቻልን ነበር ብለዋል። 

እንደ ኮሚሽነር አቶ እንዳሻው ገለጻ፣ አሸባሪው 
ቡድን ተራ ሽፍታ ብቻ አይደለም፤ መንግስት ሆኖ  

የአሸባሪው ትህነግ ዓላማ 
የህብረተሰቡን እሴቶች ማጥፋት ነው

ቴክኖሎጂውንና የጸጥታ መዋቅሩን ሳይቀር ሲቆጣጠር 
የነበረ አካል ነው። እንደዚህ አይነቱን አካል ለማሸነፍና 
የመጨረሻውን ጥግ ለማስያዝ በርካታ ሥራዎች መስራት 
ይገባል። 

መንግስት ባሳለፈው አራት አመት በተደላደለ 
ሁኔታዎች ውስጥ ሆኖ አይደለም ለውጡን እየመራ 
ያለው ያሉት አቶ እንዳሻው፤ በአንድ እጁ ልማትን በሌላ 
እጁ ደግሞ ትልቅ ትግል እያደረገ ነው ብለዋል። ስለዚህ 
ይህን ጉዳይ ህብረተሰቡ በደንብ መገንዘብ እንዳለበትም 
ተናግረዋል።

በጋዜጣው ሪፖርተር
 
አዲስ አበባ፡-  ላለፉት ሶስት አስርት ዓመታት 

በዘር እና በጎሳ የሚከፋፍል ቡድን መጥቶ በኢትዮጵያ 
አንድነት ላይ አደጋ ቢጋረጥም ካለፉት አራት አመታት 
ወዲህ ግን  በተሠሩ ሥራዎች ህዝባዊ አንድነት እየመጣ 
መሆኑን የጥንታዊት ኢትዮጵያ ጀግኖች አርበኞች ማህበር 
ፕሬዚዳንት ልጅ ዳንዔል ጆቴ መስፍን ገለጹ፡፡  ይህ 
የአንድነት መንፈስ የበለጠ እንዲጠነክር መንከባከብ 
እንደሚገባም ፕሬዚዳንቱ አመልክተዋል፡፡

የማህበሩ ፕሬዚዳንት ልጅ ዳንዔል ጆቴ መስፍን 
በተለይ ከአዲስ ዘመን ጋዜጣ ዝግጅት ክፍል ጋር 
በነበራቸው ቆይታ እንደገለፁት፤ ኢትዮጵያ በሕዝቦቿ 
የባህል መተሳሰር እና መለዋወጥ እንዲሁም በመተጋገዝ

“እያንሰራራ የመጣውን የአንድነት 
መንፈስ መንከባከብ አለብን”

- ልጅ ዳንዔል ጆቴ መስፍን
የጥንታዊት ኢትዮጵያ ጀግኖች አርበኞች ማህበር ፕሬዚዳንት 

አስመረት ብስራት

አዲስ አበባ፦ አዲስ አበባ ከተማ በ2015 በጀት 
አመት ከሶስት ቢለዮን ብር በላይ የግንባታ ወጪ 
የሚደረግባቸውን ሶስት ዘመናዊ መንገዶች ለማስጀመር 
ሁሉንም ቅደመ ሁኔታዎች ማጠናቀቁን የአዲስ አበባ 
መንገዶች ባለስልጣን አስታወቀ።

የአዲስ አበባ መንገዶች ባለስልጣን ምክትል ዋና 
ዳይሬክተር አቶ እያሱ ሰለሞን ከኢፕድ ጋር ባደረጉት 

በአዲስ አበባ በ2015 ሦስት ዘመናዊ 
መንገዶች ይገነባሉ

ቆይታ እንደተናገሩት፤ የመንገድ ፕሮጀክቶቹ የግንባታ 
ወጪ በከተማ አስተዳደሩ እንዲሁም  ከዓለም ባንክ 
በተገኘ ብድር የሚሰራ ይሆናል። እነዚህ መንገዶችም 10 
ኪሎ ሜትር ርዝመትና ከ15 እስከ 30 ሜትር የጎን ስፋት 
ያላቸው መሆኑን ተናግረዋል።

እንደ ምክትል ዋና ዳይሬክተሩ ገለጻ  መንገዶቹ 
አንደኛው ከአፍሪካ ጎዳና  በኤድናሞል በኩል ወደ 22 
ማዞረያ ከዚያም  እንግሊዝ ኤምባሲ የሚሄድ የአስፋልት

ዜና

በጋዜጣው ሪፖርተር

አዲስ አበባ፡- የሐረሪና የቤኒሻንጉል ጉሙዝ ክልሎች 
ለሀገር መከላከያ ሰራዊት የገንዘብና የእንስሳት ድጋፎችን 
አደረጉ።

የሐረሪ ክልል ንግድ ማህበረሰብ በሀገራዊና ወቅታዊ 
ጉዳዮች ላይ ከክልሉ መንግስት ጋር ምክክር ያደረገ ሲሆን፤ 
በዚሁ ወቅትም ለጀግናው የሀገር መከላከያ ሰራዊት ከ6 
ነጥብ 2 ሚሊየን ብር በላይ ድጋፍ አድርገዋል።

በምክክር መድረኩ ላይ የክልሉ ምክትል ርዕሰ 
መስተዳድር ወይዘሮ ሚስራ አብደላ እንደተናገሩት፤ 
የሰላም አማራጭን ባለመቀበል ጦርነት የከፈተው 
አሸባሪው ትህነግ ህጻናትና ሴቶችን ጨምሮ የበርካታ 
ንጹሃን ዜጎችን መቅጠፉን ጨምሮ ጥፋት እያደረሰ ነው።

አሸባሪው ትህነግ የከፈተውን ጦርነት ለመመከት 
መንግስት የሚያደርገውን ጥረት መደገፍ እንደሚገባ 
ያስገነዘቡት ወይዘሮ ሚስራ፤ ጦርነት በርካታ ጥፋት 
የሚያደርስ መሆኑን የንግዱ ማህበረሰብ እንደሚገነዘብ 
ገልጸዋል። ሳንወድ ተገደን የገባንበትን ጦርነት ለመመከት፣ 
ሰላምና ልማታችንን ለማረጋገጥ የክልሉ የንግዱ 
ማህበረሰብ ለጀግናው መከላከያ ሰራዊት የሚያደርገውን 
ድጋፍ ማጠናከር እንዳለበትም አስገንዝበዋል።

በክልሉ ምክትል ርዕሰ መስተዳድር ማዕረግ 
የከተማ ልማትና ኮንስትራክሽን ቢሮ ኃላፊ ወይዘሮ 
አሚና አብዱልከሪም በበኩላቸው፤ ሰላምን ለማረጋገጥ 
የሚደረገውን ጥረት ውጤታማ ለማድረግ ሁሉም አካል 
የድርሻውን መወጣት እንዳለበት አስገንዝበዋል።

የንግዱ ማህበረሰብ አባላት በበኩላቸው በሰጡት 
አስተያየት፤ በሀገር ጉዳይ ፈጽሞ እንደማይደራደሩ 
ገልጸዋል። ሰርቶ መኖር የሚቻለው ሀገር ሰላም ስትሆን 
ብቻ እንደሆነ የገለጹት አባላቱ፤ ሰራዊቱ የጀመረውን 
ሀገርን ከጠላት ጥቃት የመከላከል ጥረት ደጀንነታቸውን 

እንደሚያጠናክሩ አረጋግጠዋል።
በሚፈለጉበት ቦታ ሁሉ አቅማቸው የፈቀደውን 

ድጋፍ በማድረግ ለሀገር ሰላም መጠበቅ ለመስራት 
መዘጋጀታቸውን ተናግረዋል።

በተያያዘም የቤኒሻንጉል ጉሙዝ ክልል ለመከላከያ 
ሰራዊት ከአንድ ሚሊየን ብር በላይ ግምት ያላቸው 
የእርድ ከብቶችን ለመከላከያ ሰራዊት ድጋፍ አድርጓል።

ድጋፉን የቤኒሻንጉል ጉሙዝ ብልጽግና ፓርቲ ጽህፈት 
ቤት ኃላፊ አቶ ይስሐቅ አብዱልቃድር እና የክልሉ ሰላም 
ግንባታ እና ፀጥታ ቢሮ ኃላፊ አቶ አብዮት አልቦሮ በ22ኛ 

ክልሎቹ ለመከላከያ ሰራዊት 
ድጋፍ አደረጉ

ውብሸት ሰንደቁ

አዲስ አበባ፡- በኢትዮጵያ ከኢኮኖሚም በላይ 
ከሆነው የእንስሳት ዘርፍ ተገቢውን ጥቅም ለማግኘት 
ለዘርፉ የተሻለ ትኩረት መስጠት እንደሚገባ  ተገለፀ። 

በእንስሳት ልማት ኢንስቲትዩት የእንስሳት ምርቶችና 
መኖ ማቀናበርና ጥራት ዘርፍ አስተባባሪ አቶ ታሪኩ 
ተካ ለኢትዮጵያ ፕሬስ ድርጅት እንደገለፁት፣ ምንም 
እንኳን በእንስሳት ብዛት ልክ ሀገሪቱ ተጠቃሚ ባትሆንም 
የእንስሳት ዘርፍ ከፍተኛ የኢኮኖሚ ድርሻ ያለው እና 
ከኢኮኖሚም ባሻገር ፋይዳ የሚያበረክት ዘርፍ ነው። 
በመሆኑም ተገቢው ትኩረት ሊሰጠው ይገባል። 

እንደ አቶ ታሪኩ ገለፃ፣ እንስሳት በተለይ በገጠሩ 
ክፍል ምግብ፣ ገንዘብ፣ ጉልበት ከመሆናቸውም ባሻገር 
በማኅበራዊ ግንኙነትም ማኅበራዊ ደረጃን የመለየት 
አቅም ያላቸው ሀብቶች ናቸው። በገጠር ባንክና መሰል 
የፋይናንስ ተቋማት ባለመኖራቸው የገጠሩ ሕዝብ 
እንደዋስትና የሚጠቀማቸው ሀብቶቹ ከመሆናቸውም 
ባሻገር የሰብል ምርት ላይ አደጋ በደረሰበት ጊዜም ከችግር 
መውጫ አማራጮች ሆነው ያገለግላሉ። ይህ በመሆኑም 
ነው ከኢኮኖሚ ባሻገር ጠቀሜታ አላቸው የሚባለው።

በተጨማሪም መቀንጨርን ከመከላከልና ከቤተሰብ 
ሕይወት መለወጥ ጋር ሲታይ ከፍተኛ ሚና የሚጫወት 
ዘርፍ መሆኑና ሜካናይዜሽን ባለመስፋፋቱ ለእርሻ 
አገልግሎት፣ መንገድ ባለመስፋፋቱ ለጭነት አገልግሎት 
ጥቅም ላይ የሚውሉት እንስሳት ናቸው። የእህል ውቂያ 
የሚሸፈነው በእንስሳት ሀብቶች ከመሆኑም ባሻገር 
ፅዳጃቸው ለማዳበሪያና ለፍግነት ጥቅም ላይ በመዋል 
የሚያስገኘው ጠቀሜታ  በዋጋ የማይተመን ነው። 

ኢትዮጵያ ካላት የእንስሳት ሀብት አንፃር በሚገባው 
ልክ ለምቷል ለማለት አያስደፍርም የሚሉት አቶ 
ታሪኩ፤ በዚህም ምክንያት ሊያበረክት የሚገባውን 
ያህል የኢኮኖሚ አስተዋፅዖ አላበረከተም። ሆኖም ዘርፉ 

ተገቢው ድጋፍና ትኩረት ሳይሰጠው እንኳን ለኑሮ ሁኔታ 
መሻሻል የማይናቅ አስተዋፅኦ የሚያበረክት ዘርፍ ነው 
ብለዋል።

ኢትዮጵያ ውስጥ 14 ሚሊየን ያህል አባወራና 
እማወራዎች አንድና ከዚያ በላይ የዳልጋ ከብቶች 
አሏቸው ያሉት አቶ ታሪኩ፤ በቆላማ አካባቢዎች ያለው 
የግመል ብዛትም በምሥራቅ አፍሪካ ከሚገኙት በቁጥር 
እንደሚልቅ ገልፀዋል።

በተለይ በኢትዮጵያ ቆላማ አካባቢዎች መሬቱን 
60 ከመቶ የሕዝቡን ቁጥር ደግሞ 12 ከመቶ የያዙ 
ሕዝቦች እንደሚኖሩ በመጠቆም፤ እነዚህ 15 ሚሊየን 

አካባቢ የሚገመቱ ሕዝቦች ከእንስሳት ምርት ተጠቃሚ 
መሆናቸው መዘንጋት እንደሌለበት አስታውሰዋል። 

እንደ አቶ ታሪኩ ገለፃ፣ ይህን ያህል ሕዝብ እየጠቀመ 
የሚገኘው የእንስሳት ሀብት በተፈጥሮ የተገኘ እንጂ 
ተገቢው እንክብካቤ ተደርጎለት የተገኘ አይደለም። እዚህ 
ላይ ትንሽ ጥረት ቢታከልበት የአብዛኞቹ ችግሮች መውጫ 
መፍትሄ የሚገኝበት ነው። አሁን ያለው የእንስሳት ዘርፉ 
ከ12 ከመቶ እስከ 19 ከመቶ የሚሆነው የሀገራዊ ምርት 
ዕድገት ለኢኮኖሚው ያለው አስተዋፅኦ ከፍ የሚልበትን 
ሁኔታም መፍጠር ይቻላል። 

ክፍለ ጦር በመገኘት ለሠራዊቱ አስረክበዋል።
የክልሉ ብልጽግና ፓርቲ ጽህፈት ቤት ኃላፊ አቶ 

ይስሃቅ አብዱልቃድር፤ የክልሉ መንግስት መስዋዕትነት 
እየከፈለ ለሚገኘው የመከላከያ ሰራዊት የሚያደርጉትን 
ድጋፍ አጠናክሮ እንደሚቀጥል ገልጸዋል።

የ22ኛ ክፍለ ጦር ምክትል አዛዥ ኮሎኔል ቡሽራ ሳኒ 
በበኩላቸው፤ የክልሉ መንግስትና ሕዝብ ላደረጉት ድጋፍ 
ምስጋና አቅርበው፤ ድጋፉ ለሰራዊቱ የበለጠ ብርታት 
እንደሚሆን መናገራቸውን ከክልሉ ኮሙኒኬሽን ያገኘነው 
መረጃ ያመላክታል።

ከእንስሳት ሀብት ተገቢው ጥቅም እንዲገኝ 
ዘርፉ ትኩረት ይሻል

ከእንስሳት የሚገኘውን ጥቅም ለማሳደግ እየተሰራ ነው፤

ወ/ሮ ሰላማዊት ካሣ፤

ዳያስፖራው 
የዲፕሎማሲ ጫናዎችን 

ለመከላከል የጀመራቸውን 
ጥረቶች አጠናክሮ 

እንዲቀጥል ተጠየቀ
በጋዜጣው ሪፖርተር

አዲስ አበባ፡- መንግሥት የሀገር 
ሉዓላዊነትን ለማስከበር ለሚያደርገው 
እንቅስቃሴ የተሳሳተ ትርጉም በመስጠት 
የሚፈጠሩ ያልተገቡ የዲፕሎማሲ ጫናዎችን 
ለመከላከል ዳያስፖራው የጀመራቸውን 
ጥረቶች አጠናክሮ እንዲቀጥል የመንግሥት 
ኮሙዩኒኬሽን ሚኒስትር ዴኤታ ሰላማዊት 
ካሣ ጠየቁ። 

በኢትዮጵያ ዳያስፖራ አገልግሎት 
የተዘጋጀው የዳያስፖራ ፐብሊክ እና ዲጂታል 
ዲፕሎማሲ ንቅናቄ ዕቅድ አፈጻጸምን 
አስመልክቶ የኢፌዴሪ አምባሳደሮች፣ 
የሚሲዮን መሪዎች፣ የዳያስፖራ አደረጃጀት 
ኃላፊዎች እና አባላት የተሳተፉበት የውይይት 
መድረክ ተካሂዷል።

የመንግሥት ኮሙዩኒኬሽን ሚኒስትር 
ዴኤታ እና የዕለቱ የክብር እንግዳ ወ/ሮ 
ሰላማዊት ካሣ ባስተላለፉት መልዕክት፤ 
ዳያስፖራው ሀገሩ በምትፈልገው ሰዓት 
ሁሉ ከጎኗ በመቆም እያሳየ ስላለው አጋርነት 
አመስግነዋል።

መንግሥት የሀገርን ሉዓላዊነት ለማስከበር 
የጀመራቸውን ሥራዎች በማንኛውም ቦታ እና 
ሁኔታ አጠናክሮ እንደሚቀጥልም ገልጸዋል።

የኢትዮጵያ ዳያስፖራ አገልግሎት 
ዋና ዳይሬክተር ዶ/ር መሐመድ እንድሪስ 
በበኩላቸው፤ መድረኩ ሦስተኛው ዙር ወረራን 
ተከትሎ የተፈጠሩ ያልተገቡ ጫናዎችን 
ለመመከት እና የኢትዮጵያን እውነት 
ለማስረዳት እየተከናወኑ ያሉ የፐብሊክ እና 
ዲጂታል ዲፕሎማሲ ሥራዎች ያሉበት ሁኔታ 
ላይ በመወያየት ሥራዎቹን ይበልጥ ውጤታማ 
ለማድረግ መዘጋጀቱን ገልጸዋል።

ባለፉት ሦስት ሳምንታት ዳያስፖራው 
ባደረጋቸው እንቅስቃሴዎችም አበረታች 
ውጤቶች መመዝገብ መጀመራቸውን 
ጠቅሰው፤ ዳያስፖራው ካካበተው የማድረግ 
አቅም እና የጫናው ግዝፈት እየጨመረ 
የሚሄድ ከመሆኑ አንጻር ሥራው ይበልጥ 
ተጠናክሮ ሊቀጥል ይገባል ማለታቸውን 
ከኢትዮጵያ ዳያስፖራ አገልግሎት ያገኘነው 
መረጃ ያመለክታል።

ዜና

ገመቹ ከድር

አዲስ አበባ ፡- ምዕራባዊያን ሚዲያዎች 
ከጋዜጠኝነት ስነምግባርና መርሆ ባፈነገጠ መልኩ  
ሚዛናዊነት በሌለው ዘገባ አሸባሪውን ትህነግ በመደገፍ 
የፖለቲካ መሳሪያ መሆናቸውን የዲላ ዩኒቨርሲቲ 
የጋዜጠኝነትና ኮሙኒኬሽን ትምህርት ክፍል መምህር 
ገለጹ።

መምህር አለበል ጓንጉል ለኢትዮጵያ ፕሬስ 
ድርጅት እንደገለጹት፤ በሰሜን የሀገሪቱ ክፍል 
እየተካሄደ ያለውን ጦርነት በተመለከተ ምዕራባዊያን 
ሚዲያዎች የሚያሰራጩት ዘገባ ከጋዜጠኝነት ሙያ 
መርሆች ጋር የሚጋጭ ነው ።

ምዕራባዊያን ሚዲያዎች በምሥራቅ አፍሪካ 
የሚስተዋለውን ጂኦፖለቲክስ ምክንያት ከኢትዮጵያ 
ባላቸው ፍላጎት አንጻር አንድ ምንጭ በመጥቀስ 
ለራሳቸው እና ለሕወሓት በሚመች አድርገው 
ዘገባ ያቀርባሉ ። በጋዜጠኝነት ሙያ አንድ ምንጭ 
በመጥቀስ መስራት የዜናውን ተቀባይነቱን ጥያቄ 
ውስጥ ያስገባል፤ ከአንድ በላይ ወይም በሁለቱም 
ወገን ያለውን ሃሳብ ማካተት ሚዛናዊነቱን በማጉላት 
ተመራጭ እንደሚያደርግ ገልጸዋል።

እንደ መምህር አለበል ገለጻ፤ ምዕራባዊያን ስለ 
ኢትዮጵያ ጉዳይ ሲዘግቡ እነሱ የሚፈልጉት ጉዳይ 
ሲሆን ይጠቀማሉ። ይህ የማይሆን ከሆነ ግን የሕወሓት 
አፈቀላጤዎች እንደ አቶ ጌታቸው ረዳ ፣ የቀድሞ 
መቐለ ዩኒቨርሲቲ ፕሬዚዳንት ፕሮፌሰር ክንደያ ገብረ 
ሕይወት በቲዊተር ገጻቸው ላይ የሚለጥፉትን  ብቻ 
በመጠቀም መረጃቸውን ያስተጋባሉ፤ ይህ ግን ትክክል 
አይደለም። 

አንዳንድ ጊዜ ደግሞ ሕጻናትን በጦርነት አሰልፈዋል 
በማለት ሁለቱንም አካላት ተጠያቂ የማድረግ አካሄድ 
እያጣቀሱ ይጠቀማሉ። መከላከያ ፣ልዩ ኃይል እና 
ፋኖን ጨምሮ ከዕድሜ አኳያ ጥያቄ ውስጥ የሚያስገባ 
ምንም ጉዳይ አለመኖሩ እየታወቀ ይህንን ከመንግስት 
አጣርቶ ዘገባውን መስራት አይፈልጉም ብለዋል ። 

ሦስተኛ ዙር ጦርነት ከመጀመሩ በፊት መንግስት 
ለሠላም ዝግጁ መሆኑን በተደጋጋሚ መግለጫ 
ሲያወጣ እሱን ሰምቶ እንዳልሰማ አልፈውታል። 
ሕወሓት የሚያወጣውን መግለጫ ደግሞ በተደጋጋሚ 
በሚመቻቸው አቅጣጫ አስተጋብተዋል።

በጦርነት ምክንያት የሚደርሰውን ጉዳት 
በሚዘግቡበት ጊዜ አሸባሪው ትህነግ የአማራና የአፋር 
ክልሎች ላይ ከፍተኛ ሰብአዊና ቁሳዊ ጉዳት ማስከተሉን 
እያወቁ ጦርነቱ በትግራይ ውስጥ ብቻ እንደተካሄደና 
እዚያም ሲቪሎች እንደተጎዱ አድርገው የሚያቀርቡት 
ዘገባ ሚዛናዊነት የጎደለው ነው ብለዋል ። 

ዘገባቸው ሚዛናዊነት የጎደለው መረጃ መሆኑን 
ከዚህ በፊት በምዕራባዊያን ሚዲያዎች የተሰሩ ዜና 
ትንታኔዎች ወደኋላ ተመልሶ ማየቱ በቂ ማስረጃ 
መሆኑን ጠቅሰው፤ በዚህ መልክ የሚቀርብ ዜና ሙያዊ 
መርሆዎችን የጣሰ በመሆኑ መስተካከል እንደሚገባው 
ገልጸዋል። 

አንዳንድ ዓለምአቀፍ ሚዲያዎች 
ከጋዜጠኝነት ስነምግባር 

ባፈነገጠ መልኩ የውሸት መረጃ 
በማሰራጨት ለአሸባሪው ትህነግ 

የፖለቲካ መሳሪያ ሆነዋል

ሞገስ ተስፋ

አዲስ አበባ፡- የጎንደር ዩኒቨርሲቲ በሚሰጠው ተግባር 
ተኮር ትምህርት የማህበረሰቡን ችግር ከመፍታት ባሻገር  
የትምህርት ጥራትን እያስጠበቀ እንደሚገኝ የዩኒቨርሲቲው 
ፕሬዚዳንት ዶክተር አስራት አጸደወይን ገለጹ። 

የጎንደር ዩኒቨርሲቲ ፕሬዚዳንት ዶክተር አስራት 
አጸደወይን ለኢትዮጵያ ፕሬስ ድርጅት እንደገለጹት፤  
ዩኒቨርሲቲው የሚሰጠው ትምህርት ተግባር ተኮር፣ ችግር 
ፈቺ፣ በእውቀት ብቻ ሳይሆን ተማሪዎች በክህሎት፣ 
በአመለካከት ታንጸው እንዲወጡ የሚያደርግ ነው። 

በጤናው ዘርፍ የዩኒቨርሲቲው ሆስፒታል 
ለማህበረሰቡ ከሚሰጠው ህክምና በተጨማሪ ለተማሪዎች 
የተግባር ትምህርት መስጫ በመሆኑ ጥራቱን የጠበቀ 
ትምህርት እንድንሰጥ  አስችሏል። ለዚህም የጎንደር 
ዩኒቨርሲቲ የህክምናና የጤና ምሩቃን በሀገር ውስጥና 
በውጭ አገር የተመሰከረላቸው በመሆኑ ከዩኒቨርሲቲው 
አልፈው አገራቸውን የሚያስጠሩ ሆነዋል ብለዋል ዶክተር 
አስራት። 

እንደ ዶክተር አስራት ገለጻ፤ አሁን ላይ ዩኒቨርሲቲው 
በሁሉም የትምህርት ዘርፎች በተግባር የተደገፈ ትምህርት 
እየተሰጠ ነው። ለምሳሌ የህግ ትምህርት ቤት  18 በሚሆኑ 
ነጻ የህግ ድጋፍ ማዕከላትን አቋቁሞ እየሰራ ነው። ማዕከላቱ 
በአንድ በኩል ድምጽ ለሌላቸው የህብረተሰብ ክፍሎች 
ድምጽ እየሆኑ ነው። በተለይም ለሴቶች፣ ለአረጋውያን፣   
እናት አባት ለሌላቸው ህጻናት በአጠቃላይ ለተበደሉ 
የህብረተሰብ ክፍሎች ጠበቃ በመሆን በማማከር ሰፊ የሆነ 

ሙሳ ሙሐመድ

አዲስ አበባ፡- ውሃን በውሃ ፓምፕ ወደ ተፈለገው 
አቅጣጫ በማንቀሳቀስ ለግብርና ስራ መጠቀም 
የሚያስችል ቴክኖሎጂ ተሰርቶ ጥቅም ላይ እንዲውል 
ማድረጉን የኢትዮጵያ ኮንስትራክሽን ስራዎች ድርጅት 
አስታወቀ።

የኢትዮጵያ የኮንስትራክሽን ስራዎች ድርጅት ዋና 
ስራ አስፈጻሚ ኢንጅነር ዮናስ አያሌው እንደተናገሩት፣ 
በየአካባቢው የሚገኙ ወንዞችን በውሃ ፓምፕ ወደ 
ተፈለገው አቅጣጫና አካባቢ መውሰድ የሚያስችል 
የቴክኖሎጂ ውጤት በኢትዮጵያዊው ተመራማሪ ኢንጅነር 
ተስፋዬ ያለው ተሰርቶ ውጤታማነቱ ተረጋግጧል። ይህ 
ቴክኖሎጂ ከተስፋፋም በሀገራችን የተለያዩ የልማት 
ስራዎችን ለማከናወን ያስችላል።  

የተሰራው የውሃ ፓምፕ ቴክኖሎጂ በቀጣይ በተለያዩ 
የሀገራችን ክፍሎች የመንግስትና የግል የልማት ስራዎች 
ላይ ጥቅም ላይ እንዲውሉ ለማድረግም እየተሰራ ነው 
ሲሉ ስራ አስፈጻሚው ተናግረዋል።

የቴክኖሎጂው አፍላቂ ኢንጅነር ተስፋዬ ያለው 
እንደገለጹት፤ ቴክኖሎጂው ሁሉንም የግብርና ምርቶችና 
የአትክልት ውጤቶች ይበልጥ ውጤታማ በሆነ መልኩ 
ለማከናወን ያስችላል።

ተንቀሳቃሽ የውሃ ሀብትን ለመሳብና ወደ 
ተፈለገው አቅጣጫ ለማስተላለፍ ምንም ዓይነት ኃይልን 
ስለማይጠቀም ከከባቢና የአየር ንብረት ብክለት ነጻ 
ነውም ብለዋል ኢንጅነሩ።  

በሀገራችን ደረጃም የተጀመረውን በበጋ ወቅቶች 
የመስኖ ስንዴን የማምረት ስራ በከፍተኛ ሁኔታ 
እንደሚያግዝ ነው የተነገረው። በግብርና ለሚተዳደርና 
በምግብ እህል እራስን ለመቻል የሚደረገው ትግል 
ውጤታማ ያደረጋል ሲሉም ተናግረዋል።

በቴክኖሎጂው ዙሪያም መጽሐፍ ማዘጋጀታቸውን 
የገለጹት ኢንጅነር ተስፋዬ፣ መጽሐፉ ውሃን ወደ 
ተፈለገው አቅጣጫና አካባቢ በመሳብ ለመጠቀም 
የሚያስችሉ ከ32 በላይ የቴክኖሎጂ ውጤቶችን 
ለኢትዮጵያውያን ያስተዋውቃል ብለዋል።

እንደ ኢንጅነር ተስፋዬ ገለጻ፣ በቀጣይ ከ105 
ሚሊዮን በላይ ህዝብን በዓመት አንድ ጊዜ ዝናብ 
ጠብቆና አምርቶ መመገብ ከባድ ይሆናል። በመሆኑም 
ቴክኖሎጂውን ከወዲሁ ለማህበረሰቡ በማስተዋወቅ 
በየአካባቢው እንደየሁኔታው ምቹ የሆኑትን የቴክኖሎጂ 

ዩኒቨርሲቲው የማህበረሰቡን ችግሮች የሚፈቱ  ምርምሮችን 
በማካሄድ የትምህርት ጥራትን ለማስጠበቅ እየሰራ ነው

ስራ እየተሰራ ነው። ይህም  በአንድ በኩል ለተማሪዎች 
ቤተሙከራ ሲሆን በሌላ በኩል ለህብረተሰቡ  ድጋፍ ነው። 

በግብርናው፣ በእንስሳት ሀብትና በሌሎች የትምህርት 
ዘርፎች የትምህርት አሰጣጡ በተግባር  የተደገፈ መሆኑን 
የገለጹት ዶክተር አስራት፤ ይህ መሆኑ የማህበረሰቡን 
ችግር መፍታት  ሲቻል  የትምህርት ጥራትን ለማስጠበቅ 
ከፍተኛ ሚና አለው። 

ፕሬዚዳንቱ፤ ካለፉት ሁለት አመታት ጀምሮ 
ዩኒቨርሲቲው የሚሰራቸው ምርምሮች  አገሪቱ ያለችበትን 
ተጨባጭ ችግሮች መሰረት ያደረገ ነው። ይህም እንደ 
አገር  ከገጠመን ችግር አኳያ በተለይም በሰሜኑ አገራችን 
ክፍል በተከሰተው ጦርነት ምክንያት በርካታ የህብረተሰብ 
ክፍሎች ከቤት ንብረታቸው ተፈናቅለዋል። ከዚያም 

አልፎ በአካልና በህይወት ከፍተኛ መስዋእትነት ከፍለዋል 
ብለዋል። 

ዩኒቨርሲቲው  አሸባሪው ትህነግ ወረራ በፈጸመባቸው 
አካባቢዎች ላይ በምርምር በመደገፍ ዘርፈ ብዙ ችግር 
ፈቺ ስራዎችን እቅድ በመንደፍ ሰርቷል፤ እየሰራም  ነው 
ያሉት ፕሬዚዳንቱ፤  ለአብነት  ሆስፒታሉ ሰፊ ስራ 
እንደሚጠበቅበት በመገንዘብ  ዝግጅት በማድረግ ዜጎችን 
መታደግ መቻሉን በዩኒቨርሲቲው ሆስፒታል  ለወገን ጦር 
ብቻ ሳይሆን የህክምና ስነምግባርን በጠበቀ መልኩ የሽብር 
ቡድኑ ታጣቂዎች ቆስለው የተማረኩ ታክመው እንዲወጡ 
መደረጉን  ገልጸዋል።  

ሕወሓት ወረራ በፈጸመባቸው አካባቢዎች የደረሱ 
ውድመቶችን ሳይንሳዊ በሆነ መንገድ እንዲጠኑ መደረጉን 
የገለጹት ፕሬዚዳንቱ፤ ቁሳዊ ብቻ ሳይሆን ሰብአዊና 
ስነልቦናዊ ስብራትና ውድመት የደረሰባቸውን እንደ 
ማይካድራ፣ ጭናና ነፋስ መውጫ ባሉ አካባቢዎች 
ከጉዳቱ የተረፉ ዜጎች የስነ ልቦና ህክምና የሚያስፈጋቸው 
በመሆኑ የህክምና ባለሙያዎች በየአካባቢው በማሰማራት 
በተከታታይ ሁሉን አቀፍ  ህክምና እየተሰጠ ነው ብለዋል።

ዩኒቨርሲቲው ከሀብት ንብረታቸው ተፈናቅለው 
በተለያዩ አካባቢዎች በሚገኙ መጠለያ ጣቢያዎች የሚገኙ 
ዜጎችን የምግብ፣ የቁሳቁስና የህክምና ድጋፎችን እያደረገ 
ነው። በተጨማሪም በዘላቂነት እንዲቋቋሙ የመልሶ 
ማቋቋም ስራዎችን እያከናወነ ነው ሲሉም ጠቅሰዋል። 

እስካሁን ዩኒቨርሲቲው ባደረገው የመልሶ ማቋቋም 
ስራ ከሁለት መቶ 77 ሚሊየን ብር በላይ ወጪ 
ማድረጉንም ፕሬዚዳንቱ አስታውሰዋል።

ዓይነቶችና ውጤቶች በመጠቀም አካባቢን ከብክለት 
ነጻ በማድረግ መጠቀም እንዲችል ማድረግ ያስፈልጋል 
ብለዋል።

ቴክኖሎጂው ነዳጅንና የጸሃይ ኃይልንም  አይጠቀምም 
ያሉት ኢንጅነሩ፣ በቴክኖሎጂ ፈጠራው የሚወጣ ምንም 
ዓይነት ተረፈ ምርት የሌለው በመሆኑ ከአካባቢ ብክለት 
ነጻ ነው ብለዋል። በሙቀትና የተፈጥሮ አየር መዛባት 
የምትታመሰው አውሮፓ ሳትቀር የቀጣይ አማራጯ ይህ 
ቴክኖሎጂ ሊሆን እንደሚችል ጠቁመዋል።

ቴክኖሎጂው የተፈጥሮ ዝናብ ሁልጊዜ በመደበኛነት 
ላይመጣም ስለሚችል፣ የዝናብ መቆራረጥና መብዛት 
ተግዳሮት እንዳይሆኑ የሚያስችል ነው። በመደበኛው 
ዝናብ መዛባት ፈተና ላለመጠቃት ከወዲሁ ጥቅም ላይ 

ውሃን ወደተፈለገው አቅጣጫ ማንቀሳቀስ የሚያስችል  
የቴክኖሎጂ ውጤት ይፋ ሆነ

መዋል ያለበት ነው። ቴክኖሎጂውን ለማምረት ቀላል 
በመሆኑ ከየአገራቱ ለማስገባትና የጥገና ቁሳቁስ ለመግዛት 
የሚደረግ ውጣ ውረድን የሚያስቀር የቴክኖሎጂ ውጤት 
እንደሆነም አበልጻጊው አመላክተዋል።

ቴክኖሎጂው በቀጣይ የበለጠ ዳብሮ በሀገራችን 
በሁሉም አካባቢዎች ጥቅም ላይ ሊውልና የሀገርን ምርትና 
ምርታማነት በማሳደግ በብዛት እህልን ለማምረትና የውጭ 
ገበያውን ለመቀላቀል ያስችላል።

መንግስትም ቴክኖሎጂውን ጥቅም ላይ ለማዋል 
ምቹ ሁኔታ መፍጠርና በቶሎ ማህበረሰቡ እንዲላመደው 
ማድረግ መቻል አለበት ያሉት ኢንጅነሩ፣ ሰርጾ ወደ 
ማህበረሰቡ ገብቶ ውጤታማ እንዲሆን  ከወዲሁ ዝግጅት 
ያስፈልገዋልም ብለዋል። 

ኢንጅነር ተስፋዬ ያለው ኢንጅነር ዮናስ አያሌው፤

ውሃን በውሃ ፓምፕ

ዶክተር አስራት አጸደወይን

መምህር አለበል ጓንጉል 

ዜና

ከ1ኛው ገጽ የዞረ

ከ1ኛው ገጽ የዞረ

በመሆኑ ተገቢ አለመሆኑን ተናግረዋል።  
“የተፈጠረው የውስጥ ችግር ነው። ሉአላዊነትን 

የማስከበር ነው። የሌላ አገር ከወረረ ወይንም ድንበር አልፎ 
ሌላውን ካጠቃ ሌላ ነገር ነው” ብለዋል። 

እነሱ ሲጮሁባቸው ኢትዮጵያን የሚነድፉ ሚዲያዎች 
አሉ፣ ሲታዘዙ ብድር የሚከለክሉ ተቋሞችም አሉ። የእነርሱ 
አሽከሮች በመሆናቸው እኛን አያከብሩም። የእነርሱ 
አሽከሮች ያልሆኑ እና በህግ የሚመሩት ደግሞ ኢትዮጵያንና 
ኢትዮጵያውያንን ያከብራሉ ብለዋል።

አድዋ ላይ ማሸነፋችን፣ ጣሊያንን አባርረን ነጻነታችንን 
መመለሳችን በኋላም ብዙ ጊዜ ጣልቃ ለመግባት 
በሚፈልጉበት ጊዜም በራሳችን ነጻነት የማንደራደር 
መሆናችንን በማሳየታችን ያውቁናል፤ ይህ ደግሞ ሰላም 
አይሰጣቸውም ሲሉም ተናግረዋል። 

ኢትዮጵያ የአፍሪካ ነጻነት ምልክት ነች። ኢትዮጵያን 
ማጥቃት ማለት አፍሪካን ማዳከም ነው። ኢትዮጵያና መሰል 
አገራት የነጻነት ትግል ማሳያ ናቸው። ይህ ያሳምማቸዋል። 

አለማጎንበሳችንና አለመታዘዛችን ያማቸዋል። 
ኢትዮጵያን እንደምንም ብሎ ማሸነፍ ማለት አፍሪካን 
በሙሉ ወደአፋቸው ስር እንዳስገቡ ነው የሚያምኑት። 
ይሄ የማይደረግ ነው። የእኛ የልጅ፣ ልጅ፣ ልጆችም 
አያደርጉትም።  

ምክር ቤቱ በተደጋጋሚ እያሳየ ያለው አቋም ግን 

የድርጅቱን ተአማኒነቱን ሸርሽሮበታል። የውጭ ኃይሎች 
አሽከርነቱን አስመስክሯል። 

የጸጥታው ምክር ቤት በኢትዮጵያ ጉዳይ በተደጋጋሚ 
ተሰብስቧል። በትግራይ ጉዳይ ምንም አያገባውም። ትግራይ 
የኢትዮጵያ ሉአላዊ ግዛት ናት። የኢትዮጵያ ሰራዊት እስከ 
ሱዳን ድንበር፣ እስከ ኤርትራ ድንበር የፈለገበት ቦታ መግባት 
ይችላል። ሰራዊቱ ደግሞ ቆራጥ፣ ሀገሩን የሚወድ፣ ለሕዝብ 
የቆመ ነው። ዳር ድንበሩን ያስከብራል። 

አብሮ መዋጋት አብሮ መዋደቅ ድረስ፣ እስከ ኮንጎ 
ነጻነትን እስከማስከበር፣ አሁንም በብሩንዲ፣ በሩዋንዳ፣ 
በምዕራብ አፍሪካ፣ በሱማሌ እና በደቡብ ሱዳን ባለው 
ኢትዮጵያውያን የሰላም አስከባሪ፣ የነጻነት ታጋዮች 
መሆናችንን ያውቃሉ። 

እኛ አማራጭ አለን፤ ከተራማጁ አለም ከቻይና፣ 
ከራሽያና ሌሎች የአፍሪካ አገራት ከእኛ ጋር ናቸው። ይህንን 
ከግምት ማስገባት ይገባል።       

አሁን በምንም ብለው እንደድንጋይ ለመሰባበር 
ይፈልጋሉ። ነገር ግን ይህንን ማድረግ አይችሉም። ታሪክ 
ብዙ አስተምሮናል ነው ያሉት። 

የሰሜን ጦርነት በሰላም እንዲጠናቀቅ ጥረት መደረጉን 
ያስታወሱት አምባሳደር ተፈራ፤ በሰላም ሲመጡ መንግስት 
እጁን ዘርግቶ ተቀብሏል። ይህንን መንገድ ካልመረጡ ግን 
በኃይል አደብ እንዲገዙ ማድረጉ ተገቢ ነው ብለዋል። 

“የጸጥታው ምክር ቤት...

የኑሮ ውድነት፣ የንግድ ሥርዓት ችግር እና 
የመሳሰሉት ጉዳዮች በህብረተሰቡ ዘንድ ይነሳሉ። እነዚህን 
ችግሮች ለመፍጠር የሚጥሩ አካላትን በተለያዩ ጊዜያት 
የብሔራዊ መረጃ ከሌሎች የጸጥታ አካላት ጋር በጋራ 
በመሆን በተደረገ ጥናት መያዝ ችሏል። አሁንም ትብብሩን 
መቀጠል አለበት ብለዋል፡፡

ዋና አላማው በረጅም አመታት የገነባናቸውን 
ባህሎች፣ እሴቶችን ማጥፋት ነው ያሉት አቶ እንዳሻው፤ 
ይህን የምናየውን የቡድኑን ጥፋት ለማስቆምና በሰላማዊ 
መንገድ ለመፍታት መንግስት በርካታ ጥረት ሲያደርግ 
እንደቆየም አስታውሰዋል፡፡

እንደ አቶ እንዳሻው ገለጻ፣ አሁን ያለንበት ወቅት 
አስቸጋሪና ፈታኝ ነው። በአንጻሩ ኢትዮጵያ ግን ይህን 
ለመሻገር የተዘጋጀችበት ወቅት ነው። ብሔራዊ ደህንነት 
ሲባል የሀገርን ህልውና የሚወስኑ ብሔራዊ ጥቅሞች 
አሉ። ከነዚህ መካከል ህዝባችን፣ እሴታችን፣ ድንበራችንና 

በረጅም ጊዜያት ያፈራናቸው ኢትዮጵያዊ እውቀቶች 
በዚህ ውስጥ የሚጠቃለሉ ናቸው ሲሉም ጠቅሰዋል። 

እንደማህበረሰብ ከፍተኛ ዋጋ የምንሰጣቸው 
እሴቶችና ባህሎች አሉን ያሉት አቶ እንዳሻው፤ እሴቶችና 
ባህሎቹን ማህበረሰቡ ሲመራባቸውና ሲጠቀምባቸው 
ቆይቷል። የብሔራዊ መረጃና ደህንነት አገልግሎት 
የነዚህን ደህንነት ከማንኛውም ተጨባጭና አንጻራዊ 
ስጋት ነጻ የሚሆኑበትን መንገድ የማመቻቸትና የመጠበቅ 
ኃላፊነት አለበት ብለዋል። 

እንደ አቶ እንዳሻው ገለጻ፣ የብሔራዊ መረጃ አሁን 
ያለበት ደረጃ አስተማማኝ ነው። በቂ መረጃ በማምረትና 
ግንኙነት በማድረግ እያንዳንዷን መረጃ እንደ ድሮው 
በመግረፍ ሳይሆን ሳይንሳዊ በሆነ መንገድ መረጃዎችን 
አግኝቶ ለሚቀጥሉት አካላት ይሰጣል። በዚህ ላይ እንኳን 
የኢትዮጵያውያን ወዳጆች ቀርቶ ጠላቶች እየመሰከሩለት 
ያለ ተቋም እንደሆነም ተናግረዋል። 

የአሸባሪው ትህነግ...

የተገነባ አንድነት ያላት አገር ናት፡፡  በተጨማሪ ከሁሉም 
ለየት ብሎ የሚታይ የሀገሪቱን ዳር ድንበር ለመጠበቅ 
በአንድነት የተከፈለ ከፍተኛ መስዋእትነት በመኖሩ 
ኢትዮጵያን መበተን አይቻልም፡፡  ነገር ግን ይህንን ትልቅ 
የአንድነት መሠረት በመንከባከብ ለትውልድ ማስተላለፍ 
ያስፈልጋል፡፡  

‹‹ የኢትዮጵያን አንድነት በየጊዜው ተንከባክበን 
አላሳደግነውም፡፡ በልጆቻችን ላይ ከመሠረቱ ጀምሮ 
ብንሰራ ኖሮ አንድነታችን አሁን ካለበት የበለጠ ይጠናከር 
ነበር፡፡›› ያሉት ልጅ ዳንዔል፤ ቢሆንም ግን አሁን አንድነቱ 
እየመጣ ነው የሚል እምነት እንዳላቸው አስረድተዋል፡፡ 

ኢትዮጵያ ድሃ ሀገር ናት ብትባልም፤ እርሳቸው 
ግን ድሃ አይደለችም ብለው እንደሚያምኑ በመጠቆም፤ 
ኢትዮጵያውያን እየተጠላለፉ አንዳቸው ለአንዳቸው 
እንቅፋት ከመሆን ይልቅ ተባብረውና ተነጋግረው 
ቢሠሩ ኢትዮጵያ ምን ያህል ሀብታም መሆኗን ማሳየት 
እንደሚቻል አብራርተዋል፡፡ 

የጥንት አርበኞች ተራራ እየወጡና እየወረዱ በዱር 
በገደል ድንጋይ እየተንተራሱ፤ ብዙ ውጣ ውረዶችን 
በማለፍ የአገሪቱን አንድነት አስጠብቀዋል፤ ይህንን 
ቀድሞ የነበረው አንድነትና ጥንካሬ ለማስመለስ ህዝቡ 
ላይ ተከታታይነት ያለው ብዙ ሥራ መሰራት እንዳለበት 

ጠቁመዋል፡፡ 
‹‹ማንኛውም ብሄር እና ጎሳ አንዱ ከሌላው የሚበልጥ 

ወይም የሚያንስ አይደለም፡፡›› ያሉት ልጅ ዳንዔል፤ 
ሚዛናዊ ያልሆነ አስተሳሰብ ችግር ውስጥ የሚከት 
በመሆኑ መገናኛ ብዙሃንም በዚህ ረገድ ብዙ መሥራት 
የሚጠበቅባቸው መሆኑን እና በሕዝቡ በኩልም  
መከባበር እንደሚገባ አሳስበዋል፡፡

አንድነቱ ተሸርሽሮ በገንዘብ በመታለል እና አደናጋሪ 
ወሬ በማዳመጥ ህብረተሰቡን በመረበሽና በማስረበሽ 
የሚንቀሳቀሱ አካላትም ከድርጊታቸው እንዲታቀቡና 
ለዚህም ሁሉም ኃላፊነቱን እንዲወጣ ልጅ ዳንዔል 
አሳስበዋል፡፡

ጨምረውም ኢትዮጵያውያን ምን ያህል የአንድነት 
መሠረት እንዳላቸው በዓባይ ግድብ የታየ መሆኑን 
በማስታወስ፤ ያለ አንድነት ግድቡ አሁን የደረሰበት ደረጃ 
ላይ መድረስ  አይችልም ነበር ብለዋል፡፡ 

‹‹ኢትዮጵውያን ገንዘብ የላቸውም›› ሲባል 
በአንድነትና በመተባበር የሌሎችን ምኞት ማክሸፍ 
እንደሚቻል መቀነቷን ፈትታ ከሰጠችው ጉሊት ቸርቻሪ 
እናት  ጀምሮ በአንድነት እና በእውነተኛ የኢትዮጵያዊነት 
ስሜት መረባረብ በመቻሉ ታሪካዊ ጠላቶችን ማሳፈር 
የተቻለ መሆኑንም አስረድተዋል፡፡  

“እያንሰራራ የመጣውን...

አዲሱ ገረመው

አዲስ አበባ፡- የድሬዳዋ ነጻ የንግድ ቀጣና በተያዘው 
መስከረም ወር ኢንቨስተሮችን መቀበል እንደሚጀመር 
ተጠቆመ፡፡ የኢንዱስትሪ ፓርኮች ልማት ኮርፖሬሽን 
የድሬዳዋ ነፃ የንግድ ቀጣናን አስመልክቶ በሀገር ውስጥ 
ለሚገኙ የመገናኛ ብዙኃን ገለፃና ማብራሪያ  ሰጥቷል፡፡ 

የኮርፖሬሽኑ የማርኬቲንግና ኮሙኒኬሽን መምሪያ 
ኃላፊ አቶ ሄኖክ አስራት በዚህ ወቅት እንደገለጹት፤ 
የድሬዳዋ ነጻ የንግድ ቀጣና  በተያዘው የመስከረም ወር 
ውስጥ የኢንቨስትመንት ፍላጎት ያላቸውን አምራች 
ኩባንያዎች፣ አስመጪና ላኪዎች እንዲሁም ባለሀብቶችና 
ነጋዴዎችን መቀበል ይጀምራል፡፡ 

ነፃ የንግድ ቀጣናውን የሚመለከቱ የህግ ማዕቀፎች 
ተዘጋጅተው መጠናቀቃቸውንና በቅርቡ ይጸድቃሉ 
ተብሎ እንደሚጠበቅ የገለጹት አቶ ሄኖክ፤ በተያዘው 
መስከረም 2015ዓ.ም በኢንቨስትመንት አማራጮች 
ላይ የሀገር ውስጥና የውጭ ባለሀብቶችን መቀበል 
እንደሚጀምር ጠቅሰዋል፡፡ 

የድሬዳዋ ነጻ የንግድ ቀጣና ካላበት አካባቢያዊ ሁኔታ 
አንጻር ለኢንቨስትመንት ምቹ መሆኑን በመግለጽ፤ ለሀገር 
ውስጥም ሆነ ለውጭ ባለሀብቶች ሰፊ እድል እንደሚሰጥ 

ጠቁመዋል፡፡ የኢንቨስትመንት ፍላጎት ያላቸውን አምራች 
ኩባንያዎች፣ አስመጪና ላኪዎች እንዲሁም ባለሀብቶችና 
ነጋዴዎች በቀጣናው ሥራ ሲጀምሩ የአገሪቷን የዋጋ 
ግሽበት ለማረጋጋት ትልቅ ሚና እንዳለው ጠቅሰዋል፡፡ 

ነጻ የንግድ ቀጣናው ከሚያስገኘው አኮኖሚያዊ 
ጠቀሜታ አንጻር ብዙኃን መገናኛ ድርጊቶችም መረጃዎችን 
ለህብረተሰቡ በተገቢው መንገድ ተደራሽ እንዲያደርጉ አቶ 

ሄኖክ  አስገንዝበዋል፡፡
የኢንዱስትሪ ፓርኮች ልማት ኮርፖሬሽን የስትራቴጂ 

አማካሪ የሆኑት አቶ ኪያ ተካልኝ በሰጡት ማብራሪያ፤  ነጻ 
የንግድ ቀጣናው በኢትዮጵያ ማህበራዊ፣ ኢኮኖሚያዊና 
ጂኦ ፖለቲካዊ ሁኔታዎች ላይ አዎንታዊ ሚና እንዳለው 
ጠቅሰዋል፡፡ 

እንደ አቶ ኪያ ገለጻ፤ ነጻ የንግድ ቀጣና መመስረቱ 

ነጻ የንግድ ቀጣናው ኢንቨስተሮችን መቀበል ሊጀምር ነው
የዋጋ ግሽበትን በመቀነስ፣ የኢኮኖሚ እንቅስቃሴና የስራ 
እድልን በማስፋት ረገድ ማህበራዊ ፋይዳው የጎላ ነው፡፡ 

ኢትዮጵያ ከምትገኝበት ስትራተጂካዊ ቦታ አንጻር 
አብዛኛው የጎረቤት አገራት ገበያ ኢትዮጵያን መሠረት 
ያደረገ ነው ያሉት አቶ ኪያ፤ የኢትዮጵያ ጎረቤቶች 
በዋነኛነት ጂቡቲና ሶማሊያ፣ ኢትዮጵያን ተስፋ ሰጪ 
ገበያ አድርገው በመቁጠራቸው ነጻ የንግድ ቀጣና 
ማቋቋማቸውን በማንሳት፤ ነጻ የንግድ ቀጣናው የውጭ 
ቀጥታ ኢንቨስትመንትን በመሳብ ዓለም አቀፍ ተወዳዳሪነት 
እንዲጨምር ያደርጋል ሲሉ ገልጸዋል፡፡ ይህም በጂኦ 
ፖለቲካው አዎንታዊ ተጽእኖ እንዳለው ነው ያመላከቱት፡፡ 

ድሬዳዋ ነጻ የንግድ ቀጣና፤ በደረጃ አንድ 150 ሄክታር 
ቦታ ላይ ያረፈ፣ ለወደፊት ማስፋፊያ  አራት ሺህ  ሄክታር 
የሚለማ መሬት  ያለው፣ ለጂቡቲና በርበራ ወደብ ቅርብ 
የሆነ፣ ከድሬዳዋ ደረቅ ወደብ በሁለት ነጥብ ስምንት 
ኪሎ ሜትር ርቀት ላይ የሚገኝ፣ ዓለም አቀፍ ደረጃቸውን 
የጠበቁ መሠረተ ልማት አውታሮችና መገልገያዎች ያሉት፤ 
አምራቾችን፣ ነጋዴዎችንና የሎጂስቲክስ አቅራቢዎችን 
መደገፍ የሚችል እንደሆነም አቶ ኪያ ገልጸዋል፡፡

ቀጣናው በአሁኑ ጊዜ እስከ  52 ሺህ 500 ካሬ ሜትር 
ስፋት ያላቸው ስምንት ሼዶች ያሉት እንደሆነ ያገኘነው 
መረጃ ያሳያል፡፡  

መንገድ ሲሆን፤  ይህ መንገድ የ Intelligent Transport 
system (ITS ) መረጃዎችን ጭምር ያካተተና የትራፊክ 
ፍሰትን ያዘምናል የተባለለት  መሆኑን አብራርተዋል።

ሁለተኛው ከአየር ጤና ወለቴ የሚወስደው የመንገድ 
ግንባታ ፕሮጀክት ነው ያሉት ምክትል ዋና ዳይሬክተሩ፤ 
የአካባቢው ማህበረሰብ ለረዥም ጊዜ የሚጠይቀው 
የመንገድ ማስፋፊያ ጥያቄን ይመልሳል ተብሎ 
ይጠበቃል። አሁን ላይ ያለውንም የትራፊክ እንቅስቃሴ 
ሊሸከም የሚችል በቀጣይ ደግሞ የፈጣን አውቶቡሶችን 
ጫና የሚያቃልል ነው፤ 5 ነጥብ6 ኪሎ ሜትር ርዝመትና 
30 ሜትር የጎን ስፋትም  አለው ብለዋል። 

ከፍተኛውን በጀት የሚይዘው ይህ መንገድ ነው 
ያሉት ምክትል ዋና ዳይሬክተሩ፤  ወደ 1 ነጥብ 3 ቢሊየን 
ብር እንደሚፈጅም ጨምረው ተናግረዋል። 

ሌላው የአቃቂ ድልድይ ግንባታ  61 ነጥብ 2 
ሜትር ርዝመትና 25 ሜትር የጎን ስፋት ያለው መሆኑን 
አስረድተዋል።

ከዚህ በተጨማሪ  በ2015 በጀት አመት ከአዳዲሶቹ 
መንገዶችና በግንባታ ላይ ያሉትን መንገዶች አጠናቆ  
ለትራፊክ ክፍት ለማድረግ እቅድ መኖሩን አስረድተዋል። 
የሚጠናቀቁት ተጠናቀው ሌሎቹም መድረስ ያለባቸው 
ደረጃ ለማድረስ ጥረት ይደረጋል ያሉት አቶ እያሱ፤ በመቶ 
ኪሎ ሜትር የሚቆጠር የጥገና ስራዎችን ማከናወን፤ 
የኮብል እስቶን  መንገዶችንም ሆነ የጠጠር መንገዶችን 
በስፋት የመስራት እቅድ መኖሩን  ጠቁመዋል። 

የፍሳሽ መውረጃ ቱቦዎችን የማፅዳትና የመጠገን  
ስራም በአመቱ ከተያዘው እቅድ መካከል መሆኑን 
አብራርተዋል።

ባለስልጣን መስሪያ ቤቱ በአጠቃላይ ወደ ስምንት 

መቶ ሃምሳ ሰባት ኪሎ ሜትር የሚደርስ የመንገድ ግንባታና 
ጥገና ስራዎች ለማከናወን በባለፈው በጀት አመት አቅዶ 
ሲሰራ እንደነበር አስታውሰው፤ በዚህም በርካታ ስኬቶች 
መገኘታቸውን ጠቁመዋል። ይህ ሲባል ወደ 891 ኪሎ 
ሜትር የሚደርስ የመንገድ ግንባታና ጥገናዎችን ማከናወን 
አስችሏል። ይህም ከእቅዱ አንፃር ሲታይ 104 በመቶ 
አካባቢ የሚሆን መሆኑን አብራርተዋል።

በዚህ ስኬት ውስጥ አንደኛ በግንባታ ሂደት ላይ 
የነበሩ በርካታ መንገዶች ተገንብተው ለአገልግሎት የዋሉ 
መሆኑን አንስተው፤ በአጠቃላይ ወደ 14 የሚደርሱ 
መንገድ ግንባታና ተያያዥ ሌሎች ፕሮጀክቶች 2014 ዓ.ም 
የካቲት ወር  ተመርቀው ለአገልግሎት ክፍት ሆነዋል። 

የአዲስ አበባ መንገዶች ባለስልጣን ዘንድሮ  25ተኛ 
አመት የምስረታ በአሉን ሲያከብር ከበአል ዝግጅት ጎን 
ለጎን  በመሰረተ ልማት ግንባታ ላይ አሻራውን ለማስቀመጥ 
የሚያስችል ስራ ለመስራት ማቀዱንም  ተናግረዋል።

በአዲስ አበባ በ2015...
ከ1ኛው ገጽ የዞረ

አቶ እያሱ ሰለሞን

የአዲስ ዘመን ምክትል ዋና አዘጋጆች 
	 • ወርቁ ማሩ
	 • ኃይሉ ሣህለድንግል
	 • አልማዝ አያሌው
	 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

እንደ ሀገር የተያዘውን  የመልማት  ዕቅድ  ስኬታማ ለማድረግ  የተጀማመሩት የግብርና ልማት ስራዎች ውጤት 
እያሳዩ ናቸው። በመስራት መለወጥ እንደሚቻል አመላካች  የሆኑ አመርቂና አስደሳች   ውጤቶችን  በአጭር ጊዜ 
ውስጥ ማየት ተችሏል። ይሄ እጅግ የሚያስደስት በቀጣይ ለተሻለ ስራም የሚያነሳሳ ይበል የሚያሰኝ ጅምር ነው። 

ይሁን እንጂ  አሁንም ሀገራችን በታደለችው የተፈጥሮ ሀብት  ልክ ያልተጠቀምንበት  ሰፊ መሬትና ሀብት  አለ። 
ሊሰራ የሚችል ወጣት የሰው ኃይልም እንዲሁ። ይሄ እያለን ታዲያ ለምንድነው የግብርና ልማታችን  የቀጨጨው? 
የኤክስፖርት አቅማችን ያነሰው?  የሚለው በብዙዎች ዘንድ ጥያቄ የሚያስነሳና  ቁጭት የሚያጭር  ነው። 

 አሁን ግን በቁጭት  በመንቀሳቀስ ላይ ያለው የለውጥ ኃይል  ግብርናን  ከተመረጡ 10 የልማት ፕሮግራሞች 
አንዱ አድርጎ  ወደ ስራ ገብቷል። የግብርና ልማቱ በዕቅድ  እየተመራና  የትኩረት አቅጣጫ  ተለይተውለት  ስራው 
ተጀምሯል። በዚህም በአጭር ጊዜያት ውስጥ  ውጤቱን ማየት ተጀምሯል። በተለይ በ2014 እንደሀገር ያጋጠሙ  
ችግሮችን በመቋቋም በግብርና የበጋ  መስኖ  ስንዴ ፣ በአረንጓዴ አሻራ እና በቡና ልማት በተሰራ ጠንካራ ስራ  አኩሪ 
የልማት ድሎች  ተመዝግበዋል።

ግብርና የምግብ ዋስትናን በማረጋገጥ፣ የውጭ ምንዛሪ ግኝትን በማሳደግ፣ ከውጭ የሚገቡ ምርቶችን በሀገር 
ውስጥ  በመተካት፣ የስራ ዕድል በመፍጠር ጭምር ወሳኝ የልማት መስክ ሆኖ ቀጥሏል። ለግብርና በተሰጠው  
ትኩረትም አርሶ አደሩና አርብቶ አደሩ  ኑሮ ላይ ለውጦች አስከትሏል። ይሄ  ትንሽ  ተሰርቶ የተገኘው  ውጤት  
የአርሶና አርብቶ አደሩን  ኑሮና ህይወት መቀየር እንደሚቻል  ያሳየ ነው። ለዚህ ጉልህ ማሳያው  በበጋ  የመስኖ ስንዴ 
የተገኘው ውጤትና የቡና የውጭ ገበያ ግኝት ናቸው። 

ስንዴን በመስኖ ማልማት፣ ኩታ ገጠም እርሻን ማስፋፋት በቀጣይ በስፋት ለማምረት መነሳሳቱ በሁሉም በኩል 
ተፈጥሯል። ይሄንን መነሳሳት እንደመልካም አጋጣሚ ተጠቅሞ  በግብአት አቅርቦት፣ የገበያ ትስስር በመፍጠር  እና 

የኤክስፖርት ገቢያችንን ለማሳደግ የጀመርናቸውን  የግብርና 
ልማቶች ማጠናከርና ማስፋፋት ይገባል!

የተለያዩ ድጋፎችን በማድረግ የበለጠ የተደራጀና የተጠናከረ ስራ  መስራት ብሎም ውጤት ማምጣት ይቻላል።  
ስለሆነም አሁን  በአርሶና አርብቶ አደሩ አካባቢ   እየታየ ያለውን መነሳሳት  በቴክኖሎጂ፣ በግብአት  እና በሙያ ማገዝ  
ያስፈልጋል። ከልማዳዊ አሰራርና የስራ ሰዓት ወጣ ብሎ  ትርፍ አምራች መሆንም ይገባል። ትንሽ ጥረት የታከለበት  
ግብርና  አሁን ባለው ልክ  ውጤቱ ከታየ እዚህ ላይ  የሚታከለው ቴክኖሎጂና ጥረት ደግሞ  ምርታማነትን  በእጥፍ  
ለማሳደግ ያስችላል። 

ለምሳሌ ባሳለፍነው የበጀት ዓመት እንደ ሀገር ከተገኘው የውጭ ምንዛሪ 72 በመቶ የሚሸፍነው ከግብርናው 
ዘርፍ የተገኘው ሲሆን፤ ከዚህም ውስጥ 35 በመቶ የሚሆነው ከቡና ምርት የተገኘ ነው። በሀገራችን ከፍተኛ ውጤት 
የታየበት የቡና ምርት  ወደ ውጭ  ተልኮ  ከመቼውም ዓመት በተለየ መልኩ  ከፍተኛ ገቢ አስገኝቷል። ኢትዮጵያ 
በታሪኳ ለመጀመሪያ ጊዜ 300 ሺ ቶን ቡና ወደ ውጭ በመላክ አንድ ነጥብ አራት ቢሊዮን ዶላር ገቢ  አግኝታለች። 
ይህም በውጭ ምንዛሪ እጥረት ባጋጠማት  ወቅት  ለችግሯ ደራሽ ሆኗል። ይሄ ውጤት ታዲያ ዝም ብሎ የተገኘ 
አይደለም። በልፋት፣ በጥረት እና ሙያዊ አመራር ከላይ እስከ ታች ታክሎበት የተገኘ ነው።  እንዲሁም  አሳሪ 
የሆኑ አሰራሮችና ደንቦችን በማሻሻል ጭምር ነው።  ይሄ ደግሞ ቡና አልሚ አርሶ አደሮች፣ ላኪዎች  እና ሌሎችም  
የድካማቸውን ውጤት ማግኘት እንዲችሉ  አድርጓል።  የተራዘመ የግብይት ሰንሰለትን በማሳጠር የተሻለ የውጭ 
ምንዛሪ  ባለቤት  እንዲሆኑ አስችሏል።

 ይሁን እንጂ አሁን የተገኘው ውጤት አበረታች ቢሆንም በቂ ግን ባለመሆኑ ሊያኩራራን አይገባም። መረጃዎች 
እንደሚያመለክቱት  ኢትዮጵያ ወደ ውጭ ከምትልካቸው 55 በመቶ የሚሆነው ቡና  ጥራቱ የቀነሰ ነው። ይሄ 
የሚያሳየው በተገኘው ውጤት ሳንኩራራ ጥራቱ የተጠበቀ ብዛትና ጥራት ያለው ቡና ማምረት እንደሚገባ ነው።  
ይህንኑ እያሰፉና   ተጠቃሚነትን እያሳደጉ መሄድ ያስፈልጋል። የተገኘው ውጤት ለቀጣዩ ስራ እርሾ እንጂ ኩራት 
መሆን የለበትም።  ስለሆነም ከከፍተኛ አመራሩ እስከ ታችኛው የአመራር እርከን  ዘርፉን በቅርበት በመከታተል 
መደገፍ አለበት። 

የግብርና ልማቱን በዘመናዊ መንገድ መምራት፣ በኩታ ገጠም  እንዲያለሙና ቴክኖሎጂን እንዲጠቀሙ 
ማድረግም ያስፈልጋል፤ የባለሙያ እገዛና ድጋፍ እንዲሁም ማበረታቻዎችንና እውቅናን መስጠት ያስፈልጋል። አሁን 
እየታዩ ያሉት ማበረታቻዎች  አነቃቂ መሆናቸው አይካድም። በመሆኑም ይሄንኑ አጠናክሮ ማስቀጠል  ያስፈልጋል።  
በሁሉም ዘርፍ ጠንካራ ድጋፍና ትብብር ማድረግ ይገባል። በአጠቃላይ በግብርና ልማቱ ጠንክረን  ከሰራን  ለኢትዮጵያ 
ብልጽግና መሰረት መሆኑ አይቀሬ ይሆናል!

አሸባሪው ትህነግ   በደርግ ውስጣዊ ድክመትና 
በዓለም የፖለቲካ አሰላለፍ ለውጥ በለስ ቀንቶት 
አራት ኪሎ የገባው   በትግራይ   ሕዝብ 

ሁለንተናዊ ትግል ነው።   ቡድኑ   የተረከበውን በትረ-
መንግሥት  አስጠብቆ  በቆየባቸው አመታትም ሰርቀው 
የማይጠግቡት አመራሮቹ  ሕይወት ተቀይራል።  

ይሁንና በመርዘኛ የውሸት ንቃተ ህሊና መመሪያ፣ 
ሕጎችን እና ሂደቶችን በመታለል ቡድኑን አራት ኪሎ 
ለማስገባት  በአስራዎቹ የዕድሜ ክልል ውስጥ የሚገኙ 
ልጆቻቸውን ሳይቀር የገበሩት የትግራይ እናቶች ሕይወት 
አልተለወጠም።  

የሚያስገርመው ግን ዘመን ያላስተማራቸው፣ 
ስልጣን ያልገራቸው የቡድኑ  አመራሮች ከአራት ኪሎ 
ቤተ-መንግሥት በኢትዮጵያ ሕዝብ ትግል ከሥልጣን 
ሲባረሩም መጠጊያ የሆናቸው የትግራይ ሕዝብ ነው።   
አመራሮቹ  ወደ መቀሌ ከፈረጠጡና  በወንጀላቸው 
ተፈልገው ለፈጸሙት ጥፋት ዋጋ ለመክፈል ሲቃረቡ  ትዝ 
ያላቸው  የትግራይ ሕዝብ  ነው።  

የቡድኑ አመራሮች ዓይናቸውን በጨው አጥበው 
መቀሌ ከመሸጉ በኋላም ፍርፋሪ እየወረወሩ ያሰማራቸው 
ባንዳ ደጋፊዎቻቸው በትግራይ ሕዝብ ስም እያጭበረበሩ 
ሕዝቡ የአገዛዙ ጭፍን ደጋፊና የሥርዓቱ ተጠቃሚ 
እንደሆነ አድርገው በተደጋጋሚ ሲነግሩን ቆይተዋል።  

በኢትዮጵያዊነት የሚያምን፣ ከጥንት ጀምሮ ለአገሪቱ 
የግዛት አንድነትና ሉዓላዊነት መከበር የላቀ ዋጋ እየከፈለ 
የኖረ እና ምን ጊዜ ቢሆን ኢትዮጵያዊነቱን ጥያቄ ውስጥ 
አስገብቶ የማያውቀውን የትግራይ ሕዝብ፣ ከሚወዳት 
አገሩ ጋር እንዲኳረፍ ብዙ ደክመዋል።  

የትግራይን ሕዝብ የውስጥ ቅኝ አገዛዝ ወይንም 
internal colonialism ስር በማስገባት የፈለጉትን 
ኢትዮጵያን የማፍረስ ፍላጎት ለማስፈፅም ብዙ ድንጋይ 
ሲፈነቅሉም ከርመዋል።   በመጨረሻም የሥልጣን 
አባዜ በሚያመጣው እብደት «ከእኛ በላይ ላሳር» 
በሚል ትእቢት ተወጥረው፣ ከአንድም ሁለት ሦስት ጊዜ 
ኢትዮጵያ ላይ ጦርነትን ከፍተዋል።  

የሚሠጠውን ሰላም አማራጭ እና የሚከፈትለትን 
የሰላም በር በመዝጋት የኃይል የበላይነት አለኝ ብሎ 

ለትግራይ ሕዝብ  ጊዜው አሁን ነው
ታምራት ተስፋዬ ባመነበት ጊዜ ሁሉ በኢትዮጵያ ሕዝብ ላይ ተደጋጋሚ 

ጦርነት የሚከፍተው ትህነግ፣ ኢትዮጵያን ለማፍረስ 
ያለውን አላማ ለማስፈፀም ነፍስ ያለው ሁሉ እንዲታጠቅና 
እንዲሞትለት የክተት አዋጅ በመለፈፍ  ሰላም ሳይሆን 
ጦርነት እና ጦርነት ብቻ ፍላጎቱ መሆኑንም በተደጋጋሚ 
አስመስክሯል።   

ጦርነት መሄድ አለመሄድ የግል ምርጫ ነው።   
ለጦርነት አልወጣህም ተብሎ ወላጅን ማሰር ግን በዓለም 
ታሪክ ታይቶ የሚታወቅ አይደለም።   ሕወሓት በአንፃሩ 
ቢያንስ ከቤተሰብ አንድ ሰው  ወደ ጦርነት መላክ አለበት 
የሚል ሕግ በማውጣት፣ ለዓላማው የማይተባበሩትን 
እስከ ማሰር እና እስከ መረሸን መሸጋገሩን ሰምተናል።  

ብቻዬን አልሞትም በሚል ስሌት በእናት ማህጸን 
ውስጥ የሚገኝ ጽንስ እስኪቀረው ድረስ ለስክሪፕቶና 
እርሳስ ያልጠነከረን እጅ ክላሽ እንዲጨብጥ በማድረግ 
በአዶልፍ ሂትለር  ዘመን የመጨረሻዎቹ  ወራት እንደሆነው 
በሰው ጎርፍ  በሕፃናት ማዕበል ጦርነትን ለመሸነፍ 
ሲጋጋጥም ከርሟል።   በሀሽሽ የናወዙ የትግራይ ሕፃናትና 
አዛውንቶች ጥይት ወደሚጮኽበት፡ የመትረየስ ላንቃዎች 
ወደሚያስካኩበት ጦርነት በደመነፍስ በማግተልተል 
የእሳት እራት አድርጓል።  

የኢትዮጵያ መንግሥት በአንፃሩ የትግራይ ሕዝብ 
የሰላም አየር እንዲተነፍስና አስፈላጊው ሰብዓዊ እርዳታና 
መሠረታዊ አገልግሎቶች ማግኘት እንዲችል፤ አያሌ 
ጥረቶችን ሲያደርግ ቆይቷል።   ከጦርነት ይልቅ ሰላም 
ይሻላል ከጦርነት የሚያተርፍ የለም በሚል ለሰላም እጁን 
እስከመዘርጋትም ተሻግሯል።  

ይሁንና እብሪተኛው ቡድን ለሰላም ሲለመን፤ 
ጦርነት ይብቃ ሰላም ይሻላል የሚለውን የመንግሥት 
ተማፅኖ ረግጦ ከሰላም ዘንባባ ይልቅ ጥይት  ማወዛወዝን 
ምርጫው አድርጓል።   በዚህ ተግባሩም ከማንም በላይ 
ለትግራይ ሕዝብ ምጽዓት ይዞ የመጣ ታላቅ መርገምት  
መሆኑን  በሚያስመሰክር መልኩ ዳግም ጦርነት ከፍቷል።   

ቡድኑ በእብሪተኝነት ስሜት ተወጥሮ በለኮሰው እሳት 
በአሁኑ ወቅት በኢትዮጵያዊ ጥምር ጦር  ራሱ መለብለብ 
ጀምሯል።   ምንም እንኳን አንዳንድ አገሮችና  ዓለም 
አቀፍ ተቋማት የቡድኑን እስትንፋስ ለማስረዘም የሰላም 
አምባሳደር መስለው እዚህም እዚያም  እየተራወጡ 
ቢሆንም ከዚህ በኋላ ትህነግ  ወደላይም ሆነ ወደጎን 

መሄድ አይችልም።  አሁን ላይ የቡድኑ ፀሐይ እየጠለቀች 
ነው።

አሸባሪው ትህነግ በታሪክ ገጽ ላይ ከጥቁር ገጽታው 
ጋር ተከትቦ የሚሰናበትበት ዋዜማ ላይ ደርሷል።   
የተነቃነቀ ጥርስ እንዲሉ በቅርቡ መውለቁ አይቀርም።   
ከኢትዮጵያ ትከሻ ላይ እንደተወገደው ሁሉ ከትግራይ 
ምድርም ለአንዴና ለመጨረሻ ጊዜ ሊሰናበትና ከእነቆሻሻ 
ስብዕና ታሪክ  ሆኖ ግብዓተ መሬቱ  ሊፈፀም ተቃርቧል።  

በቡድኑ  ተደጋጋሚ እብሪት ያልተገባ መስዋትነት 
የሚከፍለው የትግራይ ሕዝብ፣ ከዚህ እኩይ ስብስብ  
ለአንዴና እና ለመጨረሻ ጊዜ መለያየት የሚችልበት 
ትክክለኛ ጊዜም አሁን ነው።   ከሁሉ በላይ የትግራይ 
ሕዝብ ከትህነግ   ቀንበር ለመፈታት የአስተሳሰብ ባርነቱን 
ማስወገድ አለበት።  

የአስተሳሰብ ለውጥ ከሌለ ችግሩን ለመፍታትም ሆነ 
ከችግሩ ለማምለጥ አይቻልም።   ሳይንቲስትና ፈላስፋ 
አልበርት አይንስታይን ‹‹ we cannot solve our 
problems with the same thinking we used when 
we created them›› እንደሚለው ማለት ነው።  

በእርግጥ በአሁኑ ወቅት ከዚህ በላይ ምን ሊመጣ 
በሚል ዘግይቶም ቢሆን ከነባራዊው እውነታ ጋር ፊት 
ለፊት  በመጋፈጥ የአፓርታይዱን ቡድን የሚሸሹና 
የሚቃወሙ የትግራይ ልጆችን እየተመለከትን እንገኛለን።   

አፈናና ጭቆናው አንገሽግሹአቸው ከቀዬአቸው 
ተፈናቅለው  በጎራባች ክልሎች የተጠለሉና በዳግም 
ጦርነቱ ተማርከው ለኢትዮጵያ ጥምር ጦር እጃቸውን 
የሠጡ የትግራይ ልጆችም ቡድኑ የኢትዮጵያን ሕዝብ 
ጠላት አድርጎ ጥላቻ ቢሰብካቸውም ሕዝቡ በፍቅር 
ተቀብሎ እያስተናገዳቸው እንደሆነና ጠላታቸው 
የኢትዮጵያ ሕዝብ ሳይሆን ለስልጣን ጥሙ ግፍና መከራ 
የሚፈጽምባቸው ትህነግ  እንደሆነም እያረጋገጡ ናቸው።  

የትግራይ ሕዝብ ከአሸባሪው  ትህነግ  ጋር ለአንዴ 
እና ለመጨረሻ ጊዜ የመቆራረጫው ጊዜው አሁን ነው።   
ተባበረው   ይህን የሽብር ቡድን አንኮታኩቶ የመጣል 
ጊዜው ነገ ሳይሆን ዛሬ መሆኑን ጠንቅቆ መረዳት 
ግድ ይለዋል።   ቡድኑ ከሚነዛው ጠባብ መንደርተኛ  
አስተሳሰብና ጨለምተኛነት ራሱን አፅድቶ፣ ወዳጅና 
ጠላቱን ለይቶ፣ ጥንካሬና ድክመቱን መዝኖ ከትናንት 
ስህተቱ መማር ይኖርበታል።  

ትዝብት/ ማረፊያ 

ፋሽን   
ስፖርት እና መዝናኛ

ሜካፕ ትናንትና ዛሬ

ፈረንጆች መጥፎ ማስታወቂያ የለም ይላሉ።   
ይህን የፈጠረው ዘመን ነው።   ድሮ ሰዎች ለስማቸው 
ይጠነቀቁ ነበር።   በክፉ ለመነሳት አይሹም።   በበጎ 
ለመነሳትም የአቅማቸውን ጥረት ያደርጋሉ።   በዚህም 
የተነሳ በሚያመርቱት ምርትም ሆነ በሚሠሩት ሥራ ላይ 
ከፍተኛውን ጥንቃቄ ይወስዳሉ።   ከትርፍ እኩል በጎ 
ስም እንደ ትርፍ ይታይ ነበር።   በዘመነ ካፒታሊዝም 
ይህ ተቀይሯል።   በዚህ ዘመን መታወቅ ከፍተኛ ዋጋ 
አለው።   መታወቁ ከተቻለ በበጎ ቢሆን ይመረጣል።   
ካልሆነ ግን በመጥፎም ቢሆን መታወቅ ይፈለጋል።   
በጭራሽ የማይፈለገው ነገር አለመታወቅ ነው።   
ስለዚህም በየጊዜው የሰውን ትኩረት ለማግኘት ብዙ 
ለየት ያሉ፤ አወዛጋቢ፤ አናዳጅ የማስታወቂያ መንገዶችን 
በቀጥታውም በዘወርዋራውም ይጠቀማሉ።  

የሆነ ሆኖ ይህን ሁሉ ያወራሁት ስለ ማስታወቂያ 
ሳይንስ ለማውራት አይደለም።   ይልቁንም ሰሞኑን 
በማህበራዊ ሚዲያ የማያቸው አጀንዳዎች ከእነዚህ 
የማስታወቂያ መንገዶች ጋር ስለተመሳሰሉብኝ ነው።   
ሁላችሁም እንደምታዩት ሰሞኑን እና ከቅርብ ጊዜያት 
ወዲህ ሰዎች ከስውር ዓለም አሠራር ጋር በተያያዘ ብዙ 
ትንታኔ እየሰጡ ነው።   ብዙ ውይይቶች እና ክርክሮችም 
ከዚህ ጋር የተያያዙ ሆነዋል።   ክርክሮቹ ብዙውን ጊዜ 
ይህ ስውር ዓለም እና የክፉ መንፈስ አሠራር ዓለምን እየገዛ 
እንደሆነ እና ሁሉም ሰው ከዚህ ሊጠነቀቅ እንደሚገባ 
የሚያሳስብ ነው።  

ነገሩ እውነት ነው ወይስ ውሸት ነው ወደሚል 
ክርክር አልገባም።   ነገር ግን ብዙ ሰዎች በዚህ ንድፈ 
ሃሳብ(ቲዎሪ) እጅጉን ስለተመሰጡ ብዙውን ጊዜያቸውን 

ማስጠንቀቂያ ወይስ ማስታወቂያ 
አቤል ገ/ኪዳን ስለሱ በማሰብ እና ይህን የተመለከተ መረጃ በመሰብሰብ 

ነው የሚያሳልፉት።   በዚህም የተነሳ አሁን ላይ ብዙዎቹ 
በዚህ ጉዳይ ላይ ኤክስፐርት ሆነው እያንዳንዱን 
ባለሀብት፤ አርቲስት፤ ዝነኛ ሰው ኢሉሚናቲ(የምስጢራዊ 
ማህበረሰብ አባል) ነው ወይም አይደለም የሚል ምደባ 
የመስጠት ደረጃ ላይ ሁሉ ደርሰዋል።   በማህበራዊ 
ሚዲያ ላይም በዚህ ዙሪያ ትንታኔ ሲሰጥ ነው የሚዋለው።   
እርግጥ ነው ዓላማቸው ሕዝብን መጥፎ ከሚሉት ነገር 
ማስጣል ነው።   ነገር ግን አንዳንዴ ስለ አንዳንድ ነገሮች 
ብዙ ባወራን ቁጥር ለዚያ ነገር የማያስፈልገው ትኩረት 
እንዲያገኝ ሰዎችም ወደዚያ ነገር እንዲሳቡ እያደረግን 
መሆኑን እንዴት ዘነጋን?

ከላይ እንደጠቀስነው በዚህ ዘመን ማስታወቂያ 
መልኩ ብዙ ነው።   ስለዚህም ስለ አንድ ነገር በመጥፎ 
መልኩ በትኩረት እንዲወራ ማድረግም የማስታወቂያ 
መንገድ ነው ማለት ነው።   እንደ እኔ ግምት አንድን መጥፎ 
ነገር መጥፎ ነው ብለን መናገር ጠቃሚ ቢሆንም አንዳንዴ 
ግን ጭራሽ እንዳይወራ ማድረግ ደግሞ የተሻለው መንገድ 
ይሆናል።   ማህበረሰባችንም ነውር (ታቡ) የሚላቸውን 
ነገሮች በዚህ መልኩ አጀንዳ እንዳይሆኑ በማድረግ 
ነው የማስታወቂያ ግብአት ከመሆን ራሱን ጠብቆ 
የኖረው።   አለማውራት ቀድሞውንም የማያውቁት 
ሰዎች ሳያውቁት እንዲቀሩ የሚያውቁትም እንዲዘነጉት 
ብሎም እንዳይለማመዱት (ኖርማላይዝ እንዳያደርጉት) 
ያደርጋል። ማውራቱ ግን ጭራሽ የማያውቁትም 
እንዲያውቁት የሚያውቁትም እንዳይረሱት እና የተለመደ 
ነው ብለው እንዲያስቡት ያደርጋል።   እንዳይታወቅ እና 
እንዳይስፋፋ የምትፈልገውን ነገር ደጋግመው ካወራህለት 
አንተ ለእሱ ውለታ እየዋልክለት ነው ማለት ነው።   
ምክንያቱም የእሱን የመታወቅ እና የመስፋፋት ፍላጎት 

ነውና እየፈጸምክ ያለከው።  
ይህ ነገር የሚታየው በኢሉሚናቲው ጉዳይ ብቻ 

አይደለም፤ በብዙ ጉዳዮች ላይም ይታያል።   ለምሳሌ 
በአገሪቱ ብሔርተኝነት ተስፋፍቷል የሚሉ ሰዎች ብዙውን 
ሰዓታቸውን የሚያሳልፉት ስለ ብሔር ፖለቲካ የሰላ ትችት 
በመስጠት ነው።   በተቃራኒው ያለፈው ሥርዓት ጎድቶናል 
የሚሉ ሰዎችም ቀኑን በሙሉ የሚያሳልፉት ያለፈውን 
ሥርዓት በመራገም ነው።   ሁለቱም ስለሚደግፉት ሀሳብ 
በጎነት ከመናገር ይልቅ ስለሚቃወሙት ሀሳብ አደገኝነት 
በመስበክ ተጠምደዋል።   ይህ ሁኔታ አንዳቸው ከሌላቸው 
ወገን በሀሳባቸው ተማርኮ ወደ እነሱ የሚመጣ ሰው 
ከማግኘት ይልቅ ጭራሽ ከእነሱ በተቃራኒ ወገን ያለው 
ኃይል የባሰ እያከረረ እንዲሄድ ነው ያደረገው።   በዚህም 
የተነሳ ዛሬ ላይ ሁለቱ ጽንፎች ሊገናኝ በማይችል መልኩ 
ተራርቀው ተቀምጠዋል።   የፌዴራሊስት እና የአሀዳዊነት 
ጽንፍ የተፈጠረው አሁን ባይሆንም ነገር ግን አሁን ላይ 
አንዳቸው ስለሌላቸው አትኩረው በማውራታቸው የተነሳ 
ሀሳቡ በብዙዎች ዘንድ ጽንፍ ስለረገጠ ነው።  

በክልሎች ደረጃ ይህ ሁኔታ ባህል ሆኖ አሁን ላይ 
የአንዱ ክልል አክቲቪስቶች በሌላው ክልል ላይ ያለውን 
ችግር በስፋት ሲተነትኑ ይውላሉ።   በክልላቸው ስላለው 
ልማት ወይም መሠራት ስላለበት ሥራ ከመናገር ይልቅ 
ያኛው ክልል ላይ የተከናወነው ልማት እና ጥፋትን 
በስፋት ያብራራሉ።   ይህ አካሄድ በክልሉ ነዋሪዎች 
መካከል መቆራቆስን ፈጥሯል።   ከዚህ በተጨማሪ ግን 
አንዳቸው በሌላቸው ላይ የሚያደርጉት የፕሮፓጋንዳ 
ዘመቻ ቀስ በቀስ ራስን ተበዳይ እና ተጠቂ በማድረግ 
በመሆኑ የበታችነት ስሜት እንዲፈጠር እያደረገ ነው።   
ዛሬ ላይ ከሚሰጥባቸው የሰላ ትችት የተነሳ ዝነኛ የሆኑ 
አመራሮች ተፈጥረዋል።  

በሃይማኖት ጉዳይ ላይም ተመሳሳይ ነው።   
የራሳቸውን ሃይማኖት ሀሳቦች ከማስተማር ይልቅ 
በሌላው ሃይማኖት ላይ ያለውን ችግር በማጋለጥ እና 
በመተንተን ላይ የተሰማሩ ሰዎች ቁጥር እየተበራከተ 
ነው።   ይህ ሁኔታም ቀስ በቀስ ቀድሞ የነበረውን 
መከባበር እያጠፋው በገሀድ መዘላለፍ ፋሽን እንዲሆን 
አድርጓል።   ይህም በሂደት ስንፈራው እና ስንታገለው 
የነበረው ጽንፈኝነት እንዲወለድ እና መሠረት እንዲይዝ 
እያደረገ ነው።   ስለዚህም አንዳቸው በሌላቸው ላይ 
የሚለቁት ፕሮፓጋንዳ የጠቀመው ሁለቱንም ሳይሆን 
ጽንፈኝነትን ነው።   ጽንፈኝነት ያልከፈለበት ማስታወቂያ 
ተሠርቶለታል።  

ከሁሉም የሚያስገርመው በኪነ ጥበቡ ዘርፍ 
ያለው ልማድ ነው።   ብዙው ሰው መጥፎ ነው ብሎ 
የሚያስበውን ከያኒ የሰላ ትችት ይሰነዝርበታል።   ሌሎችም 
ይከተሉታል።   ከዚያም ብዙ ሰው መጥፎ ነው የተባለው 
ሥራ ምን ዓይነት ቢሆን ነው በሚል ወደ ዩቲዩብ ሄዶ 
ያየዋል።   ያ ለሚተቸው ሰው ብዙውን ጊዜ ጠቃሚ 
ይሆናል።   አሁን ላይ ብዙ የኪነ ጥበብ ባለሙያዎች በዚህ 
መልኩ ከሥራቸው ይልቅ በሚደርስባቸው ትችት የተነሳ 
ዝነኛ ሆነዋል።   በኪነ ጥበቡም ገፍተውበታል።   ነገር 
ግን መሆን የነበረበት የቀረበው ሥራ አይመጥንም ተብሎ 
ከታመነ ሥራውን አለማየት ወይም ትችትም ካለ አንድ 
ጊዜ ብቻ መስጠት ይበቃ ነበር።   በቋሚነት ስለ እነሱ 
የምታወራ ከሆነ ግን በማስታወቂያ ሥራ እያገዝካቸው 
ነው ማለት ነው።   ሲጠቃለል ዋነኛ መልዕክት አንዳንዴ 
ሕዝብን እናስተምራለን ብለን የምንናገረው ነገር 
የምንቃወመውን ነገር ማስታወቂያ እንዳይሆን እንጠንቀቅ 
የሚል ነው።  

በሁለት የተለያዩ ዘመናት ውስጥ፤ ፋሽን የዘመኑን 
መልክ አላብሶ ጉዞውን ቀጥሏል።   ትናንት በራሱ ቅኝትና 
ጊዜው ባስገኘለት ልኬት የራሱን ቀለም ተላብሶ አልፏል።   
ዛሬ ደግሞ ሌላ የራሱን መልክ ይዞና ሌላ ቀለም ለብሶ 
ተገኝቷል።   በእርግጥ አንዱ በሌላው ላይ አይገኝም 
አይባልም፤ የዛሬ መነሻው ትናንት ነውና።   የዛሬው መልክ 
የትናንቱን መነሻ አድርጎ በተሻለ መልኩ ፈክቶ ዘመኑን 
መስሎ ተከስቷል።  

ሰዎች በራሳቸው ዘመን ተፈጥሯዊ ውበታቸውን 
ለመጠበቅና ለመንከባከብ ብዙ ጥረዋል፤ አሁንም 
ጥረታቸውን ቀጥለዋል።   ይህ እራስን ወይም ሌሎችን 
የማስዋብ አልያም ውበት የማልበስ ተግባርና ዕውቀት ዛሬ 
ላይ ብዙዎች ሜክአፕ  ወይም በአማርኛ ገጸ ቅብ በማለት 
ይጠሩታል።   በዚያኛው ዘመን አልያም በዚህኛው ወቅት 
ይህ ጥበብ በራሱ ቀለም ሰዎችን አድምቋል።   

በእርግጥ የሜካፕ ግብዓት በዘመን ሂደት ውስጥ ዛሬ 
ላይ ከፍተኛውን የፋሽን ኢንዱስትሪ ገበያ ተቆጣጥሯል።   
ልክ እንደዛሬው የሜካፕ ግብዓት በዘመናዊ መልክ 
ተመርቶ በገፍ ሁሉም ጋር ከመድረሱና በቀላሉ ማግኘት 
ከመቻሉ በፊት፤ ጥንት ሰዎች የራሳቸውን ውበት የውበት 
ዘመናቸው በፈቀደላቸው መልኩ የውበት መጠበቂያ 
ምርቶችን አዘጋጅተው ሲጠቀሙ  ቆይተዋል።  

ሜካፕ ትናንት
በተለይ በግብጽ በጥንት ዘመን ሰዎች ውበታቸውን 

ለመጠበቅና ገጽታቸውን ለማፍካት የተለያየ የውበት 
መጠበቂያዎችን ይጠቀሙ እንደነበር መረጃዎች 
ያመለክታሉ።   በስነ ውበት ልሂቃን ዘንድ በዓለም 
የሜካፕ የጥበብ ታሪክ ውስጥ በጅምር ደረጃ ተደጋግሞ 
የሚነሳው ይኸው የግብፆች ጥንታዊ የውበት መጠበቂያ 
አዘጋጅቶ የመጠቀም  ልማድ ነው።   

ግብፃውያን ወይዛዝርት የፊት ቆዳቸውን 
ለመንከባከብና ያላቸውን የቆዳ ቀለም ለማስዋብ የተለያዩ  
ቅባቶች እንዲሁም በልዩ ልዩ የቆዳ ማስዋቢያዎች 
በመገልገል ይጠቀሙ እንደነበር የዘርፉ ሙያተኞች 

ተገኝ ብሩ ያደረጉትን ምርምር በአስረጂነት ያቀርባሉ።   ግብፃውያኑ 
በተለይ የፊት ቅባት ከተለያዩ ፍራፍሬዎች በማዘጋጀትና 
ዓይንና ቅንድባቸውን የተለያዩ ንጥረ ነገሮችን በመቀላቀል 
በመቀባት ይዋቡ እንደነበር መረጃዎች ያመለክታሉ።  

በሌሎች አገራትም ሰዎች ተፈጥሯዊ ግብዓቶችን 
በመጠቀም የራሳቸውን ውበት ሲጠብቁ ኖረዋል።   
በተለይ በቻይና፣ ጃፓን፣ ሕንድና እና የሩቅ ምሥራቅ 
አገራት በዚህ የረጅም ዘመን ልምድ እንደነበራቸው 
ይጠቀሳል።   በእነዚህ አገራት ሴቶች የቆዳ ውበታቸውን 
ለመጠበቅ ከሚቀቡት የተለያዩ ተፈጥሯዊ ቅባቶች 
በተጨማሪ ቆዳቸው ላይ የተለያዩ ነጠብጣቦች 
በመሥራትና ማጌጫዎች በማንጠልጠል ተውበው 
ዘመናትን ተሻግረዋል።    

እኛም አገር እናቶች ለዘመናት የቆዳቸውን ውበት 
ለመጠበቅና ፀጉራቸውን ለመንከባከብ በራሳቸው 
የሚዘጋጁ ልዩ ልዩ ምርቶች፣ በተፈጥሮ የሚገኙ 
ፍራፍሬዎችና አትክልቶች በመጠቀም በራሳቸው ጥበብ 
በማዘጋጀት ሲገለገሉ ኖረዋል።   በዚህም ኢትዮጵያውያን 
እናቶችና ወጣት ልጃገረዶች ቆዳቸውን ለመንከባከብና 
ውበታቸውን ለማፍካት ለዘመናት የተለያዩ የቆዳ 
መንከባከቢያና መጠበቂያ ዘዴዎችን ይጠሙ እንደነበር  
ማሳያዎችን በመጥቀስ ማቅረብ ይቻላል።   

ጥራጥሬዎችን ፈጭተው አትክልትና ፍራፍሬዎችን 
አዳቅለው ልዩ መልክ በማላበስና የቆዳና የፀጉር ውበታቸው  
በመጠበቅ አምረውና ፈክተው ዘመናት ተሻግረዋል።   
በተለይም  ዛሬ ላይ በየመንደሩ ያሉ የውበት መጠበቂያ 
ምርቶች እንደፈለጉ ማግኘት በማይችሉበት ዘመን 
እናቶቻችን በየራሳቸው ጥበብ ተፈጥሯዊ ውበታቸውን 
ሲንከባከቡ ቆይተዋል።   

እናቶቻችን እንደ እንሶስላ፣ ወይባ ጢስ፣ ቅቤ፣ ፊት 
ላይ የሚቀቡ ቀስል፣  ፍራፍሬዎችን እንዲሁም ለፊት 
ማሳመሪያ በቤት ውስጥ የሚዘጋጁ ባህላዊ የውበት 
መጠቀሚያዎችን አዘጋጅተው ሲጠቀሙ እንደነበር 
የቅርብ ጊዜ ትውስታችን ጭምር ነው።   በእርግጥ 
አሁንም በገጠሪቱ ኢትዮጵያ ዛሬም ድረስ እነዚህ የውበት 
መገልገያዎች የሚጠቀሙ ብዙዎች ናቸው።  

ዛሬም በብዙ የኢትዮጵያ ክፍሎች ወጣት ሴቶችና 
እናቶች ቆዳቸውና ፀጉራቸው  የሚጠብቁበትና 
የሚንከባከቡባቸው መዋቢያዎች ከራሳቸው አይለዩም።   
በተለይም ወጣት ሴቶች ወጣትነት አምረው የሚታዩበት 
ውብ ጊዜያቸው የሚታጩበት ወሳኝ ወቅት ነውና 
አምረው ለመታየት እጅጉን ይፈልጋሉ።   ወጣት ሴቶች 
ፀጉርና ቆዳቸውን መንከባከብን ከእናቶቻቸው በተማሩት 
መልኩ ተፈጥሯዊ ግብዓቶችን ተጠቅመው መዋቢያ 
ምርቶችን አዘጋጅተው ይጠቀማሉ።  

ኢትዮጵያውያን እናቶች በምንም መልክ ተውበው 
በማኅበረሰቡ ዘንድ መገኘት እንዳለባቸው ያውቃሉና 
እራሳቸውን መንከባከቡ ከቶም አይዘነጉትም።   ይህንን 
ልማዳቸውም ለአመታት ሲገለገሉበት ኖረዋል።   

ሜካፕ ዛሬ
ዛሬ ላይ ሁሉም ተቀይሮ የውበት መጠበቂያ ምርቶች 

በየመንደሩ ሲቸበቸቡ ይውላሉ።   እንደ የቆዳ ክሬም፣ 
የፀጉር ቅባት፣ የሰውነት ሎሽን፣ ሊፒስቲክ፣ የፀጉር ቀለም፣ 

የጥፍር ቀለም፣ የተለያዩ ብሩሾች እንዲሁም የተለያዩ 
መዋቢያዎችን ማግኘት ብዙም የሚከብድ አይደለም።  

እንደ ትናንቱ ፍራፍሬዎችን ከጥራጥሬዎች ጋር 
አዋህዶ የተለያዩ ንጥረ ነገሮችን ቀምሞና ቀላቅሎ መጠቀም 
አይጠበቅም።   ዘመኑ የውበት መጠበቂያና ማድመቂያ 
ምርቶች የሚመረቱበት ግዙፍ ኢንዱስትሪዎች የሚገኙበት 
ዋንኛ ሥራቸውም እነዚሁ የውበት መጠበቂያና መዋቢያ 
ምርቶች እያሻሻሉና እያዘመኑ ማቅረብ ሆኗል።   ዛሬ 
ላይ የውበት መጠበቂያና መዋቢያዎች ለመጠቀም እጅግ 
በጣም ቀላልና ምቹ ሆነው በሚፈለገው መጠን ይገኛሉ።   

የዛሬ ዘመን ሰው መዋብ ከፈለገ የግድ የገፀ ቅብ 
ባለሙያ መሆን አያስፈልገውም።   አካባቢው ካለ 
አንድ የውበት ሳሎን ጎራ ብሎ የፈቀደውን ዓይነት 
ውበት በባለሙዎች ታግዞ መላበስ ይችላል።   የገፀ 
ቅብ ባለሙያዎች ወይም ሜካፕ አርቲስቶች ከጊዜ ወደ 
ጊዜ ሙያውን ተክነውበት ከዘመኑ ጋር የተሻሻሉ የስነ 
ውበት ሙያ አጋዥ መሣሪያዎች ተጠቅመው እጅን በአፍ 
የሚያስጭን ውበትን መፍጠርም ችለዋል።   

በዘመናችን በባለሙያዎቹ የሚከወነው ሜካፕ 
ለእያንዳንዱ ውበት የተመጠነና በጥናት የተረጋገጠ 
በልምድም የዳበረ ውበትን ያላብሳሉ።   የፊት ቅርፅ፣ የቆዳ 
ቀለም፣ የቆዳው ወዛማነት አልያም ደረቅነት መሠረት 
ያደረጉ መዋቢያዎችም በርክተዋል።   በየ ኮስሞቲክስ 
መሸጫና ሱቆች ውስጥ የውበት መጠበቂያና ማድመቂያ 
ምርቶች በስፋት ማግኘትም ቀሏል።    

ነፃ ሃሳብ
ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል 

በፕሬዚዳንትነት መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር 

ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል 

የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን 

ለአንባብያን አቅርበዋል።  

(ጌታቸው በለጠ /ዳግላስ ጴጥሮስ)

gechoseni@gmail.com 

የክፋት እርምጃ፤ የክፉዎች መራገጫ፤
ታሪክ በየዘመኑ ብጤ ክስተት አያጣም።   በዚህ 

በእኛ ዘመንም «ግራ በገባቸው ግራ ገቦች» አማካይነት 
መልካቸው ለወጥ ያለ ቢመስልም የባህርይ ተመሳስሎ 
ያላቸው በርካታ ታሪኮች  መሳ ለመሳ ሲፈጸሙ 
እያስተዋልን ነው።   ሕልም ሳይኖራቸው ፍቺ የሚጠይቁ፤ 
ቅዠትን ከሕልም መለየት የተሳናቸውና ራእይ ለማየት 
ውስጣዊ ዐይናቸው የታወረባቸውና በደመ ነፍስ 
እየተመሩ የሚቅበዘበዙ የአገሬ ወበከንቱዎች ቁጥራቸው 
ቀላል የሚባል አይደለም።   

የሕዝባችን ዋና የስቃይ ምንጭ ከሆኑት መከራዎቻችን 
መካከል አንደኛውና ዋነኛው ይኸው አገራዊ ችግር 
እንደሆነ ለማመን አይከብድም።   ቅዠታቸው ሲበረታ 
እየተንፈራገጡ፣ ማንጎላጀጁ ሲበረታባቸውም በማሸለብ 
ጊዜ ከገዙ በኋላ ዕድሜያቸውን ለማራዘም አፈር ልሰው 
ሲነሱም እያስተዋልን ነው።  

እነሆ ማስረጃችን!
ናቡከደነፆር (ቅድመ ልደተ ክርስቶስ 613 - 570 

ዓ.ዓ) የባቢሎን ንጉሥ ነበር። እየሩሳሌምን ሁለት ጊዜያት 
የወረረው ይህ ጨካኝ፣ ሞገደኛና ሕዋሱ በእብሪት 
ይንቀሳቀስ የነበረው የከለዳዊነት ዝርያ ያለበት አምባገነን 
ገዢ በነገሠ በሁለተኛው ዓመት ሕልም እንዳለመ ቅዱስ 
መጽሐፍ እንዲህ በማለት ይተርክልናል። ታሪኩን 
ጨምቀን እናስታውስ።  

«ናቡከደነፆር ሕልም አለመ።መንፈሱም ታወከበት። 
እንቅልፍም ከእርሱ ራቀ።  ሕልሙን እንዲነግሩትም 
የሕልም ተርጓሚዎችን፣ አስማተኞችን፣ መተተኞችንና 
ኮከብ ቆጣሪዎችን ወደ እርሱ አስጠራ። እንዲህም አላቸው- 
‹ሕልም አልሚያለሁ፤ ሕልሙንም ለማወቅ መንፈሴ 
ታውኳል› አላቸው። እነርሱም፡- ‹ሕልምህን ንገረን 
እኛም ፍቺውን እናስታውቃለን› በማለት መለሱለት።  
ንጉሡም በቁጣ ተሞልቶ እንዲህ አላቸው፡- ‹ሕልሙንና 
ፍቺውን ባታስታውቁኝ አካላችሁ እንዲቆራረጥና 
ቤቶቻችሁም የፍርስራሽ ክምር እንዲሆኑ እወቁቱ›…
ለሁለተኛም ጊዜ መልሰው ሕልሙን እንዲነግራቸው ግድ 
አሉት።  …ንጉሡም እንዲህ ሲል መለሰላቸው፡- ‹ጊዜውን 
ለማስረዘም እንደሆነ ገብቶኛል፤ ስለዚህ ሕልሙንና 
ፍቺውን ፈጥናችሁ ስላላሳወቃችሁኝ እንድትገደሉ ትዕዛዝ 
አውጥቼባችኋሁ።  ›…ጠቢባኑም መገደል ጀመሩ።  »

ይህ የቅዱስ መጽሐፍ ታሪክ በተለያዩ የዓለም 
ክፍሎች በግላጭና በገሃድ ሲተገበር እያስተዋልን ነው።   
በኢትዮጵያ ላይ ተጠናክሮ እየተፈጸመ ያለው የጨካኞቹ 
የአሸባሪ ቡድኖች ተግባር ከሥር መሠረቱ ቢፈተሽ ከዚህ 
እውነታ የሚርቅ አይሆንም።   አሸባሪዎቹ የሕወሓት «ግፍ 
ግዱ» እብሪተኞች እና ከጀርባው ያዘላቸው ብጤዎቹ 
ለምንድን ነው በታሪካችን ገጾች ውስጥ ተሰምቶም 
ሆነ ተነቦ በማይታወቅ የክፋትና የሴራ ቅንብር መከራ 
እያዘነቡብን ያለው? ለምንስ ነው በንጹሐን ዜጎች የደም 
ግብር የራሳቸውንና የሥልጣናቸው ዕድሜ ለማራዘም 
የሚፍጨረጨሩት? መልሱ አጭርና ግልጽ ነው።   
ሕልማቸውና ፍችው ተሰወሮባቸውና አስተሳሰባቸውም 
ቆሞ ስለቀረ ግማሽ ክፍለ ዘመን ያስቆጠሩት ሕልም 
ኖሯቸው ሳይሆን ቅዠታቸውን እየመነዘሩ በማምታታት 
ተክነው ነው።   ከድርጅቱ ውልድት እስከ ጉልምስና 
እየናወዙ ያሉትም በዚሁ የቅዠት ማዕበል እየተላጉ ነው።  

ቅዠት ያባንናል፣ ከአልጋ ላይም ገፍትሮ ይጥላል።   
ለመሆኑ ሕወሓትና ውላጆቹ የንጹሐንን ደም በከንቱ 
የሚያፈሱት፣ የራሳቸውንም ጀሌዎች የሚያስጨርሱት፣ 
የድህነት ሀብታችንን የሚያወድሙትና ለባዕድ ቅጥረኝነት  
ራሳቸውን ለተዋራጅነት ያቀረቡት ለየትኛው ሕልማቸው 

ሕልማቸውም ፍቺውም የተሰወረባቸው
ፍቺ ፈልገው ይሆን? የትኛውን ራእያቸውንስ ለማስፈጸም 
ነው? አላወቁት ከሆነ ይወቁት፡- ቅዠት ለእውር ድንብር 
የሌሊት መባተት መዳረጉና የጨለማ ጉዞ መሆኑን 
አልገባቸው ከሆነ ይግባቸው፣ አልገባ ካላቸውም ለአገር 
ሉዓላዊነት የሚከፈለው ሁሉ ተከፍሎ ቅዠታቸው 
እንደሚመክን ይወቁት።   ይህ የህልውና ማስከበር ጉዳይ 
እንኳንም ለእኛ ለባለጉዳዮቹ ቀርቶ ለሰፊው የዓለማችን 
ማኅበረሰብም ውሎ አድሮ ግልጽ ስለሚሆን የታሪክ 
ምስክር ሆኖ በጉልህ መጠቀሱ የሚቀር አይሆንም።  

የአረር ድምጽ ካልሰሙና ጭሱን ካልታጠኑ በስተቀር 
መኖር የማይችሉት አዛውንቶቹ የሕወሓት መሪዎችና 
ጀሌዎቻቸው እንኳን በእኛ ዘንድ ቀርቶ አለንላችሁ እያሉ 
በቅዠት ምኞት ከሚያደነባብሯቸው ታሪካዊ ጠላቶቻችን 
ሳይቀር ሊጠየቁ ከሚገባቸው ጥያቄዎች መካከል ዋናውና 
ቀዳሚው ጉዳይ «ሕልማችሁ ምንድን ነው? ራእያችሁስ 
ለትግራይ ሕዝብ ምን ለማስገኘት ነው? የሕልሙ ፍቺ 
የባህርያችሁ መለያ በሆነው የጦርነት ሱስ ስለመፈታቱስ 
እርግጠኝነታችሁ እስከምን ድረስ ነው?» እየተባሉ 
ሊሞገቱ ይገባል።  

ነብየ እግዚአብሔር ዳንኤል የናቡከደነፆርን ሕልም 
እና የሕልሙን ምሥጢር ገላልጦ በነገረው ጊዜ በፈጣሪ 
ፊት ንሰሃ የገባ ለመምሰል መሞከሩ አልቀረም ነበር።   
«ምንትስ መንኩሳ አመሏን አትረሳ» እንዲሉ አንዴ ጥፋቱ 
ከፀባዖት ተቆርጦለታልና ውሎ ሳያድር የራሱን ምስል 
አስቀርጾ በግዛቱ ውስጥ ያሉት ዜጎች በሙሉ ላቆመው 
ሐውልት ወድቀው እንዲሰግዱለት በአዋጅ እንዳስገደደ 
እናነባለን።   

ይህ የእብሪቱ ዋንጫ ገንፍሎ ከመፍሰሱ የተነሳ 
በቤተመንግሥቱ ሰገነት ላይ እየተንጎራደደ «እኔ በጉልበቴ 
ብርታት ለግርማዬ ክብር የመንግሥቴ መቀመጫ 
እንድትሆን ያሠራኋት ታላቂቱ ባቢሎን አይደለችምን?» 
እያለ ሲመጻደቅ፡- «ድምጽ ከሰማይ ወጥቶ ከሰዎች 
ተለይተህ ትሰደዳለህ፣ መኖሪያህም ከምድረ በዳ አራዊት 
ጋር ይሆናል።   እንደ በሬም ሣር ትበላለህ» ተብሎ 
የሕያው አምላክ የቁጣ ቅጣት እንደወረደበት ታሪኩ 
ይነግረናል።   

እውነትም እንደተባለው ለሰባት ዓመታት ያህል 
ከሰዎች ተለይቶ እንደተሰደደ፤ መኖሪያውም ከምድረበዳ 
አራዊቶች ጋር እንደነበረና «ጠጉሩም እንደ ንስር፣ 
ጥፍሩም እንደ ወፎች እስኪረዝም ድረስ ከሰዎች ተለይቶ 
በምድረበዳ ውስጥ እንደ በሬ ሣር በላ» ተብሎ ፍጻሜው 
ተተርኳል (ትንቢተ ዳንኤል ምዕራፍ 3 - 4)።   

የአሸባሪው ትህነግ አኗኗርና ፍጻሜው ከዚህ ታሪክ 
በምን ይለያል? ኢትዮጵያን የምታህል ታላቅ አገር 
እንዲመራ ሁሉን ቻይ አምላክ ዕድል ቢሰጠውም ልክ 
ከላይ እንደገለጽነው ባለታሪክ በእብሪት እያቀረሸ ሕዝቡን 
መዘባበቻ በማድረግ መዋቅራዊ የዘረፋ ሰንሰለት ዘርግቶ 
ለ27 ዓመታት ያህል የግፍ ጽዋ ሲያስጎነጨን እንደከረመ 
ደጋግሞ ሲገለጽ ባጅቷል።  

ግፍ ይዋል ይደር እንጂ ዋጋ ማስከፈሉ ስለማይቀር 
ይኼው ትህነግ  ይሉት ጉድ ከመንበረ ሥልጣኑ ተባሮ 
እትብቱ ወደተቀበረት ወደ ትውልድ ቀዬው እና እየዳኸ 
ወዳደገበት የደደቢትና የተንቤን በረሃዎች  እንደተባረረ፤ 
የናቡከደነፆር ታሪክ እንደሚነግረንም የክብር 
መጎናጸፊያውን ተገፎ እንደ መጽሐፉ ቃል እንደ በሬ «ሣር 
ለመጋጥ» እንደተገደደ ያልመሸበት ዜና መዋዕሉ የትናንት 
ትዝታችን ነው።   

«ክፉን እስከ ክንፉ» መባል ቢገባውም ምህረት 
ተደርጎለት፣ የመጀመሪያ ጥፋቱ እንዳልታየ ታልፎለትና 
ምንም ነገር እንዳልተፈጠረ ተቆጥሮለት በይቅርታ 

ቢታለፍም «ያዳቆነ ሠይጣን» እንዲሉ ልቡን የደፈነው 
የእብሪት ሞራ ህሊናውን አሳውሮት በሰሜን ዕዝ ሠራዊት 
ላይ የፈጸመው ይቅር የማይባል ግፍና በአማራና በአፋር 
ክልሎች ላይ ወረራ ፈጽሞ የደረሰው እልቂትና ውድመት 
የሚዘነጋ አይደለም።   ከአንዴም ሁለቴ ብሎም ለሦስተኛ 
ጊዜ የፈጸመው ሣልሳዊ ወረራም ሌላው የቡድኑ የእብሪት 
ጫፍ መገለጫ ነው።  

እንደ «ሙት ቀስቃሽ መናፍስት ጠሪ» የሞቱ 
ገድሎቹን፣ የሻገቱ የትናንት «ጀብዱዎቹን» እና መወየብ 
ብቻም ሳይሆን እንደ ምናምንቴ ነገር ዘመኑ አንቅሮ 
የተፋውን «የኮሚኒስቶች መገለጫ የሆነውን የዴሞክራሲ 
አብዮት ፍልስፍና» የሙጥኝ እንዳለ ግባ መሬቱ ሊፈጸም 
የመቃብሩ ዳርቻ ላይ ተገፍትሮ የመድረሱ ምሥጢርም 
ሌላ ሳይሆን ይኼው የእብሪቱ ውጤት ነው።  

አሸባሪው ቡድን ሕልምም ፍቺም የለውም የምንለው 
ለማለት ስለተፈለገ ወይንም የፕሮፓጋንዳ ምላሽ ለመስጠት 
ሳይሆን እውነታ ስለሆነ ነው።   የቅዠት ሕልሙን 
በተመለከተ እንኳንስ በአደባባይ ቆሞ ስለ ሕልሙ ፍቺ 
ለመሟገት ቀርቶ ጀርባውን ያጎበጠው የውሸት ቁስሉ 
ጠረን ስለማያስቀርብ የሚሻለው አንዴና ለመጨረሻ ጊዜ 
የቡድኑን እስትንፋስ አጨልሞ የትግራይ ሕዝብ ነፃ አየር 
እንዲተነፍስ መርዳት ነው።  

ሕልሙና ራእዩ በርግጥም «ሕዝቤ» እያለ ጋሻ 
ላደረገው ወገን የእንቆቅልሽ መፍቻው ቢሆን ኖሮ  
የተዘረጋለትን የሰላም እጅ ስሞ ወደ ድርድርና ውይይት 
በገባ ነበር።   ለወያኔና ለጀሌዎቹ እንዲህ ዓይነቱ 
ምክር ከእንቆቆም የመረረ ስለሚሆንባቸው እንኳንስ 
አክብረው ሊቀበሉት ቀርቶ ገና ሲያስቡት እያጥወለወለ 
ያስገዝፋቸዋል።   ይህንንም ባህርያቸውን ደጋግመው 
በሚሰጧቸው መግለጫዎች ማረጋገጥ ይቻላል።  

«ትህነግ ኢትዮጵያን ዘርፏል» ከማለት ይልቅ 
«አጥንቷን ግጦ ከጨረሰ በኋላ በአጥንቱ ውስጥ ያለውን 
አንጥብጣቢ መቅኒ ታሪካዊ ጠላቶቿ እንዲመጡ 
ሲያመቻችላቸው ኖሯል» ማለቱ ይቀላል።   ደግመን 
ደጋግመን እንደተማጠንነው የትግራይ ሕዝብ ስለምን 
«በቃችሁ! ሞት ሰለቸን! ልጆቻችንን ገብረን ጨረስን! 
ምድራችን ወደ ባድማነት ተለወጠ! ከወንድም ሕዝቦች 
ጋር ደም እየተቃባን እስከ መቼ እንኑር?» በማለት 
ለመጠየቅ ለምን ፈራ ተባ እንደሚል ግራ ያጋባል።    

እርግጥ ነው የቡድኑ የእብሪት ማብረጃ የንጹሐንን 
ደም በማፍሰስ መፎከር እንደሚሆን አልጠፋንም።   
የለከፈው የበረሃ ጅኒም ያሰክነዋል ተብሎ አይታመንም።   
ግን እስከ መቼ? ምንስ እስከሚሆን? የትግራይ እናት የልጅ 
መካን የምትሆነው፣ የትግራይ አባትም በዛለ መንፈስና 
በጠወለገ አካሉ ተስፋ ቆርጦ በቁም የሚያነባው ምን 
እስከሚፈጠር ድረስ ነው? እንደምንስ የወያኔን መሪዎች 
ሰንጎ በመያዝ ሕልማቸውንና ፍቺውን የሚጠይቅ ጀግና 
ይጥፋ?

እርግጥ ነው ከቡድኑ የውልደት ጊዜ ጀምሮ 
«ሕልሙንና ፍቺውን» እንዲያሳውቅ ሲወተውቱ 
የኖሩትን በሙሉ በረቀቀ ስልትና ዘዴ፣ ገፋ ሲልም 
በአደባባይና በፀሐይ ፊት ሲያርዳቸውና ሲያሳድዳቸው 
እንደኖረ በሚገባ ይታወቃል።   ከእነርሱም አልፎ ተርፎ 
በቤተሰቦቻቸው ላይ ሳይቀር ሕወሓት ይሉት የግፍ 
ቋፍ ሲያድርስ የኖረውን መከራ ሲተረክ የኖረው ልክ 
እንደ ጀብድ እያወራው ነበር።   ግን እስከ መቼ? እኮ 
ምን እስከሚሆን? ምላሹን የምንጠብቀው ከትግራይ 
ወገናችን ነው።   መላው የኢትዮጵያ ሕዝብም ከትግራይ 
ወንድሞቹና እህቶቹ ጎን ቆሞ ይህን የናቡከደነፆር መንፈስ 
ተሸካሚ የሆነውን ቡድን ግባ መሬት ለማፋጠን ኃይሉን 
ሊያስተባብር ይገባል።   ሰላም ይሁን።   

አሸባሪው ቡድን ሕልምም 
ፍቺም የለውም የምንለው 
ለማለት ስለተፈለገ ወይንም 

የፕሮፓጋንዳ ምላሽ ለመስጠት 
ሳይሆን እውነታ ስለሆነ ነው።   
የቅዠት ሕልሙን በተመለከተ 
እንኳንስ በአደባባይ ቆሞ ስለ 
ሕልሙ ፍቺ ለመሟገት ቀርቶ 
ጀርባውን ያጎበጠው የውሸት 
ቁስሉ ጠረን ስለማያስቀርብ 
የሚሻለው አንዴና ለመጨረሻ 

ጊዜ የቡድኑን እስትንፋስ 
አጨልሞ የትግራይ ሕዝብ ነፃ 

አየር እንዲተነፍስ መርዳት ነው

ግብርና 
ከውጭ የሚገባን የፀረተባይ ምርት በአገር 

ውስጥ የመተካት ጥረት
ለምለም መንግሥቱ

ለግብርናው ዘርፍ ከሚያስፈልጉ የተለያዩ ግብቶች 
መካከል ፀረተባይ አንዱ ነው።  ይህም ግብርና 
የሚከናወንበትን ወቅት ጠብቆ በዓይነትና 

በመጠን መቅረብ ይኖርበታል።  ግብአቱም እንደየሰብሉና 
እንደሚከሰተው የተባይ ዓይነት የተለያየ በመሆኑ ይህን 
ታሳቢ ባደረገ መልኩ ግብአቱን ማሟላት ይጠበቃል።   

አዳዲስ ሰብልን፣ አትክልትና ፍራፍሬን በየጊዜው 
የሚያጠቃ ተባይ የሚፈጠር በመሆኑ፣ ይህን ተለዋዋጭ 
የሆነ የተባይ ክስተት ለመቋቋም የሚያስችል ዝግጅት 
ማድረግም ያስፈልጋል።   እስካሁን ባለው ተሞክሮ 
የግብአት አቅርቦቱ በአገር ውስጥም ከውጭ በሚደረግ  
ግዥም ለማሟላት ጥረት እየተደረገ መሆኑ ይታወቃል።  

አሁን እንደ አገር በገጠመው የውጭ ምንዛሬ 
እጥረት እና በየጊዜው በሚከሰተው የዋጋ መናር ጸረ 
ተባይ ኬሚካል ከውጭ በግዥ ለማስገባት ያስቸግራል፤ 
በመሆኑም የውስጥ አቅምን በማጠናከር ዘላቂ መፍትሄ 
ማስቀመጥ ለነገ የሚባል ተግባር አይደለም።   

በአገር ውስጥ ፀረተባይ ኬሚካል በማምረት ረጅም 
ዕድሜ ያስቆጠረው አዳሚቱሉ ፀረተባይ ማዘጋጃ 
ፋበሪካ መሆኑ ይጠቀሳል።   ይህ ተቋም ካለው የረጅም 
ጊዜ አገልግሎት አንጻር ተለዋዋጭ የሆነውን ተባይ 
መቋቋም የሚችል ፀረተባይ በማምረትና በግዥ ከውጭ 
የሚገባውን ፀረተባይ በአገር ውስጥ ለመተካት እንዲሁም 
ስለአጠቃላይ የተቋሙ እንቅስቃሴ  በአዳሚቱሉ ፀረተባይ 
ማዘጋጃ ፋበሪካ የምርታማነትና የተቋማዊ ለውጥ 
ተጠባባቂ ኃላፊ ከሆኑት አቶ ገመቹ ጣፋ ጋር ያደረግነውን 
ቆይታ እንደሚከተለው አቅርበናዋል።  

የፋብሪካው ምርቶችና ግብአቶች
አዳሚቱሉ ፀረተባይ ማዘጋጃ ፋበሪካ ለግብርና እና 

ለጤናው ዘርፍ በማምረት የ25 አመት ተሞክሮ ያለው 
መንግሥታዊ የልማት ተቋም ነው።   የተለያዩ ሰብል፣ 
አትክልትና ፍራፍሬ እንዲሁም እንስሳትን የሚያጠቁ 
ተባዮችን የሚያጠፉና የሚከላከሉ 26 ዓይነት ምርቶችን 
በማምረት ለተጠቃሚው ያቀርባል።   አንዱ የመድኃኒት 
ዓይነት ብቻ የተለያዩ ተባዮችን ለማጥፋት ጥቅም ላይ 
የሚውል ጭምር በመሆኑ ጠቀሜታው ሰፊ ነው።  

ከውጭ በግዥ የሚገቡናበአገር ውስጥም የሚገኙትን 
ግብአቶች ይጠቀማል።  በተለይም ዱቄት ፀረተባዮችን 
ለማምረት ዲያቶማይት የተባለውንና ዘይት ነክ 
የሆኑትን ከአገር ውስጥ ጥሬ ግብአት ማግኘት ይቻላል።   
ዲያቶማይት (አፈር) ግብአት ባቱ በሚባለው አካባቢ 
ከአምስት እስከ አስር ኪሎ ሜትር ጥልቀት በቁፋሮ 
ይገኛል።   ግብአቱ በጎተራ ውስጥ ረዘም ላለ ጊዜ የሚቆይ 
ምርት በነቀዝ ተባይ እንዳይጠቃ ለመከላከል የሚረዳ 
ነው።  

አንዱ ምርት ከአንድ በላይ ግብአት ማሟላት 
የሚጠይቅ በመሆኑ ሙሉ ለሙሉ በአገር ውስጥ ማሟላት 
የማይቻልበት ሁኔታ ስላለ በአገር ውስጥ ጥሬ ዕቃ 
መተካት የማይቻለውን ከውጭ በግዥ በማስገባት ጥቅም 
ላይ እንዲውል ይደረጋል።   አሁን ላይ ግን እንደ አገር 
ባጋጠመው የውጭ ምንዛሬ አቅርቦት ችግር አስፈላጊ 
ግብአቶችን ከውጭ በግዥ ለማስገባት አዳጋች እየሆነ 
ነው።   ምንዛሬ ግኝት ቢሻሻል የፀረተባይ ተደራሽነትን 
ማስፋትም ማረጋገጥም ይቻላል።   

የማምረት አቅም 
ፋብሪካው በአመት በዱቄት ፀረተባይ አቅርቦት እስከ 

አራት ነጥብ ዘጠኝ ሚሊዮን ኪሎግራም፣ በፈሰሻ ደግሞ 
አራት ነጥብ አምስት ሚሊዮን ሊትር ፀረተባይ የማምረት 
አቅም አለው።  

በግብርና ሚኒስቴር ተመዝግበው ከውጭ ወደ 382 
ዓይነት ፀረተባዮች አገር ውስጥ እንደሚገቡ ይነገራል።   
በወጪ ደረጃም በመቶ ሚሊዮን  የሚቆጠር ገንዘብ 
ይወጣል።   በዚህ ምክንያት የፋብሪካው ድርሻ እያነሰ፣ 
ከውጭ የሚገባው ከፍ እያለ ነው።  

ፋብሪካው የውጭ ምንዛሬ የማግኘት እድሉ 

ሰፊ ቢሆንም፣ ከውጭ የሚገባውን በአገር ውስጥ 
በማምረት የአርሶ አደሩን አቅም ባገናዘበ ማቅረብ 
ይቻላል።   በቴክኖሎጂ በመታገዝ ፀረተባይ ለማምረት 
ፍላጎቱም ዝግጁነቱም አለው። በአሁኑ ጊዜም ፋብሪካው 
ከቴክኖሎጂ አቅራቢ ድርጅት ጋር ግንኙነት በመፍጠር 
በተሻለ ለማምረት ጥረት በማድረግ ላይ ይገኛል።   ግብርና 
ሚኒስቴርም ከመቼውም ጊዜ በተሻለ ድጋፍ በማድረግ 
እያገዘን ነው።   ለተለያዩ ፀረተባይ ኬሚካሎች ማምረቻ 
የሚውል ጥሬ ዕቃ ማስመጪያ ወደ ሰባት ሚሊዮን ዶላር 
መንግሥት ፈቅዶልናል።   ትኩረቱ በዚህ ከቀጠለ ከውጭ 
ጥገኝነት መውጣት ይቻላል።  

ነባራዊ ሁኔታዎችን ያገናዘበ ጸረ ተባይ 
የማምረት ዝግጁነት

አዳዲስ መረጃዎችን መሠረት በማድረግ ነባራዊ 
ሁኔታዎችን ያገነዘበ ጸረ ተባይ ለማምረት ጥረት እየተደረገ 
ነው።   ለአብነትም ለጤና ሚኒስቴር ለወባ በሽታ መከላከያ 
ኬሚካሎች እያመርተ ያቀርባል።   ጤና ሚኒስቴር ያለውን 
ነባራዊ ሁኔታ በመዳሰስ ወቅታዊ ግብአት እንዲቀርብለት 
ጥያቄ ያቀርባል።  ጥያቄው በፈሳሽ ወይም በዱቄት 
መልክ ይመረትልኝ የሚል ሊሆን ይችላል።   በቴክኖሎጂ 
ምክንያት በሚፈልገው መልኩ ማቅረብ ካልቻልን ገበያው 
ወደ ሌላ ሊሄድና ከፋብሪካው እጅ ሊወጣ ይችላል።  

በግብርናው ዘርፍም እንዲሁ በተመሳሳይ በምዕራብ 
አፍሪካ የታየ ተባይ ምሥራቅ አፍሪካ አይደርስም ብለን 
ካልተዘጋጀን ተባዩ ደራሽ ሆኖ ሊያጠፋን ይችላል።   
ለዚህም በደቡብ አሜሪካ ተከስቶ ኢትዮጵያ ውስጥም 
ከፍተኛ ጉዳት አስከትሎ የነበረውን የበቆሎ ትል ማስታወስ 
ይቻላል።   እንዲህ ያሉ መረጃዎችን በመከታተል በወቅቱ 
ለመድረስ በፋብሪካው በኩል ጥረት ተደርጓል።   

ነገር ግን የሚፈጠረው ተባይ ፀባይ ስፔሻላይዝ 
አደረገ የሚባለው ዓይነት ደረጃ ላይ የደረሰ ሆኖ ሲገኝ 
የሚዘጋጀውም ፀረተባይ እንደ ባህሪው የተመረጠ መሆን 
ይኖርበታል።  ይህን በምሳሌ ለመግለጽ፣ ከፍተኛ የምርት 
ብክነትና ማነስ የሚያስከትል የሣር ዓይነት አረም ቢሆን፣ 
በፋብሪካው ለአረም ተብሎ እየተዘጋጀ የሚቀርበው 
ቱ ፎር ዲ የሚባለው አያገለግልም።   የግድ የተመረጠ 
ፀረአረም ማምረት ይጠበቃል።   ለዚህ ደግሞ ቴክኖሎጂ 
መኖር አለበት።  

 ከተለያዩ ቴክኖሎጂ አቅራቢዎች ጋር በመሥራት 
የቴክኖሎጂ ሽግግር እንዲኖር በፋብሪካው በኩል የተጀመረ 
ሥራ አለ።   ቴክኖሎጂ ካፒታል ኢንቨስትመንት ወይንም 
የገንዘብ አቅም ይጠይቃል።   ለዚህ ነው መንግሥት በልዩ 
ትኩረት ለዘርፉ እንዲደግፍ የሚፈለገው።  

ለቆላና በጋ መስኖ ልማት ያለውን የትኩረት አቅጣጫ 
መሠረት በማድረግ የፀረተባይ ምርቶችን በማምረት 
የማስተዋወቅ ሥራ ተከናውኗል።   ለአብነትም የቆላ የበጋ 
መስኖ ስንዴ ሲዘራ፣ ዘሩ በፈንገስ እንዳይጠቃ ለመከላከል 
የሚያስችል ምርት ተመርቷል።   በአረም እንዳይጠቃም 
እንዲሁ በተመሳሳይ ምላሽ ተሰጥቷል።   

የአንበጣ ወረርሽኝ የቅርብ ጊዜ ክስተት ነው።   
ፋብሪካው ከሦስት መቶ ቶን በላይ ፀረተባይ በማምረት 
ወረርሽኙን ለመቋቋም ጥረት አድርጓል።   ፋብሪካው 
በቅርብ ወደ ገበያ የሚያወጣው ምርትም አዘጋጅቷል።   
ምርቱ በተለይ በጥጥ እርሻ ላይ የተለያየ ጉዳት 
የሚያስከትሉ ተባዮችን ለማጥፋት የሚያገለግል ነው።   
ምርቱ ጥቅም ላይ መዋል ከጀመረ በኋላም በማሳ 
ላይ የማረጋገጥ ሥራ በማከናወንና ከተጠቃሚዎችም 
ግብረመልስ በመሰብሰብ የማሻሻል ሥራ ለመሥራትም 
በፋብሪካው በኩል ዝግጁነቱ አለ።  

የፋብሪካውን ምርቶች በተመጣጣኝ ዋጋ ለአርሶ አደሩ 
ተደራሽ ለማድረግም ይሰራል።  በተደረገ የገበያ ዳሰሳ 
ችግሩ ስለተደረበት የፋብሪካውን ምርት በተመጣጣኝ 
ዋጋ የሚያቀርብ ወይንም የሚያሰራጭ አካል እንዲኖር 
የጨረታ ሂደት ላይ ይገኛል።   

ከባለድርሻ አካላት ጋር የሚደረግ ግንኙነት
ፋብሪካው የምርምር ክፍል አልነበረውም።   በ2013 

ዓ.ም ላይ በተደረገው የመዋቅር ጥናት የጥናትና ልማት 

ግብርና ሚኒስቴርም 
ከመቼውም ጊዜ በተሻለ 

ድጋፍ በማድረግ እያገዘን 
ነው።  ለተለያዩ ፀረተባይ 

ኬሚካሎች ማምረቻ 
የሚውል ጥሬ ዕቃ 

ማስመጪያ ወደ ሰባት 
ሚሊዮን ዶላር መንግሥት 

ፈቅዶልናል። ትኩረቱ 
በዚህ ከቀጠለ ከውጭ 

ጥገኝነት መውጣት 
ይቻላል 

ክፍል አዋቅሮ ባለሙያዎች አሟልቶ የጥናትና ልማት 
ሥራ ለመሥራት እንቅስቃሴ ጀምሯል።   ከቴክኖሎጂ 
አቅራቢዎች ጋር በትብብር በመሆን ግብርና ሚኒስቴር 
በሚፈቅደው የፍቱንነት ማረጋገጫ ማዕከላት የምርት 
ሙከራ ሥራ ተጀምሯል።   

ፋብሪካው ከመልካሳ የምርምር ማዕከል እንዲሁም 
በግብርና ምርምር ሥር ከሚገኘው ሰበታ ካለው 
የምርምር ማዕከልም ጋር በተመሳሳይ ይሠራል።   የሰበታ 
ምርምር ማዕከል ከእንስሳት ጥገኛ ተህዋስ (አኒማል 
ሄክቶ ፓራሳይት)ጋር በተገናኘ በሚከሰት የጤና ችግር 
ላይ ትኩረት አድርጎ የሚሠራ ነው።   ፋብሪካው የምርት 
ናሙና ወደ ማዕከሉ በመላክ ምርመራ እንዲካሄድ 
ያደርጋል።   የተላከው ናሙና የምርመራ ሂደቱን ካለፈ 
በኋላ የብቃት ማረጋገጫ ምዝገባ ለማግኘት ያስችለዋል።   

በአዲስ አበባ ዩኒቨርሲቲ ከአክሊሉ ለማ ምርምር 
ማዕከል፣ ጅማ ዩኒቨርሲቲ የማኅበረሰብ ጤና ላይ 
የሚያስፈልጉ ምርቶች ፍቱንነታቸውን በማረጋገጥ ላይ 
ያግዛሉ።  መልካሳ ምርምር ማዕከልና ጎንደር ዩኒቨርሲቲም 
የጥጥ እርሻን የሚያጠቁ ተባዮችን በተመለከተ ባደረጉት 
እገዛ ፋብሪካው የምርት ምዝገባ ለማካሄድ ችሏል።   

ከሀዋሳ ዩኒቨርሲቲ ጋር ደግሞ በመጋዘን ወይንም 
በጎተራ የተከማቸ ምርት የሚያጠቃ ነቀዝን ለመከላከል 
በሚረዳ ምርት ፍተሻና ምርምር፣ እንዲሁም ከወንዶ 
ገነት ደን ኮሌጅ ጋርም በመአዛማ እጽዋት ላይ  በጋራ 
ሠርተናል።   ከነዚህ ተቋማት ጋር በተከናወነው ሥራ 
ከፀረተባይ የፀዳ የሥጋ ምርት ለውጭ ገበያ ለመላክ 
የሚያስችል ከመአዛማ እጽዋት የመከላከያ ምርት 
ማምረት ተችሏል።ከኅብረተሰብ ጤና ኢንስቲትዩት ጋርም 
በመሆን የእንስሳት ጥገኛ ህዋሳትን ለመከላከል የጋራ ሥራ 
ተሠርቷል።  

ተግዳሮቶችና መፍትሄዎች
 አንዳንድ ከአንድ በላይ በሆነ ግብአት የሚዘጋጁና 

የተለየ ፀረተባይ ለማምረት የሚውሉ መስሪያ ማሽኖች 
ባለመኖራቸው ከውጭ አገር በግዥ ማስገባት ይጠበቃል።   
መሥሪያ ማሽኖቹን በግዥ አስመጥቶ ለመትከል 
ደግሞ የገንዘብ አቅም ይጠይቃል።   ለምሳሌ ለአበባ፣ 
ለአትክልትና ፍራፍሬ አልሚዎች የሚውል ፀረተባይ 
ማምረት እንፈልጋለን።   ነገር ግን ለማምረቻ የሚውል 
ፕላንት ወይንም ማምረቻ ማሽን ለመትከል ከፍተኛ ገንዘብ 
የሚጠይቅ በመሆኑ አምርተን ማቅረብ አልቻልንም።  

ፋብሪካው በቴክኖሎጂ የታገዘ ሥራ ለመሥራት 
የሚያስችል አቅም መፍጠር ያልቻለው ከምርቱ 
የሚያገኘው ገቢ ለተወሰነ አገልግሎት ከዋለ በኋላ ቀሪው 
ለመንግሥት ፈሰስ ወይንም ገቢ የሚደረግ በመሆኑ 
ነው።   አሁን ላይ ግን ፋብሪካው የሚያገኘውን ትርፍ 
መልሶ አቅሙን እንዲገነባበት ወይንም ለኢንቨስትመንት 
እንዲያውለው ምቹ ሁኔታ እየተፈጠረለት ነው።   ወደፊት 
ለውጦች እንደሚኖሩ ተስፋ አለ።  

ሌላው እየቸገረን ያለው በፀረተባይ ምዝገባ ሂደት 
ወቅት ያለው የአሠራር መጓተትና የአቅም ውስኑነት 
ነው።በፋብሪካው ተመርተው የሚወጡ አዳዲስ 
የፀረተባይ ምርቶች ገበያ ላይ ከመዋላቸው በፊት 
አስፈላጊነታቸው፣ ጥራታቸው፣ አካባቢ ላይ ብክለት 
አለማስከተላቸው ወይም የጎንዮሽ ጉዳት እንደሌላቸው፣ 
በአጠቃላይ ለታለመው ዓላማ መዋል ስለመቻላቸው 
በሚያረጋግጠው አካል ተፈትሸውና ተመዝግበው ሕጋዊ 
ከሆኑ በኋላ ነው ለገበያ  የሚውሉት።   

ይህን ሂደት ለማስፈፀም መጓተትና የሚፈለገውን 
ፍተሻ በማድረግ የማረጋገጥ የአቅም ውስኑነት ከፍተት 
መጓተቶችን አስከትሏል።   ናሙና ውጭ ልኮ ለማሠራት 
ደግሞ ከፍተኛ የውጭ ምንዛሬ ወጪ ይጠይቃል።   
ለአብነት ለጤና አገልግሎት የሚውል ምርት አምርቶ 
ጥቅም ላይ እንዲውል ለማድረግ በውጭ ምንዛሬ ክፍያ 
ተፈጽሞ ናሙና ቤልጅየም አገር ተልኮ ነው የጥራት 
ማረጋገጫ ውጤት የሚመጣው።   ፋብሪካው በዚህ ረገድ 
ያለበትን ችግር ለግብርና ሚኒስቴር አቅርቦ የተወሰነው 
ምርት እንዲመዘገብ ማድረግ ተችሏል።   

አስኳላ 
ጽጌረዳ ጫንያለው

በኢትዮጵያ ከ1983 ዓ.ም ጀምሮ በትምህርት ዘርፉ 
ላይ ትላልቅ ለውጦች መምጣታቸው ይነገራል።   
እነዚህ ለውጦችም የመጀመሪያ፣ ሁለተኛ እና 

ከፍተኛ የትምህርት ተቋማት መብዛት፤ የተማሪዎች ቁጥር 
መጨመርና ለሴት ተማሪዎች የሚሰጠው ትኩረት ከፍ 
ማለት እንደሆነም ይገለጻል። ይሁን እንጂ ቁጥሩ ቢሰፋም 
ጥራቱ ግን አጠያያቂ እየሆነ እንደሄደ በዘርፉ ያሉ ምሁራን 
ይናገራሉ።   ቤተሰብም ቢሆን የዘወትር ጥያቄው 
ልጆቻችን በቂ እውቀት እየጨበጡ አይደለም ነው።    

ወደ ሥራ ቅጥርም ሲገባ እንዲሁ በቂ እውቀት 
ጨብጦ የሚወጣው ከስንት አንድ እንደሆነ ቀጣሪዎች 
ሲናገሩ ይደመጣል። እንዲያውም ለልምምድ ጭምር 
ወደ ኢንዱስትሪ ተቋማት ሲላኩ የኢንዱስትሪ ባለቤቶች 
ይሁንታ አናሳ የሆነው ከዚህ አንጻር እንደሆነም ይነሳል።   
ከጥራቱ ጋር በተያያዘ ከአንደኛ እስከ ሦስተኛ ባሉት 
ክፍሎች ውስጥ ያሉ ተማሪዎች በብዛት የማንበብና 
የመጻፍ ችግር ያለባቸው እንደሆኑም ትምህርት ሚኒስቴር 
በሚያወጣቸው መረጃዎች በተደጋጋሚ ሲገልጽ ነበር።  

 በመሆኑም ይህንን መፍትሄ መስጠት የውዴታ 
ግዴታ ነውና እንደ አገር በአዲሱ የትምህርት ፍኖተ ካርታ 
በርካታ ማሻሻያዎች  ተደርጎ ወደሥራ ተገብቷል።    

አዲሱ የትምህርት ፍኖተ ካርታ በርካታ ማሻሻያዎችን 
የያዘ ሲሆን፤ ከአንደኛ እስከ ስድስተኛ ክፍል ላሉ የክፍል 
ደረጃዎች በአፍ መፍቻ ቋንቋ ትምህርት እንዲሰጥ 
ያስችላል።  ከሰባተኛ ክፍል እስከ 12ኛ ክፍል ያሉት ደግሞ 
ሁሉም ተማሪ በእንግሊዝኛ ቋንቋ እንዲማር ይደረጋል።  
በእርግጥ ከአንደኛ ክፍል ጀምሮ እስከ 12ኛ ክፍል ድረስ 
ያሉት ተማሪዎች የእንግሊዝኛ ቋንቋ መማር ግዴታቸው 
ነው።  እንደ አንድ የትምህርት ዓይነት እንዲሰጣቸው 
ሥርዓቱ ያዛል። ከዚያም በተጨማሪ ሦስተኛ ክፍል 
ላይ በአዲሱ ሥርዓተ ትምህርት ተጨማሪ ቋንቋዎችን 
ጭምር ለማስተማርና የእርስ በእርስ ትስስርን ለማጥበቅ 
የሚተገበር ከሦስተኛ ክፍል ጀምሮ የሚሰጥ የአጎራባች 
ቋንቋዎች ትምህርት አለ።   ማለትም በክልሎች ውስጥ 
በርካታ ቋንቋ ይነገራልና የሚቀርበውንና በስፋት 
የሚነገረውን ተጨማሪ ቋንቋ በመምረጥ ተማሪዎቹ እንደ 
አንድ የትምህርት ዓይነት እንዲወስዱ የሚያደርግበት 
አካሄድ ነው።   

ሌላው በቀድመው የትምህርት ሥርዓት 10ኛ ክፍል 
ይሰጥ የነበረው አገራዊ የመልቀቂያ ፈተና እንዲቀር 
ተደርጓል። አጠቃላይ ፈተና በክልል ደረጃ ስድስተኛ 
ክፍል እንዲሁም በአገር አቀፍ ደረጃ ስምንተኛ እና 12ኛ 
ክፍል እንዲሆን ተወስኗል። ከዚህ ቀደም ሦስት ዓመት 
የነበረው የተማሪዎች የከፍተኛ ትምህርት  ቆይታ ደግሞ 
ዝቅተኛው አራት ዓመት እንዲሆን ተደርጓል።   ለሁሉም 
የከፍተኛ ትምህርት ተቋም ተማሪዎች በመጀመሪያ 
ዓመት ከሚሠጡ ትምህርቶች ውስጥ እንደ ጂኦግራፊ፣ 
አንትሮፖሎጂ፣ ሶሺዮሎጂና ሥነ-ምግባር የመሳሰሉት 
ይካተታሉም ይላል።   

የኢትዮጵያ ትምህርት ዘርፍ ጥራት ብቻ ሳይሆን 
ከሥርዓት እስከ አፈጻጸሙ ድረስ ክፍተቶች ያሉበት 
መሆኑ ይነሳል።  ማለትም እስከዛሬ በነበረው የማስተማር 
ሥርዓት ውስጥ የተማሪዎች ሥነምግባርን በአግባቡ 
ሊቀርጽ የሚችል ነገር አልነበረም በማለት አንዳንዶች 
መገለጫ ያስቀምጣሉ።ከዚያ ይልቅ ትምህርቱ ትኩረቱን 
ያደርግ የነበረው ፖለቲካ ላይ ነው የሚሉም አሉ።   
ለዚህም ማሳያው በሥነምግባር ስም የሚሰጠው 
የሥነዜጋና ሥነምግባር ትምህርት ነው፤ ይህንን 
የትምህርት ሥርዓት ለማስተካከል እውቀትና ባህል፤ 
ግብረገብና ታሪክን ትውልዱ እንዲያውቁም አዲሱ 
የትምህርት ሥርዓት ዕድል ይሰጣል።   

የፍኖተ ካርታ ተሰርቶ የትምህርት ሥርዓት 
አተገባበሩ ተፈትሾ በአዲስ መልክ ለመሥራት ሲታቀድ 
ብዙ ስኬቶችን ለማምጣት እንደሆነ በሙከራ ትግበራ 
አጀማመር፣ በተዘጋጁት የማስተማሪያ መጽሐፍትና 
በትምህርት አሰጣጥ ዙሪያ የአሰልጣኞች ሥልጠና  
በደብረብርሃን ከተማ በተከናወነበት ወቅት በትምህርት 
ሚኒስቴር የሥርዓተ ትምህርት ማበልፀጊያ መሪ ሥራ 
አስፈፃሚ ዶክተር ቴዎድሮስ ሸዋረገጥ ተናግረዋል።   

እርሳቸው እንዳሉት፤ የትምህርት ጥራትን ለማረጋገጥ 

የትምህርት አጀማመርና የሥርዓተ ትምህርቱ አተገባበር

የሥርዓተ ትምህርት ሪፎርሙ ግድ ነው።   ከ2012 ዓ.ም 
ጀምሮ የሥርዓተ ትምህርት ሰነዶች የሚያካትታቸው 
የተማሪ ባህሪያት፣ የይዘት ፍሰት መርሀ ትምህርትና 
ሌሎች ዝግጅቶች ተከናውነው አምስት ዓመታትን 
በፈጀው ጊዜ የሥርዓተ ትምህርት ክለሳ ተደርጎ በሙከራ 
ደረጃ ተገብቶበታል።   

በ2014 የትምህርት ዘመን በመላ አገሪቱ በተመረጡ 
589 የአንደኛ ደረጃ ትምህርት ቤቶች በአዲሱ የሥርዓተ 
ትምህርት የመማር ማስተማር የሙከራ ትግበራ 
ሲከናወን ቆይቷል። በ2015 ዓ.ም ጀምሮ ደግሞ ከሙከራ 
በመውጣት በመላ አገሪቱ በአንደኛ ደረጃ ትምህርት 
ቤቶች አዲሱ ሥርዓተ ትምህርት ይተገበራል። በዚሁ 
ዓመት በተመረጡ 80 የሁለተኛ ደረጃ ትምህርት ቤቶች 
የማስተማር የሙከራ ትግበራው ይከናወናል።   ለዚህም 
የመማሪያና ማስተማሪያ መጽሐፍት ዝግጅት እንዲሁም 
ስለ ትምህርት ሥርዓቱ የተለያዩ ስልጠናዎች እየተሰጡ 
መሆኑን  ያስረዳሉ።   

ፍኖተ ካርታው የተሻሻለውና አዲስ ሥርዓተ 
ትምህርት የተዘጋጀው በትምህርት ሥርዓቱ የመማር 
ማስተማሩን የጥራት ደረጃ ለማሻሻል፣ እንዲሁም ሙያዊ 
ግዴታውን በብቃት የሚወጣ እና በዓለም አቀፍ ደረጃ 
ተወዳዳሪ የሆነ የትምህርት ማኅበረሰብ ለመፍጠር 

እንደሆነ የሚያነሱት ዶክተር ቴዎድሮስ፤ በአዲሱ ሥርዓተ 
ትምህርት ግብረ ገብነት፣ አገር በቀል ዕውቀቶች፣ ሙያና 
የቀለም ትምህርት፣ ቴክኖሎጂ፣ ምርትና ተግባር፣ ጥናትና 
ምርምር ትኩረት ተደርጎባቸው እንዲሰጡ ይሆናል።   

ይህ ደግሞ ተማሪዎች የአገር በቀል እውቀት 
እ ን ዲ ኖ ራ ቸ ው ፤ የ ግ ብ ረ ገ ብ ባ ለ ቤ ት እ ን ዲ ሆ ኑ 
ያስችላቸዋል።   በተጨማሪም የሥራና ተግባር ትምህርት 
ተካቶ ስለሚሰጣቸው የራሳቸውን ሥራ በራሳቸው 
እንዲፈጥሩ ዕድል ይፈጥርላቸዋል። ከተቀጣሪነት ተላቀው 
የራሳቸውን ገቢ የሚያመነጩ ተማሪዎች እንዲሆኑም 
ያደርጋቸዋል።   

በ2002 ዓ.ም ተከልሶ እስከዛሬ ስንጠቀምበት 
የነበረው ሥርዓተ ትምህርት  ብዙ ተግዳሮቶች ያሉበት 
እንደነበር የሚገልጹት ደግሞ በትምህርት ሚኒስቴር 
የተፈጥሮ ሳይንስ ትምህርቶች ሥርዓተ ትምህርት ዴስክ 
ኃላፊ ወይዘሮ ዛፉ አብርሃ ናቸው።   ለአብነት ካነሷቸው 
መካከልም የትምህርት ዓይነቶች መታጨቅ፤ የይዘት 
ስብጥሩ ክፍተት፤ ለተማሪዎች የሚሰጠው ይዘት ከብዶ 
መታየት፤ ተማሪ ተኮር አፈጻጸሞች ደካማ መሆን፤ የአገር 
በቀል እውቀትን ያላካተተ፤ ሥራና ትምህርትን ያላገናኘ፤ 
ቴክኖሎጂ አጠቃቀምን በትምህርት ሥርዓቱ ውስጥ 
ያላገናዘበ፤ የ21ኛው ክፍለዘመን ክህሎቶችን ያላካተተ፤ 
ተግባርና ትምህርትን ወደ አንድ አምጥቶ ዜጋን ከመቅረጽ 
አንጻር ያለውን ክፍተት ያልደፈነ መሆኑና መሰል ነገሮች 
ዳግም ሥርዓቱን ለማሻሻል ማስገደዱን ነው።   

የሥርዓተ ትምህርቱን ማዕቀፍ በመያዝ ሦስት ትልልቅ 
ሥርዓተ ትምህርት ሰነዶችን እንደ አገር የትምህርቱን 
ደረጃውን የጠበቀ ሆኖ መዘጋጀቱን የሚናገሩት ወይዘሮ 
ዛፉ፤ የመጀመሪያው የይዘት ፍሰት ሲሆን ሁለተኛው 
የብቃት መለኪያው ነው ፤ ሦስተኛው ደግሞ  መርሃ 
ትምህርቱ ነው።  እናም እነዚህን አካቶ የመማር ማስተማር 
ሥርዓቱ ይከናወናል።   

የአዲሱ የትምህርት ዘመን መስከረም ዘጠኝ ሲጀመር 
ብዙ ዝግጅቶች ተከናውነውና ስልጠናዎች ተሰጥተው 
ነው።   ይሁን እንጂ አሁንም ቀሪ ሥራዎች ያሉበት 
እንደሆነ የሚገልጹት ኃላፊዋ፤  በትምህርት አጀማመሩና 
የሥርዓተ ትምህርት ክለሳው ላይ ዓመታት የተቆጠሩበት 
ነው።  ከ3 ነጥብ 5 ሚሊዮን በላይ የማኅበረሰብ ክፍሎች 
የተሳተፉበትና ብዙ ጉልበትና ገንዘብ ፈሶበታል።   
ስለሆነም ትግበራው እርሱን በሚመጥን መልኩ የሚከወን 
ይሆናል ብለዋል።   

አተገባበሩ አሁንም ብዙ መሻሻሎችን የሚጠይቅና 
በሂደት ነገሮች እየታዩ የሚታረሙ እንደሆነ የሚያነሱት 
ወይዘሮ ዛፉ፤ ሙሉ ለሙሉ የሚተገበርባቸው የክፍል 
ደረጃዎች እንዳሉ ሁሉ በዚህ ዓመት በአዲሱ ሥርዓተ 
ትምህርት የማይካተቱም ይኖራሉ፤ ለምሳሌ 11ኛ እና 
12ኛ ክፍሎችን እዚህ ላይ ማንሳት ይቻላል።   ስለሆነም 
ሙከራቸውን የሚጀምሩት በ2016 ዓ.ም እንደሚሆን 
ይናገራሉ።   

አዲሱ ሥርዓተ ትምህርት በሁሉም የአገሪቱ 
ክፍሎች ያሉ የግልም ሆኑ የመንግሥት ትምህርት ቤቶች 
ቢተገበሩም በኤምባሲዎች በሚተዳደሩ ዓለም አቀፍና 
የማህበረሰብ ትምህርት ቤቶች ላይ ተግባራዊ አይሆንም 
ብለዋል።   እዚህ ላይ ግን ከትምህርት ሚኒስቴር እውቅና 
ውጪ ራሳቸውን ኢንተርናሽናል ትምህርት ቤት ነን 

ያሉትን የማይጨምር እንደሆነ አስገንዝበዋል።   
እንደ ኃላፊዋ ገለጻ፤ ሥርዓተ ትምህርቱ በዚህ ዓመት 

ሙሉ እና የሙከራ ትግበራ ከተደረገበት በኋላ በ2016 
ዓ.ም የሚኖሩ ችግሮችን በማስተካከልና የማዳበሪያ 
ሃሳቦችን በመጨመር  ሙሉ ለሙሉ ወደ ትግበራ የሚገባ 
ይሆናል። ለዚህ ደግሞ እንደ ትምህርት ሚኒስቴር የተለያዩ 
ተግባራት እየተከናወኑ ናቸው። ለምሳሌ የዘጠነኛና 
የአስረኛ ክፍል መጻሕፍት ዝግጅት፣ ከአንደኛ እስከ 
ስምንተኛ ክፍል ያሉ የተመረጡ አምስት የትምህርት 
ዓይነቶችን ዝግጅት ማድረግ ነው።   ህትመትና ስርጭቱን 
በመለከተ ለውጪ አካል በመስጠት ተማሪዎቹ በአዲሱ 
የትምህርት ሥርዓት ትምህርቱን እንዲከታተሉ ለማድረግ 
ተሞክሯል።   ሥራውም በሂደት ላይ ይገኛል።   

የመጽሐፍ ዝግጅቱ ሦስት ዓመታትን የፈጀ ነው ያሉት 
ኃላፊዋ  ምክንያቱ ደግሞ ቀደም ሲል የነበሩት ክፍተቶች 
እንዳይደገሙ ለማድረግ ነው።  ለአብነትም ከአንደኛ 
እስከ ስድስተኛ ክፍል የሚሰጠው የግብረገብ ትምህርት 
ተጠቃሽ ነው።   በተጨማሪም የማህበራዊና የተፈጥሮ 
ሳይንስ ውህድ የሆነ ትምህርት ከአንደኛ እስከ ስድስተኛ 
ክፍል ለመስጠት የሚያስችል መጸሐፍ መዘጋጀቱ 
በማስፈለጉ እንደሆነ ተናግረው ሰባተኛና ስምንተኛ 
ክፍል በተናጠል ይሰጡ የነበሩ የሳይንስ ትምህርቶች 
አጠቃላይ ትምህርት በማለት ወደ አንድ እንዲመጡ 
ሆኗል፤ ጂኦግራፊና ታሪክም ተቀናጅተው የሚሰጡበት 
ሁኔታ መመቻቸቱም ሌላው ትልቅ ጊዜ የተሰጠበት ዋና 
ምክንያት ስለመሆኑ  ያነሳሉ።   

የሙያ ትምህርትም ሰባትና ስምንተኛ ክፍል 
እንዲሁም 11ኛ እና 12ኛ ክፍሎች ላይ የሚሰጥበት 
ሁኔታም በሥርዓተ ትምህርት ደረጃ መዘጋጀቱ እንደአንድ 
ልዩ ትኩረት ከተሰጠው መካከል መሆኑን ይናገራሉ።   

ከአንደኛ እስከ ስምንተኛ ክፍል ያለውን የትምህርት 
መጽሐፍት ክልሎች በራሳቸው ባህልና አካባቢያዊ ሁኔታ 
ቃኝተው በማዘጋጀት ወደ ትግበራ እንደሚያስገቡት 
የገለጹት ኃላፊዋ፤ ህትመቱን በተመለከተ ሙሉ 
ለሙሉ ሳይሆን ለማስተማር በሚጠቅም ልክ ብቻ 
ይደረጋል።   ምክንያቱም ብዙ መሻሻሎችን የሚጠይቅና 
ግብዓቶች የሚያስፈልጉት በመሆኑ በሂደት ላይ የሚቆይ 
እንደሚሆንም አስረድተዋል።   በተለይ ደግሞ የዘጠነኛና 
የአስረኛ ክፍል መማሪያ መጽሐፍትን በተመለከተ 
ሙከራው እየተከናወነበት  በትምህርት ሚኒስቴር ድረ 
ገጽ ላይ ይለቀቅና ሁሉም እንዲተቸው እንደሚደረግም 
አስረድተዋል።    

የትምህርት ዘመኑም ሆነ የሥርዓተ ትምህርቱ 
አተገባበር በሁሉም አካባቢዎች በእኩል ደረጃ ሊጀመር 
እንደማይችል የገለጹት ደግሞ የትምህርት ፕሮግራሞች 
ጥራትና ማሻሻል መሪ ሥራ አስፈጻሚ አቶ ዮሐንስ 
ወጋሶ ናቸው።  እርሳቸው እንዳሉት፤ በተለይም ጦርነቱ 
ባለባቸው አካባቢዎች በርካታ ችግሮች በመኖራቸው 
ይህንን ለማድረግ ያዳግታል።   በእነዚህ አካባቢዎች ላይ 
ትምህርት ቤት ወድሟል፤ ትምህርት ቤቶች ተዘርፈው 
ለማስተማር የሚችሉበት ቁመና ላይ አይደሉም።   
በተመሳሳይ ተረጋግቶ የመኖር ሁኔታውም ገና ብዙ 
መሥራትን ይጠይቃል።   ስለዚህ እነዚህ ሁሉ ተግባራትን 
በአፋጣኝ በመከወን በተቻለ መልኩ ለማስጀመር ጥረት 
ይደረጋል ብለዋል።     

ጦርነት በነበረባቸው አካባቢዎች ላይ ብቻ ሳይሆን 
ሰላምና መረጋጋት ጭምር ባለባቸው አጎራባች ከተሞች 
ላይ የመማር ማስተማሩን ሂደት ለማከናወን የማያስችሉ 
ችግሮች እንዳሉ የሚያነሱት ሥራ አስፈጻሚው፤ ብዙ 
ተፈናቃዮች ትምህርት ቤቶች ላይ ተጠልለዋል።   እነርሱን 
ደግሞ ምቹ ሁኔታ ሳይፈጥሩ ማስወጣት አይቻልም።   
ስለሆነም ከሚመለከታቸው አካላት ጋር በትብብር 
በመሥራት ሰላምና መረጋጋት በተፈጠረባቸው አካባቢዎች 
ላይ ሰዎቹን በማስፈርና ትምህርት ቤቶችን በማስለቀቅ 
እንዲሁም መግባት ያለባቸውን ቁሳቁሶች በማስገባትና 
ለመማር ማስተማር  ምቹ በማድረግ በሳምንታት ጊዜ  
ውስጥ ትምህርቱ እንደሚጀመር ያስረዳሉ።   

አጠቃላይ ሁኔታውን በተሳለጠ መልኩ ለማከናወን 
ያግዝ ዘንድ ከዛሬ ጀምሮ የትምህርት አገልግሎቱን 
የሚሰጡ 34 ሺ ትምህርት ቤቶች መዘጋጀታቸውን 
ያነሱት ሥራ አስፈጸሚው፤ ለዚህም 16 ነጥብ 3 ሚሊዮን 
ተማሪዎች መመዝገባቸውን ተናግረዋል።   

በ2015 ዓ.ም ጀምሮ ደግሞ 
ከሙከራ በመውጣት በመላ 

አገሪቱ በአንደኛ ደረጃ ትምህርት 
ቤቶች አዲሱ ሥርዓተ ትምህርት 

ይተገበራል። በዚሁ ዓመት 
በተመረጡ 80 የሁለተኛ ደረጃ 
ትምህርት ቤቶች የማስተማር 

የሙከራ ትግበራው ይከናወናል



    አዲስ ዘመን   ሰኞ መስከረም 9 ቀን 2015 ዓ.ም

ወቅታዊ
ገጽ 10

ወቅታዊና ልዩ ልዩ

ክፍለዮሐንስ አንበርብር

የጥንታዊት ኢትዮጵያ ጀግኖች አርበኞች ማኅበር፣ 
በጠላት ወረራ ዘመን የተመሠረተ ድርጅት ነው።   እስከ 
አሁን ድረስ ያሉት የማኅበሩ አባላት አዛውንት በዚያ 
የአምሥት ዓመት የትግል ዘመናት፤  እንደመኳንንቱ፣ 
የጦር መሪዎችና ንጉሠ ነገሥቱ ሁሉ በወጣትነት ጊዜያቸው 
አንጀታቸውን ለረሃብ፤ እግራቸውን ለሾኽና ለጠጠር፤ 
ግንባራቸውን ለእርሳስ አጋልጠዋል።   መራር ኀዘን እና 
ሞትም ቢመጣ እናት አገራቸውን አሳልፈው ለጠላት 
ላለመስጠት፤ ነፃነታቸውን በጊዜያዊ ሹመትና ሽልማት 
ባለመለወጥ የተጋፈጡ ጀግኖች ናቸው።

ታዲያ እነዚህ አርበኞች ባደረጉት ተጋድሎ የኢትዮጵያ 
አንድነት ተከብሮ የዛሬዋን ቀን ማየት ተችሏል።   በአገሪቱ 
በመላው የኢትዮጵያውያን ተጋድሎ ውስጥ የጥንታዊት 
አርበኞች ታሪክ የሚዘነጋ አይደለም።   በውጣ ውረዶች 
ውስጥ የፀናች ኢትዮጵያ፤ አንድነቷ የተጠበቀ ሆኖ 
ዘመናት አልፈው በዘመናት ተተክተው ለዓለም ተምሳሌት 
እንድትሆን ሚናቸውን ተወጥተዋል።   

በዛሬው ‹‹የወቅታዊ አምድ›› ዕትማችን ስለ ኢትዮጵያ 
አንድነት፤ ስለተከፈለው ዋጋ፤ በአሁኑ ወቅት አገርን 
ለማፅናት እየተከፈለ ስለሚገኘው መሥዕዋትነት፤ በሌላ 
በኩል ደግሞ የእናት ጡት ነካሽ የሆነው አሸባሪው 
ሕወሓት እና የኢትዮጵያ ታሪካዊ ጠላቶች የምንላቸው 
አገራት ኢትዮጵያን ለማድማት ቆርጠው የተነሱበት ወቅት 
ስለመሆኑ በጥቁር የታሪክ ገፅ የሚሰነድ ቢሆንም፤ ለመሆኑ 
የት ነበርን? ወደየትስ እየሄድን ነው? ስለአንድነትስ 
የሚከፈለው ዋጋ እስከምን ድረስ ነው? ስንል፤ የጥንታዊት 
ኢትዮጵያ ጀግኖች አርበኞች ማኅበር ፕሬዚዳንት ልጅ 
ዳንኤል ጆቴ መስፍን ጋር ቆይታ አድርገናል።   

አዲስ ዘመን፡- በእርስዎና በማኅበሩ አረዳድ 
በዚህ ወቅት አንድነት ማለት ምንድን ነው?

ልጅ ዳንኤል፡- እኛ እንደ የጥንታዊት ኢትዮጵያ 
አርበኞች ማኅበር አንድነት ብለን ስናወራ ታሪካችን 
ወደ ኋላ ይመልሰናል።   ኢትዮጵያ ከ80 በላይ ብሔር፣ 
ብሔረሰቦችና ሕዝቦች ያሏት አገር ናት።   በዚህም 
መረዳት የሚቻለው የኢትዮጵያን አንድነት ያረጋገጠው 
የእነዚህ ሁሉ ማንነት በአንድ ላይ ተባብሮ፣ ተደምሮ እና 
በአንድ ላይ በመቆም የተፈጸመ ታሪካዊ ጀብድና በደማቅ 
ቀለም የሚፃፍ ታሪካዊ ምጥቀት ነው።   

አንድነቱ ባህል በመለዋወጥ፣ በመተጋገዝ፣ 
በመደጋገፍ የተገነባ ነው።   በሌላው ዓለም የማይታይ 
አንድነት ኢትዮጵያ ላይ ከሁሉም ለየት ብሎ የታየው 
የአገሪቱን ዳር ድንበር ለመጠበቅ በአንድነት ከፍተኛ 
መስዋትነት በመከፈሉ ነው።   ወደ አሁኑ ትውልድ 
ስንመጣ የተዘበራረቀ ነገር ይታየኛል።   ከፊሉ ቀደሞ 
እንደነበረው ሳይሸረሸር እንደ ጥንቱ ለአገሪቱ ሠላምና 
አንድነት ይተጋል። በሌላ በኩል ደግሞ አንድነቱ ተሸርሽሮ 
በገንዘብ በመታለል እና አደናጋሪ ወሬ በማዳመጥ 
ኅብረተሰቡን በመረበሽና በማስረበሽ እየተፈጠረ ያለው 
ችግር አንድነት የተባለውን ነገር ያረክሰዋል፤ ያጠፋዋል።   

አንድነት ቀላል ነገር አይደለም።   ከውስጥ የሚመጣ 
ነገር ነው። ከውስጥ ያልመጣ አንድነት እንደማር 
ሰፈፍ ከላይ ይንሳፈፋል።   ከውስጥ የመጣ አንድነት 
አስተሳሰቡ፣ አነጋገሩ ለነገሮች የሚሰጠው ምላሽ ከነድምጽ 
ጥንካሬ አንድነቱ የሚጨበጥና ስሜት የሚሰጥ ነው።   
ይህ  ነገር አሁን በሚገባ ከመታየት ይልቅ እየጠፋ ነው።   
ይህ እየጠፋ የመጣው አንዱ ከትምህርት ጥራት መጓደል 
ጋር ሊያያዝ ይችላል።   በየትምህርት ቤቱ ያሉ መምህራን 
ውስጥ ድረስ ኮትኩቶ ማሳደጉ ብዙም አይደለም።   
ብዙዎቻችን በሚያሳፍር ሁኔታ ላይ ነን።   ካለፉት አራት 
ዓመታት ወዲህ የኢትዮጵያውያን አንድነት እየተጠናከረ 
መጥቷል።    

ትምህርት ሚኒስቴር እየተጠናከረ መጥቷል።   
በእርግጥ አንድነት የሚጀምረው ከቤት ነው።   ቤት 
ውስጥ ስለአንድነትና ጥንካሬ ያላስተማርነው ልጅ ትምህር 
ቤት ብቻውን አይለውጠውም።   በመሆኑም ሁሉም 

‹‹ጠንካሮቹ  ለኢትዮጵያ አንድነት  እየተዋደቁ፤ ደካሞቹ 
ደግሞ ኢትዮጵያን እየወጉ ነው››

የጥንታዊት ኢትዮጵያ ጀግኖች አርበኞች ማኅበር ፕሬዚዳንት 
ልጅ ዳንኤል ጆቴ መስፍን

ነገር መቀረጽ የሚጀምረው ከቤት ነው።   በመሆኑም 
ኃላፊነታችንን በሚገባ ማወቅ አለብን።   ወላጆች  
ስለትምህርት ቤት ብቻ ሳይሆን ልጃቸው በትምህርት 
ቤት ስለሚያደርገው ውሎና መስተጋብር ማወቅ 
ይጠበቅባቸዋል።   አንድነት የሚጀምረው ከዚህ ነው።   
አንድነት የልጆቻችን ጓደኞችና ውሎ ከማወቅ የሚጀምር 
ነው።   ስለዚህ አንድነትን በተመለከተ እንደ ማር ሰፈፍ 
ነው።   ከውስጥ ያልመጣ አንድነት እንደማር ሰፈፍ ከላይ 
ይንሳፈፋል ማለት ነው።   ስለዚህ አንድነትን ከውስጥ 
የመጣ ወደ ውስጥም የገባ መሆን አለበት። 

አዲስ ዘመን፡- ውስጣው አንድነት የሚመጣው 
እንዴት ነው?

ልጅ ዳንኤል፡- ያለፉት ሁለት ዓመታትን 
ብንመለከት አንድነት በራሱ እየመጣ ነው።   ይህ 
የሚያሳየው የአንድነት መሠረቱ አለ ማለት ነው።   ግን 
በየጊዜው ተንከባክበን አላሳደግነውም።   በልጆቻችን ላይ 
ከመሠረቱ ጀምሮ ብንሠራ ኖሮ አንድነታችን አሁን ካለበት 
የበለጠ ይጠናከር ነበር።   ቢሆንም ግን አሁን አንድነቱ 
እየመጣ ነው የሚል እምነት አለኝ።   

ኢትዮጵያ ድሃ አገር ናት ትባላለች።    በእኔ አረዳድ 
ግን ድሃ አይደለንም።   ድሃ የተባልነው እየተጠላለፍን 
አንዳችን ለአንዳችን እንቅፋት በመሆናችን ነው።   
በየጊዜው ተባብረንና ተነጋግረን ብንሠራ ድሃ አንባልም።   
በእርግጥ መንግሥታት በየጊዜው የተለያየ የፖለቲካ 
አስተሳሰብ ይዘው እየመጡ ይለዋወጣሉ።   እነርሱ 
በሚለዋወጡበት ወቅት የኢትዮጵያ ሕዝብ አዳማጭ 
ነው። ያዳመጠውን ግን አይጥለውም ያሰላስለዋል።   
ከንጉሠ ነገሥት መንግሥት አገዛዝ ወደ ኮሚኒስት አገዛዝ 
ገባን።   

በዚህ ጊዜ የነበረው ተማሪ ከፍተኛ  አቅም ያለውና 
ከኅብረተሰብ የተቀራረበ ነበር።   አርሶ አደሩ ራሱ ከራሱ 
ሥራ ባሻገር ለመንግሥት ምክር የሚሰጥ ነበር።   በዚህ 
ሂደት ግን ሁኔታዎች እያየሉ መጥተው ነገሮች ተበታተኑ።   
ሀብት የፈሰሰባቸው ወጣቶች በነጭና ቀይ ሽብር 
እንደወጡ በየቦታው መና ቀሩ።   ይህ ሁኔታ ተቀይሮ 
ደግሞ ላለፉት 30 ዓመታት በዘር እና ጎሳ የሚከፋፍል 
ቡድን መጣ።   ዱሮ ልዩነቱ ባለፀጋ እና ድሃ በማለት 
በሀብት ነበር።   ድሃ የሆነ ከሠራ ባለፀጋ የመሆን ዕድል 
አለው።   

በዘር ሐረግ የመጣ ግን ምን ይደረጋል? ባልታሰበ 
መንገድ መነጋገሪያ ሆነ።   በዚህ ዘረኝነት የተነሳ ብዙ 
ቤተሰብ ተበትኗል።   ያለፉት 30 ዓመታት ቀላል 
አልነበሩም።   ቀድሞ እኮ አባቶቻችን 30 ዓመት ሲሆናቸው 
የጦር መሪ ነበሩ።   ለዚያው ሽንታቸውን እየጠጡ፤ ተራራ 
እየወጡና እየወረዱ በዱር በገደል ድንጋይ እየተንተራሱ፤ 
ብዙ ውጣ ውረዶችንም እያለፉ ነው።   ይህ ነገር በአሁኑ 
ወቅት አለ ብሎ መናገር ሊከብድ ይችላል።  

ለመሆኑ ቀድሞ የነበረው አንድነትና ጥንካሬ እንዴት 
ይመጣል? የሚለው ሕዝቡ ላይ ብዙ ሥራ መሥራት 
አለበት።   መከባበር አለብን።   ማንኛውም ብሔር 
እና ጎሳ አንዱ ከሌላው የሚበልጥ ወይንም የሚያንስ 
አይደለም።   ሚዛናዊ ያልሆነ አስተሳሰብ ችግር ውስጥ 
አስገብቶናል።   መገናኛ ብዙኃንም በዚህ ረገድ ብዙ 
መሥራት ይጠበቅባቸዋል።   

አዲስ ዘመን፡- የሕወሓት ስሪትና ሥርዓት 
በኢትዮጵያ አንድነት ላይ አደጋ ደቅኗል ብለው 
ያምናሉ?

ልጅ ዳንኤል፡- አዋረደን እንጂ! እንዴት ይጠየቃል።   
አገሪቱ እኮ የለችም፤ ጠፍታለች።   በእነዚህ ዓመታት 
ውስጥ ሌሎች አገራትም የኢትዮጵያን አንድነትና 
መጠናከር አይፈልጉም ነበር።   በእርግጥ ከአጼ ቴዎድሮስ 
ጀምሮ የሆነው ይህ ነው።   በሁሉም ዘመናት ሲፈትኑን 
ነበር።   በተለይም ኢትዮጵያ ትንሽ ከፍ ስትል በጣም 
ይናደዳሉ፤ ማዳከም ይሻሉ።   ለመሆኑ አማራ እና ኦሮሞ 
እርስ በእርስ የተጋጨበት ዘመን መቼ ነው? በጥቃቅን 
ጉዳዮች ግለሰባዊ ግጭቶች ሊኖሩ ይችላሉ።   ነገር ግን 
ከ30 ዓመታት ወዲህ የሆነው ነገር አሳዛኝ ነው።   

 ከፋፍሎ መግዛቱን ምዕራባውያኑ ይፈልጋሉ።   
አንዱን ብሔር ከሌላው ጋር ለማጋጨት የተለያየ 
መንገድ ይከተላሉ።   ይሁንና ሁሉም ኢትዮጵያዊነቱን 
ስለሚያስቀድም በዚህ መንገድ መበተን አልቻሉም።   
በሃይማኖትም ብንሄድ ሁሉም የራሱን ጠብቆ ስለሚሄድ 
አልተሳካላቸውም።   እንደ እሥራኤል እና ፍልስጤም 
እርስ በእርሳችን መንደር ለይተን አንዋጋም።  

ታሪካችን የሚያሳየው እስልምናን በፀጋ የተቀበለች 
አገር ኢትዮጵያ ናት።   በእርግጥ በዚህም ሊያጋጩን 
ብዙ ሞክረው አልተሳካላቸውም።   ኢትዮጵያ ትንሽ ቀና 
ስትልና አንድነቷ ሲጠናከር አይደሰቱም።   በምጣኔ ሀብት 
ጠንካራ ሆነን ቀርቶ ድሃም ሆነን አልቻሉም።   የጣሊያንን 
ወረራ ያሸነፍነውም በጠንካራ የሥነ-ልቦና ውቅር 
ነው።   ከጦር መሣሪያ በላይ በአባቶቻችን ወኔ ነው።   
ስለኢትዮጵያ መሥዕዋት ለመሆን ለቅንጣት አያስቡም፤ 
ፍርሃትም አልነበረም።   ዋሻ ውስጥ የተደበቀውን የጠላት 
ጦር ለመደምሰስ ዘለው እየገቡ መሥዕዋት የከፈሉ 
ናቸው።   በእርግጥ በአሁኑ ወቅትም የኢትዮጵያ ሕዝብ 
አትንኩኝ ይላል።  

አዲስ ዘመን፡- ሕወሓት እና የሥርዓቱ 
አቀንቃኞች የኢትዮጵያን አንድነት ለመናድ ብዙ 
ሠርተው ስኬታማ ያልሆኑት ለምንድን ነው?

ልጅ ዳንኤል፡- ኢትዮጵያውያን ስለሆንን ነው።   
እኛ የራሳችን ባህል፣ ቋንቋ፣ የቀን አቆጣጠር፣ ፊደልና 
አፃፃፍ ያለን ሕዝቦች ነን።   ኢትዮጵያዊነት ሲነሳ ሁሉም 
ሰው ንቁ ነው።   ሕዝቡ እጅግ ቀናዒ እና ለአገሩ ሟች 
ነው።   በመሆኑም መንግሥትና ሕዝብ ካልተናበቡ 
ውጤት አልባ ነው።  

አዲስ ዘመን፡- ቀድሞ የነበረው የአገር 
መከላከያ ሰራዊት በሕወሓት ተበትኗል።   በዚህ 
ዘመንም በድጋሚ የአገር መከላከያ ሰራዊቱ  
ከጀርባው ተወግቷል።   እንደ የጥንታዊት ኢትዮጵያ 
አርበኞች ማኅበር ይህን አካሄድ እንዴት ይረዱታል?

ልጅ ዳንኤል፡- መረዳት ያለብን የኅብረተሰቡን 
ኬሚካል ፎርሙላ ነው።   ደካማ እና ጠንካራ አካል አለ።   
ጠንካሮቹ ስለኢትዮጵያ እየተዋደቁ ነው።   ደካሞቹ 
ደግሞ ኢትዮጵያን እየወጉ ነው።   ከአንድ እናት የወጡ 
ሁለት መንታ ሆነውም በሁለት ጎራ ሊከፈሉ ይችላሉ።   
በኢትዮጵያ ውስጥም ባንዳው ሕወሓት እነዚህን 
ደካሞችን ሲኮተኩት፣ ሲያበላ፤ ሲያጠጣና ሲያሳድግ ኖረ።   
አካሄዳቸውን የተወሰኑ ሰዎች ቢጠራጠሩም፤ እነዚህ 
አካላት ኢትዮጵያን ለማፍረስ በስትራቴጂ ሲሠሩበት 
ነበር።   አንዱን ብሔር ከሌላው ለማጋጨት ሲሠሩ ነበር።   

አዲስ ዘመን፡- ለምንድን የአገር መከላከያን 
ሰራዊትን ማፍረስ የፈለጉት?

ልጅ ዳንኤል፡- ኢትዮጵያ ለተወሰነ ጊዜ የአገር 
መከላከያ አልነበራትም።   ያ! የፈረሰው መከላከያ 
የመንግሥቱ ኃይለማርያም ወይም የደርግ ሰራዊት 
አልነበሩም።   የኢትዮጵያ አገር መከላከያ ሰራዊት 
ነበር።   እነዚህ የሰራዊት አባላት ኦጋዴን፣ ካራማራ ላይ 
ስለኢትዮጵያ አንድነት የተዋደቁ ናቸው።   ወታደር ማለት 
ለአገሩ ዘብ የሚቆምና ዳር ደንበሩን የሚጠብቅ ነው።   
ይህን ሰራዊት ማጥፋት ማለት ኢትዮጵያን ማጥፋት 
ማለት ነው።   ይህን ሲያደርጉ ከበስተጀርባ የራሳቸው  
ዓላማ ነበራቸው።  

በኢኮኖሚው ሌላውን ለመጉዳትና ራሳቸውን 

ወቅታዊና ልዩ ልዩ

ለመጥቀም ነበር።   ሰፊው ሕዝብ ግን በኢኮኖሚ 
የሚዳከምበትን ሥርዓት ዘረጉ።   አዲስ የአገር መከላከያ 
ሰራዊትን ሲያቋቁሙ ከእነርሱ ጋር የነበሩትን ከሜዳ 
ላይ እያመጡ ሰገሰጉ።   አመራሮቹ የሚታወቁ ናቸው።   
በመሆኑም የአገሪቱን አንድነት አደጋ ላይ ጣሉ።   
አገሪቱንም በአስተዳደር በታተኑ።   ይህም አንድነት 
ስለሚያስፈራቸው የፈጠሩት ሴራ ነው።   በክልል 
እየሸነሸኑ የግጭት ጠማቂ ድርሻቸውን በስፋት ተወጡ።   
አንዱን ከሌላው ያጋጫሉ ብለው ያሰቡትን በሙሉ 
ተግባራዊ ማድረግ ጀመሩ።   መጀመሪያ በዘዴ ገብተው 
በሥውር መንገድ አገሪቱን እያደሙና  ሽባ እያደረጉ 
መጡ።   የጥቅም ተካፋዮች፣ የውጭ ጉዞ ተጓዦች፣ 
ራሳቸው ሆኑ።   እኔንም ጨምሮ የመጣነው ከውጭ አገር 
ነው።   ግን እያደግን ስንመጣ ያቀጭጩን ጀመር።  

በአጠቃላይ ግን የኢትዮጵያን ትልቅነት የሚያዳክም፤ 
ኅብረተሰቡን እርስ በእርስ የሚያጋጭ፤ ምጣኔ ሀብት ወደ 
አንድ አካባቢ የሚያደላበት ብሎም ሌላው የኢትዮጵያ 
ማኅበረሰብ ከግብርና ሥራ ሳይወጣ ቴክኖሎጂ እነርሱ 
ብቻ ወደሚጠቀሙበት አካባቢ እንዲሄድ ተደረገ።   
ግን የኢትዮጵያን ሕዝብ እንዳሰቡት አልሆነላቸውም።   
በአንዱ ሲይዙት በሌላ እያመለጣቸው እረፍት ነሳቸው።   
በዚህም እስከመጨረሻው ያሰቡትን ማሳካት አልቻሉም።   
ሆኖም  በጥርጣሬ እንድንኖር አደረጉን።   

በመጨረሻም ኢትዮጵያን ጥለናል ብለው ሲያስቡ 
ተጠራጣሪዎች በመኖራቸው የአገር መከላከያ ሰራዊትንም 
መታደግ ተቻለ።   የኢትዮጵያ አንድነትንም እነርሱ 
እንዳሰቡት ውድቀት ሳይሆን የበለጠ ለመጠበቅ ተችሏል።   
የኢትዮጵያ አንድነት ማለት ይህ ነው።   ለመሆኑ የአገር 
ጠባቂ ሰራዊት ይመታል፤ እስረኛ ላይ በመኪና ይኬዳል? 
እሬሳ ራቁቱን ፀሐይ ላይ ይሰጣል?

አዲስ ዘመን፡- ይህን ጭካኔ ከየት አመጡት?
ልጅ ዳንኤል፡- የወሰዱት ከጣሊያን ነው።   

የጣሊያን እና ኢትዮጵያ ታሪክ እኮ የቅርብ ታሪካችን 
ነው።   የካቲት 12 ቀን ሰው እየሮጠ ሲሄድ፤ ከጀርባው 
በአካፋ ሲመታ ነበር።   የስንት ሰው ጭንቅላት ተመቶ 
ወደቀ? ከተማዋ ደም በደም ሆነች፣ እናት ተገድላ ልጅ 
ደረቅ ጡት የጠባበት ዘመን ነበር።   በዚህ ታሪክ ውስጥ 
እኮ እናት ልጇን ይዛ በሳንጃ ተወግታለች።   

አዲስ ዘመን፡- ሕወሓት የጣሊያንን ታሪክ 
ደገመው ማለት ነው?

ልጅ ዳንኤል፡- መድገም አይደለም ‹‹ማስተር›› 
አደረገው እንጂ! መድገም አይደለም፤ በጣም አሻሻለው።   
ይህ የሆነው ለምንድን ነው? ብለን መጠየቅ አለብን።   
አንድ ጠንካራ አካል ሲመጣ መሸነፍ ያለ ሰውኛ ባህሪ 
ነው።   ሕወሓት ግን ይህን አልፈለገም።   ሌላው የረሱት 
ነገር ደግሞ የኢትዮጵያ ሕዝብ አይበገሬ አለመሆኑን ነው።   
መሰል ነገር ሕዝቡን የበለጠ ያጠናክረዋል።   በአሁኑ 
ወቅት የኢትዮጵያ ሕዝብ እያደረገ ያለው አባቶቻችን 
ለአገር አንድነት የከፈሉት ዓይነት መሥዕዋት ነው።  

አዲስ ዘመን፡- የአገራዊ አንድነት ማሳያ ከሆኑ 
የዘመናችን ፕሮጀክቶች አንዱ ታሪካዊ ጠላቶቻችንን 
ተስፋ ያስቆረጠውና የኢትዮጵያ የብርሃን ተስፋ 
የዓባይ  ግድብ ነው።   አሁን ያለውን ሁኔታ 
ስትመለከቱ እንደ ጥንታዊት አርበኞች ማኅበር ምን 
ይሰማዎታል?

ልጅ ዳንኤል፡- በአጋጣሚ ሆኖ እኛ አርበኞችን ይዘን 
ቦታው ድረስ ሄደናል።   የሚገርም፤ የሚያስደንቅ ታሪክ 
እንደሚሠራ ይሰማን ነበር።   አንድ ቀን ባለን ሕይወት 
ይህ ግድብ እንደሚሳካ ይሠማን ነበር።   እዚያ የነበሩ 
ወጣቶች በዚያ በርሃ እንደዚያ ሲሠሩ ዓለም ነገ ትጠፋለች 
ቶሎ ሥሩ የተባሉ ይመስላሉ።   እኔም የነበረኝ የውስጥ 
ደስታ መናገር ይከብደኛል።   ወደስፍራው የሚጓጓዘውና 
ወደ ግድቡ የሚገባው የብረት እና ሲሚንቶ ዓይነት አይቼ 
ዓጃዒብ ብያለሁ።  

አዲስ ዘመን፡- የዓባይግድብ  ግንባታ ላይ 
ያስተዋሉት አገራዊ አንድነት ምን ይመስላል?

ልጅ ዳንኤል፡- በጣም ኃይለኛ አገራዊ አንድነት 
ይታይበታል።   ማነው ለዚህ ግድብ ገንዘብ ያላወጣው፤ 
ጉልበቱን ያልለገሰው? አስር ብር ያለውም ሚሊዮን 
ብር ያለውም ሰጥቷል።   ለእኔ ሁሉም እኩል ናቸው።   
ለአገራቸው አንድነት የከፈሉት ዋጋ ነው።   ዋናው 
መስጠቱ ነው።   በመስጠቱ ባለቤትነቱን አሳይቷል፤ 
እኔነት አለበት።   የኢትዮጵያ ሕዝብ የተነሳው በምችለው 
ሁሉ እሠራለሁ ብሎ ነው።   በሌሎች አገራት እኮ በመሰል 
ፕሮጀክት እንዲህ ከዳር ዳር ዜጋው አይሳተፉም።   በቅኝ 

ግዛት ወቅት እየተገረፉ ነው የገነቡት፤ ኢትዮጵያውያን 
ያለንን አገራዊ ስሜት  ያክል ስሜትና ፍቅር የላቸውም።  

የእኛ ሕዝብ ግን አገሬ ብሎ የሠራው በነቂስ ወጥቶ 
ነው።   የኢትዮጵያ ሕዝብ ቢፈቀድለት ሁሉም ሄዶ 
ሲሚንቶ እያቦካ ማቀበል ይፈልጋል።   ጣሊያን ኢትዮጵያን 
ለአምስት ዓመታት በወረረ ጊዜም መንገዱን ይገነባ 
የነበረው የኢትዮጵያ ሕዝብ ነው፤ ይህም መንገዱ ነገ 
የራሱ መሆኑን ስለሚያውቅ ነው።   ስለዚህ በዚህ ግድብ 
ግንባታ ላይ የኢትዮጵያ ሕዝብ ለራሱና ለመንግሥት ብቻ 
ሳይሆን ለዓለም ሕዝብ ማንነቱን ያሳየበት ነው።  

ግድቡን መገንባት አይቻልም፤ ኢትዮጵያውያን 
ገንዘብ የላቸውም ሲባል የነበረውን በአንድነትና 
በመተባበር ማክሸፍ ችለናል።   ጉሊት ላይ ቁጭ ብላ 
የምትቸረችረው እናት ከመቀነቷ ፈትታ፤ ከዕለት ጉርሷ 
ቀንሳ ለግድቡ ድጋፍ አድርጋለች።   ለእርሷ ባይደርስ 
ለልጇ ነገ ብሩህ እንዲሆን በመመኘት በኢትዮጵያዊ 
ወኔ እና አንድነት ያደረገችው ነው።   ይህ ነው እውነተኛ 
ኢትዮጵያዊ መንፈስ ማለት።   በአንድነታችንም የተነሳ 
ታሪካዊ ጠላቶቻችን ኢትዮጵያን መንካት እንደማይችሉ 
ተረድተዋል።   በእርግጥ በታሪካችን ገጥመን ደጋግመን 
አሸንፈናቸዋል።   ሶማሊያንም በሚገባ አሸንፈናል።   
በአጠቃላይ ኢትዮጵያ ላይ የተነሱ ጠላቶችን በተባበረ 
ክንድና በአገራዊ አንድነት መርታት ችለናል።  

በአሁኑ ወቅትም ታሪካዊ ጠላቶቻችን  እየተተናኮሱን 
ነው፤ ዝምታን የመረጥነው ፈርተን ሳይሆን ታክቲካል 
ነው።   ከኋላ ጠላት አስቀምጠን ሌላ ጦርነት ውስጥ 
አንገባም።   የአገር መከላከያ ሰራዊትም እየወሰደ ያለው 
እርምጃ ትክክል ነው።   በየቦታው እሳት አይጫርም።   
መጫር ያለብህ ማጥፋት የሚቻለውን እሳት ነው።   
ስለዚህ በየቦታው ያለው እሳት አውቆ ይጠፋል፤ ወይም 
ከውስጥ ባለው ኃይል ይጠፋል ወይንም ይዳከማል።   
እዚህ የተደረሰውም በእንዲህ  ዓይነት ስልት ነው።   

መታወቅ ያለበት የኢትዮጵያ አንድነት ተምሳሌት 
የሆነውን ግድብ ከመገንባት ባለፈ የኢትዮጵያ ታሪካዊ  
ጠላቶች የመዋጋት ፍላጎት የለንም።   ምክንያቱም 
የኢትዮጵያ ሕዝብ ጠበኛ አይደለም።   የራሱን 
የሚያስከብር እንጂ፤ የሌላን አካል ንብረት የሚፈልግ 
አይደለም።  

አጼ ምኒልክም ደቡብ ድረስ ሄደው ይዋጉ የነበሩት 
ለኢትዮጵያ አንድነትና የኢትዮጵያ ነው ብለው ያመኑበትን 
ለማስከበር ነው።   ከእንግሊዞች ጋርም የተዋጋነው 
ለአገራችን አንድነት ነው።   ኢትዮጵያዊ አትንኩኝ ባይ 
ነው።   በአሁኑ ወቅትም እየተደረገ ያለው ሴራ ይህን 
ሕዝብ እንዴት እናገኘዋለን የሚል ነው።   

የኢትዮጵያ ሕዝብ በዓለም ላይ ስትከበር የኖረች 
የጥቁር አገር ናት።   ራሳችን አስከብረን ራሳችን ተከብረን 
የኖርን ሕዝብ መሆናችን መታወቅ አለበት።   ነገር ግን 
ይህን አንድነታችንና ኢትዮጵያዊ ጥንካሬ የማይፈልጉ 
አሉ፤ አሁንም ማፍረስ የሚፈልጉ አሉ።  

ኢትዮጵያ የምትጠላው በ1888 ዓ.ም በዓድዋ ጦርነት 
ነጭ በማሸነፍ የጥቁር የበላይነትን ያወጁበት፤ የነጮችን 
የበላይነት ደግሞ የተገረሰሰበት በመሆኑ ነው።   ይህ 
በመላው አውሮፓ ድንጋጤ የፈጠረ እና የኢትዮጵያውያን 
አንድነት የተቀነቀነበት ነው።   አንዳንዴ ሳስበው ይህ 
ጠላት ሳያበዛብን አልቀረም።   በባዶ እግር እና በኋላ 
ቀር መሣሪያ ዘመናዊ ጦር በማሸነፉ የኢትዮጵያ አንድነት 
መንፈስ ዛሬም ድረስ ያስደነግጣቸዋል፤ ያናድዳቸዋል።   
በርካታ የአፍሪካ አገራትም ከቀኝ ገዢዎች ነፃ የወጡት 
ኢትዮጵያን ተምሳሌት በማድረግ ነው።   ሕንድ 
በእንግሊዝ 300 ዓመታት ተገዝታለች።   በርካታ የዓረብ 
አገራት የተፈጠሩት በቅርቡ ነው።   ይህ የሚያሳየው 
ኢትዮጵያ ጥንታዊት እና አንድነቷ የጠነከረ መሆኑን ነው።   

አዲስ ዘመን፡- ለነበረን ቆይታ እያመሰገንኩ፤ 
2015 ዓ.ም የሚያስተላልፉት መልዕክት አለ?

ልጅ ዳንኤል፡- ሁሉም ኢትዮጵያዊ የተለያየ 
አመለካከት እና እምነት ቢኖረውም የሚጠበቅበት  
የአገሩን አንድነት መጠበቅ ነው።   ምሁራንም ኢትዮጵያን 
አንድነት ከሚሸረሽር ትርክትና ታሪክ ቢወጡና መሰል 
ትንታኔዎችን ቢያቆሙ መልካም ነው።   ምክንያቱም 
ትውልዱ የሐሰት ትርክት እየመዘዘ ሲነታረክ መኖር 
የለበትም።   

አዲሱ ትውልድ ጥሩ ነገር ሊፃፍለት ይገባል፤ ጥሩ 
ኢትዮጵያዊ ሆኖ እንዲያድግ ከተፈለገ ጥሩ ታሪክ መፃፍ 
ይገባል።   እዚህ አገር የደላው የለም።   ዛሬም አገራችን 
በድህነት ውስጥ ናት። በመሆኑም ኢኮኖሚያችንን 
ማሳደግና ችግራችንን ማቃለል አለብን።  

መላው ኢትዮጵያውያን መከባበርና አንድነታችን 
ማጠናከር አለብን።   ጎዶሏችንን እያስተካከልን ስለነገ 
የተሻለ ነገር የምናስብበት ዘመን መሆን አለበት።   
ጠንክረን ከሠራን አገራችን ወደተሻለ ደረጃ ትደርሳለች።   
በአጠቃላይ ኢትዮጵያዊ አንድነትን ጠብቆ ማቆየት 
የሁላችንም አገራዊ አደራ ነው።   መልካም አዲስ ዓመት 
እንዲሆን እመኛለሁ።   

አንድነቱ ባህል 

በመለዋወጥ፣ 

በመተጋገዝ፣ 

በመደጋገፍ የተገነባ 

ነው። በሌላው ዓለም 

የማይታይ አንድነት 

ኢትዮጵያ ላይ ከሁሉም 

ለየት ብሎ የታየው 

የአገሪቱን ዳር ድንበር 

ለመጠበቅ በአንድነት 

ከፍተኛ መስዋትነት 

በመከፈሉ ነው

ዓለም አቀፍ    

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

የ2014 የትምህርት ዘመን የኮቪድ 19 ወረርሽኙ 
ሙሉ በሙሉ ባለመጥፋቱ ምክንያት እና በተለያዩ 
የሀገራችን ክልሎች በተለይም በሰሜኑ ክልል የተከሰተው 
ጦርነትን ተከትሎ፤ ሙሉ በሙሉ የወደሙ እንዲሁም 
በከፊል የወደሙ ትምህርት ቤቶች በመኖራቸው 
የትምህርት አሰጣጡ ላይ ካጋጠሙ ችግሮች መካከል 
በግንባር ቀደምትነት ይጠቀሳሉ፡፡ ከዚህ ችግር  ጋር 
ተያይዞ ተማሪዎች ከትምህርት ገበታቸው፤ መምህራንም 
ከማስተማር ሥራቸው ገሸሽ እንዲሉ ያደረገ መሆኑም 
የቅርብ ጊዜ ክስተት ነው፡፡ እነዚህ ችግሮች ያጋጥሙ 
እንጂ እንደ ትምህርት ሚኒስቴር የ2015 የትምህርት ዘመን 
ውጤታማ  እንዲሆን በርካታ ሥራዎች መሠራታቸው 
የሚታወቅ ነው፡፡ በተለይም ላለፉት አምስት ዓመታት 
ሲጠና የቆየው አዲሱ ሥርዓተ ትምህርት በ2015 
ዓ.ም የትምህርት ዘመን ተግባራዊ እንደሚደረግ እና 
ለተግባራዊነቱም የተለያዩ ሥራዎች መሠራታቸውን 
ትምህርት ሚኒስቴር አስታውቋል።  

በያዝነው 2015 ዓ.ም ተግባራዊ የሚደረገው አዲሱ 
ሥርዓተ ትምህርት ተገቢውን ዕውቀትና ክህሎት ከስነ 
ምግባር ትምህርት ጋር አጣምሮ ለመስጠት የሚያስችል 
በመሆኑ በትምህርት ዘርፉ የሚታዩ ክፍተቶችን 
ለመሙላት ቁልፍ ሚና እንደሚኖረው በትምህርት 
ሚኒስቴር የተፈጥሮ ሳይንስ ትምህርት ሥርዓተ ትምህርት 
ዴስክ ኃላፊ ወይዘሮ ዛፉ አብርሃ ባሳለፍነው አርብ 
በሰጡት ጋዜጣዊ መግለጫ አስረድተዋል፡፡

እንደ ኃላፊዋ ገለጻ፤ ሚኒስቴሩ ካደረጋቸው የሪፎርም 
ሥራዎች መካከል አንዱ የሥርዓተ ትምህርት ዝግጅት 

አዲሱ ሥርዓተ ትምህርት እና ትግበራው    
እየሩስ ተስፋዬ

አንዱ ሲሆን፤ ክለሳው ያስፈለገበት ምክንያትም ሀገራችን 
በአሁን ሰዓት ያለውን የትምህርት ጥራት ችግርን 
ለማሻሻል እና ሥርዓቱን የጠበቀ ትምህርት ለመስጠት 
በማሰብ ክለሳው አስፈልጓል፡፡ ምንም እንኳን በ2002 
ዓ.ም ሥርዓተ ትምህርቱ ይከለስ እንጂ እርሱም ቢሆን 
ክፍተቶች የነበሩበት ነበር፡፡ ትምህርቱ በይዘት የታጨቀ፣ 
የይዘት አግባብነት የሌለው፣ ለተማሪዎች የሚሰጠው 
የትምህርት ዓይነት ከባድ መሆን፣ የ21ኛው ክፍለ ዘመንን 
ክህሎት ያላካተተ እና ሀገር በቀል እውቀትን ያላገናዘበ 
መሆኑም በጥናት ተረጋግጧል።

ስለሆነም ነባሩ ሥርዓተ ትምህርት ላይ ከሦስት ነጥብ 
አምስት ሚሊዮን በላይ ሕዝብ ያሳተፈ ጥናት መደረጉን 

ያወሱት ወይዘሮ ዛፉ፤ እነኚህን ክፍተቶች መሠረት 
በማድረግ ሥርዓተ ትምህርቱ የተዘጋጀ ከመሆኑም ባሻገር 
በዓለም አቀፍ  ደረጃ ተወዳዳሪ የሆነ ዜጋን ለማፍራት 
በሚቻልበት አግባብ ሥርዓተ ትምህርቱ መቀረጹን 
ይጠቅሳሉ። እንዲሁም አዲሱ ሥርዓተ ትምህርት ሀገር 
በቀል እውቀትን፣ ቴክኖሎጂ አጠቃቀምን፣ እንዲሁም 
ተግባር ተኮር ትምህርትን ከሥነ ምግባር ትምህርት 
ጋር አቀናጅቶ ለመስጠት እንዲያስችል ተደርጎ የተቀረጸ 
በመሆኑ በእውቀትና ከህሎት የታነጸ ትውልድ ከመገንባት 
አንጻር ፋይዳው የጎላ መሆኑን ያመላክታሉ፡፡

በአዲሱ ሥርዓተ ትምህርት የአደረጃጀት ለውጥ 
የተደረገ ሲሆን፤ በዚህም የነበረው አደረጃጀት ቅድመ 

መደበኛ ሁለት ዓመት፣ አንደኛ ደረጃ ከአንደኛ እስከ 
ስድስተኛ ክፍል ስድስት ዓመት፣ መካከለኛ ደረጃ ሰባት 
እና ስምንተኛ ክፍል ሁለት  ዓመት፣ እንዲሁም ሁለተኛ 
ደረጃ ከዘጠነኛ እስከ 12ኛ ክፍል አራት ዓመት  እንዲሆን 
ተደርጓል ያሉት ወይዘሮ ዛፉ፤  በ2015 ዓ.ም የትምህርት 
ዘመን ከቅድመ መደበኛ እስከ ስምንተኛ ከፍል አዲሱ 
ሥርዓተ ትምህርት ሙሉ በሙሉ ተግባራዊ የሚደረግ 
ይደረጋል፤ በዘጠነኛ እና አስረኛ ክፍል ደግሞ የሙከራ 
ትግበራ በተመረጡ 80 ትምህርት ቤቶች የሚካሄድ 
መሆኑን ይገልጻሉ፡፡  

የትምህርት ፕሮግራሞች ጥራትና ማሻሻል መሪ 
ሥራ አስፈጻሚ አቶ ዮሐንስ ወጋሶ በበኩላቸው 
እንደገለጹት፤ በሀገሪቱ በሁሉም ክልሎች በሚገኙ 
ትምህርት ቤቶች መስከረም ዘጠኝ ቀን 2015 ዓ.ም 
ተከፍተው የመማር ማስተማር ሥራ ይጀምራሉ፡፡ በልዩ 
ልዩ እና  አስገዳጅ ምክንያቶች ሰኞ መስከረም ዘጠኝ ቀን 
2015 ዓ.ም ትምህርት የማይጀምሩ ትምህርት ቤቶች 
እንደመኖራቸውም መጠን ተገቢውን ክትትልና ድጋፍ 
በማድረግ የመማር ማስተማር ሥራ እንዲጀምሩ የሚደረግ 
ይሆናል፡፡ በአጠቃላይ የትምህርት አጀማመሩ በተሳለጠ 
መልኩ ለማከናወን ያግዝ ዘንድ 34 ሺህ ትምህርት 
ቤቶች ለአገልግሎቱ ዝግጁ መደረጋቸውን ያነሱት ሥራ 
አስፈጸሚው፤ ለዚህም 16 ነጥብ ሦስት ሚሊዮን 
ተማሪዎች ተመዝግበዋል፡፡

የትምህርት ሚኒስቴር ሕዝብ ግንኙነትና ኮሙኒኬሽን 
ሥራ አስፈጻሚ ወይዘሮ አመለወርቅ ህዝቅኤል እንዳሉት፤ 
ሁሉም ዕድሜያቸው ለትምህርት የደረሱ ተማሪዎች 
ወደ ትምህርት ቤት እንዲመጡ ኅብረተሰቡ የድርሻውን 
እንዲወጣ ጥሪቸውን አቅርበዋል፡፡

ወይዘሮ ዛፉ፣አቶ ዮሀንስ እና ወይዘሮ አመለወርቅ በጋዜጣዊ መግለጫ ወቅት

በጋዜጣው ሪፖርተር 

አዲሱ የብሪታንያ ንጉስ አፍሪካን ይቅርታ ሊጠይቁ 
እንደሚገባ አፍሪካውያን ወጣቶች ጠይቀዋል፡፡ ብሪታንያ በቅኝ 
ግዛት ዘመን በአፍሪካ ለፈጸመችው በደል ይቅርታ እንድትጠይቅ 
አፍሪካውያን ወጣቶች ጠይቀዋል።

ንግስት ኤልሳቤጥ ለብሪታንያ በደል ይቅርታ ሳይጠይቁ 
አልፈዋል ብለዋል ወጣቶቹ በአስተያየታቸው፡፡ 

የንግስቲቱን ሞት ተከትሎም የንግስቲቱ የበኩር ልጁ 
የሆኑት የ73 ዓመቱ ልጃቸው ልዑል ቻርልስ የብሪታንያ ንጉስ 
ሆነው ተሹመዋል።

ቢቢሲ በአፍሪካ አገራት ደቡብ አፍሪካ፣ ኬንያ እና ናይጄሪያ 
ወጣቶችን ስለ ንግስቲቱ ሞት ቃለመጠይቅ አድርጓል፡፡ 

ወጣቶቹ ከቢቢሲ ጋር በነበራቸው ቆይታ እንዳሉት፤ 
ንግስት ኤልሳቤጥ ብሪታንያ በአፍሪካ እና ሌሎች አህጉራት ያሉ 
ሀገራትን ቅኝ ስትገዛ እና የተለያዩ በደሎችን ስታደርግ እውቅና 
ነበራቸው ብለዋል።

ይሁንና ሀገራቸው ላደረሰችው በደል አንድም ቀን 
ይቅርታ ሳይጠይቁ ንግስቲቱ ህይወታቸው እንዳለፈ ወጣቶቹ 
ተናግረዋል።

በተለይም የአፍሪካ ቅርሶች፣ ጌጣጌጦች እና ማዕድናት 
በብሪታንያ ተዘርፈው በለንደን እና ሌሎች ሙዚየሞች ውስጥ 
ሲቀመጡ ንግስቲቱ አንድም ቀን ቅርሶቹን ለባለቤቶቹ ይመለሱ 
ብለው እንደማያውቁ ወጣቶቹ ጠቁመዋል፡፡ 

በተለይም ብሪታንያ አፍሪካውያን ከቅኝ ግዛት ለመላቀቅ 
እንቅስቃሴ ያደረጉ አፍሪካውያን ላይ ያደረሰችው በደል መቼም 
ሊረሳ እንደማይችል ገልጸዋል።

ብሪታንያ በኬንያ ነጻነታቸውን ለማስከበር ማው ማው 

አማጺያን በሚል የተደራጁ ኬንያውያንን ለማጥፋት በወሰደችው 
ዘመቻ ከ90 ሺህ በላይ ዜጎች ተገድለዋል ተብሏል።

ብሪታንያ በነዚህ ኬንያውያን ላይ ያደረሰችውን በደል 
ያመነች ሲሆን፤ በፈረንጆቹ 2013 ላይ ለአምስት ሺህ ኬንያውያን 
22 ሚሊዮን ዶላር ካሳ ለመክፈል ተስማምታም እንደነበር 
ዘገባው አመልክቷል፡፡ 

እነዚህ አፍሪካውያን ብሪታንያ በቅኝ ግዛት ዘመን 
ላደረሰቻቸው በደሎች ይቅርታ ልትጠይቅ እና ካሳ ልትከፍል 
እንደሚገባ ገልጸው፤ አዲሱ የብሪታንያ ንጉስ ቻርልስ ይቅርታ 
ሊጠይቁ እንደሚገባ ተናግረዋል።

በተያያዘ ዜናም ይህ ዘገባ እስከተጠናከረበት ጊዜ 
ድረስ እስካሁን ፕሬዚዳንት ባይደን፣ የካናዳ፣ ስዊዘርላንድ፣ 
አውስትራሊያ እና ሌሎች ከፍተኛ መሪዎች ዛሬ እንደሚፈጸም 
በሚጠበቀው የንግስት ኤልሳቤት ስርዓት ቀብር ላይ ለመገኘት 
ለንደን ደርሰዋል፡፡

ብሪታንያን ላለፉት 70 ዓመታት በንግስትነት ያገለገሉት 
ንግስት ኤልሳቤት ዳግማዊ በተወለዱ በ96 ዓመታቸው በህመም 
ህይወታቸው ማለፉ ይታወሳል። በዛሬው ዕለትም ስርዓተ 
ቀብራቸው እንደሚፈጸም ይጠበቃል።

የንግስቲቱን ሞት ተከትሎም የንግስቲቱ የበኩር ልጁ 
የሆኑት የ73 ዓመቱ ልጃቸው ልዑል ቻርልስ የብሪታንያ ንጉስ 
ሆነው ተሹመዋል።

ህይወታቸው ያለፈው የንግስት ኤልሳቤት አስከሬን ላለፉት 
10 ቀናት በተለያዩ የብሪታንያ አደባባዮች እየተዘዋወረ የሀገሪቱ 
ዜጎችም ሀዘናቸውን ሲገልጹ ቆይተዋል።

ዛሬ የንግስቲቱ ስርዓተ ቀብር እንደሚፈጸም ቢቢሲ የዘገበ 
ሲሆን፤ በዚህ ብሄራዊ ስርዓተ ቀብር ፕሮግራም ላይ ከ200 
የዓለማችን ሀገራት የተውጣጡ ከ500 በላይ መሪዎች እና 
ተወካዮች ይገኛሉም ተብሏል።

ብሪታንያ በቅኝ ግዛት ዘመን በአፍሪካ ለፈጸመችው በደል ይቅርታ ልትጠይቅ ይገባል ተባለ 

በጋዜጣው ሪፖርተር 

የሶማሊያው ፕሬዚዳንት ሀሰን ሼክ መሀሙድ ከአሜሪካው 
የውጭ ጉዳይ ሚኒስትር አንቶኒ ብሊንከን ጋር በአሜሪካ 
ተገናኝተው በተለያዩ ጉዳዮች ዙሪያ ተወያይተዋል፡፡

ሽብርተኝነትን መዋጋት፣ የሶማሊያ ድርቅ እና መልካም 
አስተዳደር ፕሬዚዳንቱ ከአሜሪካው የውጭ ጉዳይ ሚኒስትር 
ጋር በነበራቸው ቆይታ የመከሩባቸው አንኳር ጉዳዮች ናቸው፡፡

በውይይታቸው በተለይም ከሶማሊያ አልፎ የቀጣናው 
ስጋት የሆነውን ሽብርተኝነት ለመዋጋት ሀገራቱ የሚያደርጉትን 
ትብብር አጠናክረው ለመቀጠል መስማማታቸውን ፕሬዚዳንት 
ሀሰን ሼክ መሀሙድ በትዊተር ገጻቸው ያጋሩት መረጃ 
ያመለክታል፡፡

‹‹አሜሪካ በሶማሊያ ዘላቂ ልማት እና እድገት ውስጥ 
ስትራቴጂካዊ አጋር ነችም››  ብለዋል ፕሬዚዳንቱ፡፡

አሁን አሁን ከነበረበት ሁኔታ እያንሰራራ እየመጣ እንደሆነ 
የሚነገርለት የአልሻባብን አደጋ ለመግታት በሚል፤ አሜሪካ 
በታጣቂ ቡድኑ ላይ የተለያዩ እርምጃዎች በመውሰድ ላይ መሆኗ 
የሚታወቅ ነው፡፡

በተጨማሪም ፕሬዚዳንት ባይደን የቀጣናው ስጋት 

የሆነውን አልሻባብ ለመምታት 600 የሚሆኑ የሀገራቸውን 
ወታደሮች ወደ ሶማሊያ እንደሚልኩ ማስታወቃቸው 
የሚታወስ ነው።

የአሜሪካ ጦር በድጋሚ በሶማሊያ እንዲሰማራ የማድረግ 
ውሳኔ በሶማሊያው ፕሬዚዳንት ሀሰን ሼክ መሀሙድ ተቀባይነት 
ማግኘቱ አይዘነጋም፡፡

ሶማሊያ አሁንም በአልሻባብ እየተፈተነች ነው። በተለይም 
ከምርጫ ጋር በተያያዘ በሀገሪቱ ፖለተከኞች መካከል የነበረው 
ሽኩቻ ለሰላምና ጸጥታ ይሰጥ የነበረውን ትኩረት አላልቶት 
እንደነበር በርካቶች ያነሳሉ።

አሁን አሜሪካ በአልሻባብ ላይ የምትወስዳቸው እርምጃዎች 
አሜሪካ ቡድኑን ከማዳከም አንጻር ትልቅ ሚና እንደሚጫወት 
ይታመናል፡፡

የአሜሪካን ሚና እንደ ትልቅ የአጋርነት መገለጫ አድርጎ 
የሚወስደው የፕሬዚዳንት ሀሰን ሼክ መሀሙድ አስተዳደር 
በቅርቡ ‹‹ለመረጋጋትና ሽብርተኝነትን ለመዋጋት በምናደርገው 
ትግል አሜሪካ ወትሮም ቢሆን ታማኝ አጋራችን ናት›› ሲል 
በትዊተር ገጹ ላይ ባወጣው ጽሁፍ ማጋራቱም የሚታወስ ነው፡፡ 

በሶማሊያ ፖለቲከኞች መካከል የነበረው ሽኩቻ “አልሻባብ 
እንዲያንሰራራ” እድል የፈጠረ መሆኑ ይነገራል፡፡

አሜሪካ እና ሶማሊያ ሽብርተኝነት ለመዋጋት የሚያደርጉትን ትብብር አጠናክረው 
እንደሚቀጥሉ ገለጹ 

       ከኢ.ፌ.ዲ.ሪ የኢንፎርሜሽን መረብ ደህንነት አስተዳደር 
 ጋር በመተባበር በየሳምንቱ  የሚታተም

የሳይበር ደህንነት ምሰሶ የሆነው የሰው ሀብት ልማት

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሰኞ

መስከረም 9 ቀን 2015 ዓ.ም

በብርሃንና ሰላም ማተሚያ ድርጅት ታተመ

የረጅም ርቀት ኮከቦች የመጀመሪያ የማራቶን ፍጥጫ
ብርሃን ፈይሳ

በመጪው ጥቅምት ወር የመጀመሪያ ሳምንት በዓለም 
አትሌቲክስ የፕላቲኒየም ደረጃ የተሰጠው የአምስተርዳም 
ማራቶን ይካሄዳል። እ.አ.አ በ1975 በተጀመረው በዚህ 
ውድድር ላይም ኢትዮጵያውያን ከዋክብት አትሌቶች ተሳታፊ 
እንደሚሆኑ አዘጋጆቹ አረጋግጠዋል። ኢትዮጵያውያን 
የኦሊምፒክ ጀግና አትሌቶች በዚህ ውድድር መሳተፋቸው 
የዘንድሮውን የአምስተርዳም ማራቶን ታሪካዊ አድርጎታል። 
ኢትዮጵያውያኑ የኦሊምፒክ ጀግኖች ለመጀመሪያ ጊዜ 
ከሚታወቁባቸው ርቀቶች ውጪ ማራቶንን አንድ ብለው 
የሚሮጡበት እንደሚሆንም ታውቋል።

በረጅም ርቀት የመም ውድድር እ.አ.አ የ2016ቱ 
የሪዮ ኦሊምፒክ ዓለምን ካስደመሙ አትሌቶች መካከል 
አንዷ ኢትዮጵያዊቷ አልማዝ አያና ናት።  በ10ሺ ሜትር 
ለረጅም ዓመታት ሳይደፈር የቆየውን ክብረወሰን በማሻሻል 
አድናቆትን ያተረፈችው አልማዝ፤ በ5ሺ ሜትርም የነሐስ 
ሜዳሊያ በማጥለቅ ስኬታማ እንደነበረች አይዘነጋም።  
ይሁን እንጂ አልማዝ ከ2017 የዓለም ቻምፒዮና ድሏ በኋላ 
በጉዳትና በወሊድ ምክንያት ለረጅም ጊዜ ከውድድሮች 
ርቃ ቆይታለች። አልማዝ ባለፈው አመት መገባደጃ ላይ 
ወደ ውድድር ተመልሳ ጥቂት የዳይመንድሊግ ውድድሮችን 
ብታደርግም ወደ አሸናፊነት መመለስ አልቻለችም። ከዚህ 
በኋላ ግን አልማዝ ወደ ጎዳና ላይ ውድድሮች በተለይም 
ወደ ማራቶን ፊቷን እንዳዞረች የሚያረጋግጡ እውነታዎች 
እየታዩ ናቸው። አልማዝ እውቁን የማራቶን ሯጮች ስብስብ 

ይበል ካሳ

በሳይበር ምህዳር ውስጥ ሳይበር እንደ ምህዳር 
ህልውና አግኝቶ እንዲኖር እጅግ ከፍተኛውን ሚና 
የሚጫወተውና መተኪያ የማይገኝለት የምህዳሩ 
ማዕከላዊ አምድ የሰው ልጅ ነው።  ለምን ቢሉ 
ቴክኖሎጂና የአሠራር ሂደት ብለን የምንጠራቸው 
የሳይበር ምህዳሩ ዋነኛ አካላት ከፊት ሆኖ 
የሚመራው፣ የሰዎችንና የቴክኖሎጂን ግንኙነት 
ወይም ተግባቦት ውጤት የሚጠቀመውና የአሠራር 
ሂደቱንም የሚቆጣጠረው የሰው ልጅ በመሆኑ ነው።  
ይሁን እንጂ የሰው ልጆች ተፈጥሯዊ ባህሪይና ከዚሁ 
ጋር የተያያዙ ሰብዓዊ ድክመቶች ለሳይበር አጥቂዎች 
ምቹ ሁኔታን የሚፈጥሩ በመሆናቸው የሳይበር 
ምህዳሩ ለጥቃት ከሚጋለጥባቸው መንገዶች 
መካከል ቀዳሚውን ሥፍራ የሚይዘውም ራሱ ሰው 
እንዲሆን አድርጎታል።  

የሰዎችን አመለካከትና የሰው ልጆችን የእርስ 
በእርስ መስተጋብር በመጠቀምና የሰው ልጆችን 
ድክመት ለራስ ጥቅም ለማዋል የሚቻልበትን 
በሳይበሩ ዓለም ውስጥ ማህበራዊ ምህንድስና (so-
cial engineering) በመባል የሚታወቀው የጥቃት 
መፈጸሚያ ዘዴ እንዲፈጠር አድርጓል።  ከዚህ 
ባሻገርም ከሰው ልጆች ሥነ ልቦናዊ፣ ማህበራዊና 
ባህላዊ ገጽታዎች ጋር የሚገናኙ አጠቃላይ የሰው 
ልጆች ተፈጥሯዊ ባህሪያትና ሰዋዊ ድክመቶች 
ከሌሎች የጥቃት መፈጸሚያ ዘዴዎች ይልቅ 
ለአጥቂዎች ዋነኛ የጥቃት መሣሪያ ሆነው ያገለግላሉ።  

ከዚህ የተነሳ ከሰው በተጨማሪ የሳይበር 
ደህንነት መሠረት በሆኑት ቴክኖሎጂና የአሠራር 
ሥርዓትና ማዕቀፎች የሥጋት ምንጭ ሊሆኑ 
የሚችሉበት ዕድል ቢኖርም የሰው ልጅ ግን የጥቃቱ 

ዋነኛ መፈጸሚያ መንገድ ሆኖ የሚያገለግልበት ዕድል 
ከሁሉም የበለጠ እንዲሆን አድርጎታል።  ከዘጠና በመቶ 
በላይ የሚሆነው አብዛኛው የዓለማችን የሳይበር ጥቃት 
የሚፈጸመውም ይህንኑ የሰው ልጆችን ስህተትና ደካማ 
ጎን በመጠቀም ነው።  በመሆኑም የሰው ልጅና ባህሪያቱ 
የሳይበር ደህንነት ስስ ብልት “The Achilles’ Hill of 
the Cyber Security” እንዲሆን አስገድዶታል። 

ከዚህ አኳያ የሳይበር ደህንነትን በማስጠበቅ ሂደት 
የሰው ልጅ ትልቅ ሚና ያለው ያህል በዚያው ልክ 
የአጥቂዎቹ ትኩረትም በዚሁ ላይ በመሆኑ የሰውን 
ልጅ በሳይበር ምህዳር ውስጥ ልዩ ቦታ እንዲሰጠው 
አድርጎታል።  በመሆኑም የሰው ልጅ አሁን ላይ 
በሚገኝበት ዘመን በአግባቡ መኖርና መጠቀም ይችል 
ዘንድ የሳይበር ምህዳሩ ከፈጠረው አሉታዊ ውጤትና 
ሊደርስበት ከሚችለው ጉዳት ራሱን ጠብቆ ለመጠቀምና 
የሳይበር ደህንነትን ለማስጠበቅ ቁልፉ ከሰው ልጅ ጋር 
የተያያዘው በመሆኑ የሰው ሀብት ልማት ጉዳይ ከሁሉም 

ቅድሚያ የሚሰጠው ጉዳይ ሆኗል። 
በዚህም ከግለሰብ እስከ ተቋም፣ ከተቋም እስከ 

ሀገር ከፍተኛ ውድመትንና ኪሳራን ብሎም ከባድ 
ሀገራዊና ማህበረሰባዊ ቀውስ ሊያስከትል የሚችለውን 
የሳይበር ጥቃት ለመከላከልና አጠቃላይ የሀገርንና 
ሕዝብን ብሔራዊ ደህንነት ለማስጠበቅ ዘመኑን 
የሚዋጅና አስፈላጊውን የሰለጠነ የሰው ኃይል ማሟላት 
ተቀዳሚ ተግባር ይሆናል።  ለዚህም በየጊዜው በሀገር 
ላይ የሚቃጣ የሳይበር ጥቃትን ለመከላከል በቴክኖሎጂ 
ላይ ዕውቀት ያለው የሰው ኃይል ማፍራት ግድ ይላል። 

ከዚህ አኳያ ኢትዮጵያም እንደሀገር የራሷን 
ደህንነት አስጠብቃ በተገቢው መንገድ ምህዳሩን 
ለዕድገቷ መጠቀም እንድትችል በዘርፉ በዓለም አቀፍ 
ደረጃ ተወዳዳሪና ብቁ የሆነ የሰው ኃይል ለማፍራት 
እየተሠራ መሆኑን ይህን የማድረግ ኃላፊነት ከተሰጠው 
ከኢትዮጵያ ኢንፎርሜሽን መረብ ደህንነት አስተዳደር 
የተገኙ መረጃዎች ያመላክታሉ።  በዚህ ረገድ እየተሠሩ 

ካሉ ሥራዎች መካከል አንዱና ዋነኛው በዘርፉ ልዩ 
ተሰጥኦ ያላቸው ታዳጊ ወጣቶችን በመጠቀምና 
በቀጣይ ሀገሪቱን በዓለም አቀፍ ደረጃ ተወዳዳሪ 
ሊያደርግ የሚችል የሳይበር ታለንት ልማት ማዕከል 
ነው። 

በዚህም የኢንፎርሜሽን መረብ ደህንነት 
አስተዳደር በሀገሪቱ ውስጥ የሚገኘውን የሳይበር 
ታለንት ለማልማትና ለመጠቀም ለሳይበር ታለንት 
ልማት ልዩ ትኩረት ሰጥቶ እየሠራ መሆኑንና 
ካለፈው ዓመት ጀምሮ 120 ሰልጣኞችን ተቀብሎ 
እያለማ መሆኑን ዋና ዳሬክተሩ አቶ ሰለሞን ተካ 
በቅርቡ መግለጻቸው ይታወሳል። 

የሳይበር ታለንትን የማልማት ጉዳይ የአስተዳደሩ 
ብቻ ሳይሆን የሁሉም ተቋማት በተለይም ደግሞ 
የከፍተኛ ትምህርት ተቋማት አጀንዳ መሆን 
እንደሚገባውም የጠቆሙት ዋና ዳይሬክተሩ፤ 
ለዚህም ከከፍተኛ ትምህርት ተቋማት ጋር ተቀናጅቶ 
የሚሠራበት አሠራር መዘርጋቱንም ያመላክታሉ።  

በሳይበር ደህንነት ላይ የሚደረጉ የታለንት 
ልማት ሥራዎች በተቋም ደረጃ ታጥረው የሚቀመጡ 
ብቻ መሆን ስለማይገባቸው በቀጣይ ሁሉንም 
ዩኒቨርሲቲዎች ጨምሮ ሌሎችም ባለድርሻ አካላት 
እንዲሳተፉ ምቹ ሁኔታን በመፍጠር በትብብርና 
በቅንጅት እየተሠራ ይገኛል።  

በዚህም በቀጣይ ኢትዮጵያን ከሳይበር ጥቃት 
የሚጠብቁና ከማንኛውም ጥቃት ሊከላከሉ 
የሚችሉ እንዲሁም በሳይበር ደህንነት ከተከታይነት 
ወደ መግራት ወይንም መሪነት ሊያሸጋግር የሚችል 
ትውልድ የመቅረጽና የማፍራት ራዕይ ተቀምጦ 
እየተሠራ በመሆኑ ተጠናክሮ ሊቀጥል ይገባል 
በማለት የዛሬውን ዝግጅታችንን ልናጠናቅቅ 
ወደናል።  

የኤን ኤን ረኒንግ ግሩፕን ተቀላቅላ ልምምድ ማድረግ 
ከጀመረች ሰንብታለች። በዚህም ባለፈው መስከረም 1/2015  
የመጀመሪያዋን የግማሽ ማራቶን ውድድር በእንግሊዝ 
ግሬት ኖርዝ ረን አድርጋ ሦስተኛ ደረጃን ይዛ ማጠናቀቋ 
ይታወሳል። ከዚህ ውድድሯ ከሳምንት በኋላ በዘንድሮው 
የአምስተርዳም ማራቶን ተሳታፊ መሆኗ መታወቁም ፊቷን 
ሙሉ በሙሉ ወደ ማራቶን ለማዞሯ አመላካች ሆኗል። 

የ30 ዓመቷ አትሌት አልማዝ አያና በሪዮ ኦሊምፒክ 
10ሺ ሜትር ለ23 ዓመታት በቻይናዊቷ አትሌት ተይዞ 
የቆየውን ክብረወሰን በመስበር (29.17.45) የወርቅ 
ሜዳሊያ ከማጥለቅ ባሻገር በ5ሺ ሜትር የነሐስ ሜዳሊያ 
አሸናፊ መሆኗ በዓለም አትሌቲክስ የዓመቱ ምርጥ 
አትሌቶች ምርጫ ላይ አሸናፊ መሆኗ የሚታወስ ነው።  
እ.አ.አ በ2015 እና 2017 የዓለም አትሌቲክስ ቻምፒዮናዎች 

ከወዲሁ በጉጉት እንዲጠበቅ አድርጎታል።
ከሁለቱ ከዋክብት ኢትዮጵያውያን አትሌቶች 

በተጨማሪ በግማሽ ማራቶን የተሻለ ልምድ ያላት አትሌት 
ፀሐይ ገመቹም በዚህ ውድድር ላይ ተፎካካሪ መሆኗን 
ያረጋገጠች አትሌት ናት። ወደ ጎዳና ላይ ውድድሮች 
ከመግባቷ አስቀድሞ በረጅም ርቀት የመም ውድድሮች ላይ 
ተፎካካሪ የነበረችው ፀሐይ፤ እ.አ.አ በ2019ኙ የዶሃ ዓለም 
ቻምፒዮና አገሯን በ5ሺ ሜትር በመወከል አራተኛ ደረጃን 
ይዛ ማጠናቀቋ የሚታወስ ነው። በዚያው ዓመት በተካሄደ 
የአገር አቋራጭ ውድድር ስድስተኛ ደረጃን በመያዝ 
ያጠናቀቀች ሲሆን፤ በቶኪዮ ኦሊምፒክም በ10ሺ ሜትር 
ተካፋይ ነበረች። በግማሽ ማራቶን ውድድሮች ተሳትፎዋም 
65.01 የሆነ ፈጣን ሰዓት አላት። በአምስተርዳም ማራቶን 
ደግሞ ከአገሯ እንቁ አትሌቶች ጋር ማራቶንን የምትሮጥ 
ይሆናል። 

በወንዶች በኩል በሚካሄደው ውድድር ደግሞ በርቀቱ 
ከፍተኛ ልምድ ያለው ኢትዮጵያዊ አትሌት ለሚ ብርሃኑ 
እንደሚሮጥ አወዳዳሪው አካል አስታውቋል። ከ10 ዓመት 
በላይ ማራቶንን የሮጠው ይህ አትሌት ትልቅ ትኩረት 
አግኝቷል። ኬንያዊው አትሌት ቲተስ ኪፕሩቶ ጠንካራ 
ተፎካካሪ ይሆናል ተብሎ ይጠበቃል። ሁለቱ አትሌቶች 
እርስ በእርሳቸው ለአሸናፊነት ከሚያደርጉት ፉክክር ባለፈ 
ክብረወሰን ሊያሻሽሉ እንደሚችሉም ከወዲሁ ተገምቷል።  
የቦታው ክብረወሰን 2.03.39 ሲሆን፤ እ.አ.አ በ2021 
በኢትዮጵያዊው የዓለም ቻምፒዮን ታምራት ቶላ ባለፈው 
ዓመት የተያዘ ነው።  

ባለድል የሆነችው አትሌቷ፤ በ2017 
እና 2013 ቻምፒዮናዎች የብርና 
ነሐስ ሜዳሊያ ተሸላሚ እንዲሁም 
የሁለት ጊዜ የዳይመንድሊግ አሸናፊም 
ናት።  ይኸውም ብርቱዋን አትሌት 
በማራቶንም ውጤታማ ትሆናለች 
በሚል እንድትጠበቅ አድርጓታል።  

ሌላኛዋ በሪዮ ኦሊምፒክ 
1ሺ500 ሜትር የብር ሜዳሊያ 
ባለቤት የሆነችውና በርቀቱ የዓለም 
ክብረወሰን በእጇ ያለው ኢትዮጵያዊት 

አትሌት ገንዘቤ ዲባባም ለመጀመሪያ 
ጊዜ በዘንድሮው አምስተርዳም ማራቶን እንደምትሳተፍ 
ታውቋል። የ31 ዓመቷ የመካከለኛና ረጅም ርቀት ውድድሮች 
ኮከብ  አትሌት ገንዘቤ እ.አ.አ በ2015 የቤጂንግ ዓለም 
ቻምፒዮና በምትታወቅበት ርቀት የዓለም ክብረወሰንን 
በመስበር ብቃቷን ስታስመሰክር በዓለም አትሌቲክስ ምርጥ 
አትሌትነት ምርጫም አሸናፊ መሆን ችላለች። ፈጣኗ 
አትሌት ለረጅም ጊዜ ከውድድር ርቃ የቆየች ሲሆን፤ አሁን 
ደግሞ ከምትታወቅበት የመካከለኛ ርቀት ሩጫ ወጥታ 
በአምስተርዳም ማራቶን ረጅሙን የጎዳና ላይ ሩጫ ‹‹ሀ›› 
ብላ ለመጀመር በዝግጅት ላይ ትገኛለች። አልማዝና ገንዘቤ 
በአስደናቂ ብቃት ላይ በነበሩበት ወቅት በተለይም በ5ሺ 
ሜትር ብርቱ ተፎካካሪና ተቀናቃኝ እንደነበሩ አይዘነጋም። 
ሁለቱ አትሌቶች አሁንም በሌላ የውድድር መስክ 
የሚያደርጉት ፉክክር የዘንድሮውን የአምስተርዳም ማራቶን 

ገንዘቤ ዲባባና አልማዝ አያና በአምስተርዳም ማራቶን የሚያደርጉት ፉክክር 
በጉጉት ይጠበቃል፤

የሰው ልጅ አሁን ላይ በሚገኝበት  
ዘመን በአግባቡ መኖርና መጠቀም ይችል 

ዘንድ የሳይበር ምህዳሩ ከፈጠረው አሉታዊ 
ውጤትና ሊደርስበት ከሚችለው ጉዳት ራሱን 

ጠብቆ ለመጠቀምና የሳይበር ደህንነትን 
ለማስጠበቅ ቁልፉ ከሰው ልጅ ጋር የተያያዘው 
በመሆኑ የሰው ሀብት ልማት ጉዳይ ከሁሉም 

ቅድሚያ የሚሰጠው ጉዳይ ሆኗል

